
በኢ.ፌ.ዴ.ሪ ከተማና መሠረተ-ልማት ሚኒስቴር

የፌደራል መንግስት የኮንስትራክሽን ሥራዎችና የማማከር አገልግሎት የግዢ አፈጻጸም መመሪያ 
(ረቂቅ)

   ሰኔ 2016 ዓ.ም

                                                              አዲስ አበባ
ማውጫ
8ክፍል 1፡ ጠቅላላ


81.
አጭር ርዕስ


82.
ትርጓሜ


143.
የመመሪያው የተፈጻሚነት ወሰን


144.
መርሆዎች


15ክፍል 2፡ ተግባርና ሃላፊነት


155.
የሚኒስቴር መስሪያ ቤቱ ዓላማ


156.
የሚኒስቴር መስሪያ ቤቱ ሥልጣንና ተግባር


177.
የመንግስት መሥሪያ ቤቶች የበላይ ኃላፊዎች ተግባርና ኃላፊነት


208.
የጨረታ ሥራ ክፍል ተግባርና ኃላፊነት


229.
የግዢ አጽዳቂ ኮሚቴ ትግባርና ኃላፊነት


24ክፍል 3፡ የግዢ ዕቅድ


2410.
የግዢ ዕቅድ ስለማዘጋጀት


2511.
የግዢ ፍላጎትን መለየት፣ ማሰባሰብና ማደራጅ


2712.
የግዢ ዘዴ መምረጥ


2713.
የግዢ መፈጸሚያ ጊዜን መወሰን


2714.
የግዢ ዕቅድ ይዘት


2815.
የግዢ ዕቅድ የሚጸድቅበት እና የሚሻሻልበት ሁኔታ


2916.
ዓመታዊ የግዢ ዕቅድን ይፋ ማድረግ


30ክፍል 4፡ የግዢ ዘዴዎችና አፈጻጸማቸው


3017.
የተፈቀዱ የግዢ ዘዴዎች


3017.1. ግልጽ ጨረታ


3117.2. በማጣሪያ የሚከናወን ጨረታ


3117.2.2. በሁለት ደረጃ ጨረታ የሚፈፀም ግዢ


3317.2.2. የቅድመ ብቃት ማረጋገጫ ጨረታ


3517.2.3. በመወዳደሪያ ሐሳብ መጠየቂያ የሚፈፀም ግዢ


3617.2.3.1. በጥራት እና በዋጋ ላይ የተመሠረተ መረጣ


3717.2.3.2. በሚከናወነው የሥራ ጥራት ላይ የተመሠረተ መረጣ፣


3817.2.3.3. በቁጥር በጀት ላይ ተመስርቶ የሚከናወን መረጣ፣


3817.2.3.4. በዝቅተኛ ዋጋ ላይ የተመሠረተ መረጣ፣


3917.2.3.5. በአማካሪዎች ብቃት ላይ የተመሠረተ መረጣ፣


4017.2.3.6. አንድ አማካሪ የሚመረጥበት ሁኔታ፣


4017.2.4. የፍላጎት መግለጫ መጠየቂያ ጨረታ


4017.3. ውስን ጨረታ


4017.3.1. በውስን ጨረታ


4217.3.2. በዋጋ ማቅረቢያ የሚፈፀም ግዢ፣


4417.4 በቀጥታ የሚፈፀም ግዢ


4718.
የብሔራዊ እና ዓለም አቀፍ የገበያ አማራጭ


4718.1. የብሔራዊ ጨረታ


4718.2. ዓለም አቀፍ ጨረታ


4819.
ሌሎች የግዢ ስልቶች


4819.1. ስትራቴጂክ ግዢ


4919.2. የተርንኪ ግዢ


4919.3. በራስ ኃይል የሚከናወን ሥራ


4919.4. በሊዝ ስምምነት የሚፈጸም ግዢ፣


50ክፍል 5፡ የጨረታ ስነ-ስርዓት


5020.
የጨረታ ሥነ ሥርዓት


5020.1. የጨረታ ጥሪ ማስታወቂያ


5120.2. የጨረታ ሰነድ


5120.2.1. የተጫራቾች መመሪያ


5520.3. የጨረታ መገምገሚያ መስፈርት


5720.4. ለግንባታ ስራ ግዢ የሚያገለግል መስፈርት


6320.5. ለንዑስ ስራ ተቋራጭ የሚያገለግል መስፈርት


6320.6. ለማማከር አገልግሎ ግዢ የሚያገለግል መስፈርት


6420.7. የጨረታ ቅጾች


6420.8. የቴክኒክ ፍላጎት መገለጫ


6520.9. በጨረታ ሰነድ ላይ ስለሚደረግ ማብራሪያ ወይም ማሻሻያ


6720.10. የውል ሁኔታ


6920.11. የጨረታ ዋጋ እና የዋጋ ማስተካከያ


7020.12. ለግንባት ሥራ ግዢ የሚደረግበት የዋጋ ማስተካከያ


7220.13. የግንባታ ግብዓቶች ቅድመ ክፍያ


7320.14. የውል ማስከበሪያ


7420.15. የቅድሚያ ክፍያ


7620.16. የጨረታ ሂደት


7620.16.1 ጨረታ ለተወዳዳሪዎች ክፍት ሆኖ የሚቆይበትን ጊዜ ስለመወሰን


7620.16.2. የጨረታ ሠነድ ሽያጭ


7720.16.3. በጨረታ ሰነድ ላይ ስለሚደረግ ማብራሪያ ወይም ማሻሻያ


7820.16.4. የጨረታ ቋንቋ


7920.16.5.  የመጫረቻ ሠነድ ፀንቶ የሚቆይበት ጊዜ


8020.17. የመጫረቻ ሰነድ ስለማቅረብና ስለመቀበል


8020.17.1 የመጫረቻ ሠነድ አቀራረብ


8120.17.2 የጨረታ አከፋፈት


8320.18. የመጫረቻ ሰነዶችን ስለመመርመር እና ስለመገምገም


8320.18.1 ጨረታን መገምገምና ማወዳደር


8320.18.1.1. የመጀመሪያ ደረጃ ግምገማ


8420.18.2 ዝርዝር ግምገማ ማድረግና አሸናፊውን መለየት


8620.19 ጨረታ መሰረዝና ድጋሚ ጨረታ ስለማውጣት


8620.19.1. የጨረታ መሰረዝና ድጋሚ ጨረታ ማውጣት የሚቻለው


8720.20
. ከጨረታ ዉጭ ስለማድረግ


8820.21
. ከተጫራቾች ጋር ስለሚደረግ ውይይት እና ማብራሪያ ስለመጠየቅ፣


8821.
ጨረታን ማፅደቅ እና ውል መፈረም


8821.1. ጨረታን ማፅደቅ


8921.2.  የጨረታ ውጤትን እና አሸናፊነት ማሳወቅ


8921.2.1.  የጨረታ ውጤትን ስለማሳወቅ


8921.2..2.. የጨረታ አሸናፊን ማሠወቅ


9021.3. ውል መፈረም


92ክፍል 6፡ የውል አስተዳደር


9222.
. የውል አስተዳደር


9222.1.
ውልን ተፈፃሚ ማድረግ


9422.2.
የውል አፈፃፀምን መከታተል


9622.3.
ውል ማጠናቀቅ


97ክፍል 7፤ሌሎች ልዩ ልዩ ድንጋጌዎች


9723.
ሌሎች ልዩ ልዩ ድንጋጌዎች


9723.1. መደበኛ ያልሆኑ የግዢ ትያቄዎችን እና ሌሎች ተዛማጅ ጥያቄዎች መመርመር


9723.1. የግዢ ሰነዶች


9824.
የአቅራቢዎች ምዝገባ እና አጠቃቀም


9824.1. የአቅራቢዎች ምዝገባ


9824.2.  በአቅራቢነት ለመመዝገብ መሟላት ያለባቸዉ ሁኔታዎች


99ክፍል 8 የመንግስት ግዢ ስነምግባር


9925.
የመንግስት ግዢ ስነምግባር


9925.1. ከግዢ ባለሙያ የሚጠበቅ ሙያዊ ሥነ ምግባር


10125.2 ከተወዳዳሪዎች የሚጠበቅ ስነ-ምግባር


103ክፍል 9፡ ይግባገኝ አጣሪና ውሳኔ ሰጪ ቦርድ ስለመቋቋም


10326.
ይግባገኝ አጣሪና ውሳኔ ሰጪ ቦርድ ስለመቋቋም


10326.1.  ስለቦርዱ መቋቋም


10326.2.  የቦርድ አባላት አሰያየም እና የስራ ዘመን


10426.3. የቦርዱ ስልጣንና ተግባር


10526.4. የቦርዱ የስብሰባ ስነ-ስርአት


10526.5. ከቦርድ አባልነት ስለመሰንበት


10626.6. የጥቅም ግጭትን የማሰወቅ ግዴታ


107ክፍል 10፡ የአቤቱታ እና ይግባገኝ አቀራረብና አወሳሰን ስርዓት


10727.
የአቤቱታ እና ይግባገኝ አቀራረብና አወሳሰን ሥርዓት


10727.1 ጠቅላላ ድንጋጌዎች


10827.2. ለመንግስት መስሪያ ቤት የበላይ ኃላፊ ስለሚቀርብ አቤቱታ


10827.3. ለቦርድ ይግባገኝ ስለሚቀርብበት ሥነ ሥርአት


10927.4. ቦርድ በቀረበለት ይግባኝ ላይ ስለሚወስዳቸው እርምጃዎች


11027.5. ቦርዱ የሚሰጣቸው ውሳኔዎች


11127.6. የቦርዱን ውሳኔ ለህዝብ ተደራሽ ማድረግ


11127.7. ውሳኔን በድጋሚ ስለማየትና ስለማረም


11227.8. ይግባኝ ማቅረብ የማይቻልበት ጉዳዮች


11327.9. ለመደበኛ ፍርድ ቤት ይግባገኝ የማቅረብ መብት


11428.
የጥፋተኛነት ሪፖርት የሚቀርብበት እና የሚጣራበት ሥርዓት


11428.1. ለባለሥልጣኑ ስለሚቀርብ የጥፋተኛነት ሪፖርት


11428.2. ባለስልጣኑ በቀረበለት የጥፋተኛነት ሪፖርት ላይ ስለሚወስዳቸው እርምጃዎች


11428.3. ባለስልጣኑ የሚሰጣቸው ውሳኔዎች


11628.4. በባለስልጣኑ ውሳኔ ላይ ስለሚቀርብ ይግባኝ


11729.
ለሚኒስቴር መስሪያ ቤቱ የሚቀርብ የጥፋተኝነት ሪፖርት የሚታይበት ስርአት


11729.1. የጥፋተኝነት ሪፖርት አቀራረብና የማጣራት ስርአት አፈጻጸም


12029.2. ከአቅም በላይ የሆነ ችግር


12129.3. አቤቱታ በፍርድ ቤት ስለማየት


12230.
የተሻሩ መመሪያዎች እና ይህ መመሪያ የሚፀናበት ጊዜ


12230.1 የተሻሩ መመሪያዎች


12230.2. መመሪው የሚጸናበት ቀን





መግቢያ
በሀገራችን ወቅታዊ የመንግስት የኮንስትራክሽን ፕሮጀክቶች በተያዘላቸው ጥራት፣ ወጪ እና በተያዘላቸው የውል ጊዜ አጠናቅቆ ርክክብ ከመፈጸም አኳያ በስፋት የሚታይ ተግዳሮት በመሆኑ፣
በስራ ላይ ያለው መመሪያ ተግባራዊ ከሆነበት ጊዜ ጀምሮ በአፈጻጸም ያጋጠሙ ችግሮን በማስወገድ የመንግስት የኮንስትራክሽን ግዢ ስርዓት ይበልጥ ግልጽ፣ ቀልጣፋ፣ ፍትሃዊና ከአድልዎ የሌለበት እንዲሁም ለግዢ የሚውለው ከፍተኛ የመንግስት ገንዘብ በተሻለ አኳኋን ቁጠባንና ውጤታማነትን ማረጋገጥ በሚያስችል ስርኣት ጥቅም ላይ እንዲውል ለማድረግ፣

ነባሩ መመሪያ ለሁሉም የግዥ አይነቶች በጥቅል የተዘጋጀና የግንባታውን ዘርፍ በልዩነት ያላስቀመጠ በመሆኑ፤

ዘርፉ ከፍተኛ መዋዕለ ንዋይ  የሚፈስበት፣ የተለየ ክህሎትና እውቀት የሚጠይቅ እንዲሁም በኮንስትራክሽን ግዥና በውል አመሠራረት፣ በውል አስተዳደር ሰፊ የአሠራር ችግሮች የሚስተዋልበትና ራሱን የቻለ የሕግ መሰረት እንዲኖርና ተገቢውን ክትትል እንዲደረግበት ለማስቻል፣

ፕሮጀክቶች በሚፈለገው ጥራት ደረጃ፣ በታቀደው ጊዜ፣ በተያዘለት በጀት፣ የተጠቃሚውን ፍላጎት እና ደህንነት የሚያረጋግጡ ሆነው እንዲጠናቀቁ ለማድረግ፡፡

የኮንስትራክሽን ዘርፍ ከፍተኛ የመንግስት ሃብት የሚፈስበት እና ለመንግስት የተሻለ ጥቅም በሚያስገኝ አኳኋን ጥቅም ላይ እንደዲውል እና አስተዳደሩም ዘመናዊ እንዲሆን ለማድረግ የሚያስችል የተቀናጀ የግዥ ሥርዓት መዘርጋት የታመነበት በመሆኑ የፌደራል መንግሥት አስፈጻሚ አካላትን ሥልጣንና ተግባር ለመወሰን በወጣው አዋጅ ቁጥር 1263/2014 አንቀጽ 19(4) መሠረት ይህንን የኮንስትራክሽን ሥራዎች ግዢ፣ ጨረታ እና የኮንትራት አስተዳደር መመሪያ አዘጋጅቷል፡፡

ክፍል 1፡ ጠቅላላ

1. አጭር ርዕስ 

ይህ መመሪያ “የፌዴራል መንግስት የኮንስትራክሽን ስራዎችና የማማከር አገልግሎት የግዢ አፈጻጻም መመሪያ ቁጥር..../2016” ተብሎ ሊጠቀስ ይችላል
2. ትርጓሜ
1) “ግዢ” ማለት ግብዓት፣ የማማከር አገልግሎቶችን፣ ከምክር ውጭ የሆኑ አገልግሎቶችን እና የግንባታ ዘርፍ ሥራዎችን በመግዛት፣ በኪራይ፣ በሊዝ ስምምነት ወይም በማናቸውም ሌላ ተመሳሳይ ውል ማግኘት ነው፤
2) “ግብዓት” ማለት ለግንባታ ስራ የሚሆኑ እንደ ሲሚንት፣ ጠጠር፣ አሸዋ፣ብረት፣ የኤልክትሪክና ሳኒተሪ ዕቃዎች፣ ኬሚካሎች፣ ቀለሞች እና የመሳሰሉት ማለት ነው፤ 

3) “የግብዓት ዋጋ” ማለት አንድን ግብዓት ለማግኘት የሚከፈል አጠቃላይ ወጪ ሲሆን ከግብዓት ጋር ግንኙነት ያለውን እና ከግብዓቱ ዋጋ ያነሰ ዋጋ ያለው የተከላ፣ የትራንስፖርት፣ ጥገና እና ሌላ ተመሳሳይ ከማማከር ውጭ የሆነ አገልግሎት ዋጋን ይጨምራል፤

4) “ከምክር ውጭ የሆነ አገልግሎት” ማለት ከግንባታ ዘርፍ ስራ እና ከማማከር አገልግሎት ውጭ የሆነ ማናኛውም አገልግሎት ሲሆን የኪራይ፣ የትራንስፖርት፣ የህትመት፣ የጥገና፣ የጥበቃ፣ የጥዳት፣ የኃይል አቅርቦት፣ የቴሌኮሙኒኬሽን እና ውሃ አቅርቦት አገልግሎቶችን ይጨምራል፤
5)
“የአገልግሎት ዋጋ” ማለት አንድን ከማማከር ውጭ የሆነ አገልግሎት ለማግኘት የሚከፈል አጠቃላይ ወጪ ሲሆን ከአገልግሎቱ ጋር የሚቀርብ ከአገልግሎቱ ዋጋ ያነሰ ዋጋ ያለውን ዕቃ ወይም የግንባታ ዘርፍ ሥራ ዋጋን ይጨምራል፤
6) “የማማከርአገልግሎት” ማለት አማካሪዎች ያላቸውን ሙያዊ ክህሎት በመጠቀም የሚሰጡት የጥናት፣ የዲዛይንና ቁጥጥር፣ የተለያዩ ፕሮጀክቶችን የማደራጀት፣ ለደንበኞች ምክር የመስጠት እና ዕውቀትን የማስተላለፍ የአማካሪነት ባህርይ ያለው የአዕምሮ አገልግሎት ነው፤ 

7) “የግንበታ ሥራ” ማለት ከሕንጻ፣ ከመንገድ፣ ከድልድይ፣ ከግድብ፣ ከቴሌኮም፣ ከወደብ፣ ከአውሮፕላን ማረፊያ፣ ከውሃ ስራዎች ወይም ከሌሎች መሰረተ ልማት ስራዎች ጋር በተያያዘ የሚከናወን የአዲስ ግንባታ፣ የመልሶ ግንባታ፣ ደረጃ የማሳደግ፣ የማፍረስ የጥገና፣ ወይም የማደስ ስራ ሲሆን የዲዛይንና ግንባታ፣ የኮንስትራክሽን ማኔጅመንት፣ የተርኪ እና የመሳሰሉት ውሎችን ይጨምራል፤
8) “የግንባታ ሥራ ዋጋ” ማለት ማለት አንድን የግንባታ ሥራ ለማከናወን የሚከፈል አጠቃላይ ወጪ ሲሆን ከግንባታ ሥራው ጋር ተጓዳኝ የሆነና ከዋናው ስራ ያነሰ ዋጋ ያለውን አገልግሎት ዋጋን ጥጨምራል፤

9) “የመንግስት መስሪያ ቤት” ማለት ሙሉ በሙሉ ወይም በከፊል በፌደራል መንግስት በጀት የሚተዳደር ወይም በተቋቋመበት ሕግ የፌዴራል መንግሥት መሥሪያ ቤት ወይም ተቋም ተብሎ የተሰየመ የፌዴራል መንግሥት አካል ሲሆን የፌዴራል የመንግሥት የልማት ድርጅቶችን ይጨምራል፤

10) “የመንግስት የልማት ድርጅት” ማለት በፌደራል መንግስት የልማት ድርጅት አዋጅ ቁጥር 25/1984 መሰረት የተቋቋመ ድርጅት ነው፤

11) “የመንግስት ገንዘብ” ማለት እንደአግባብነቱ ከፌደራል መንግስት ግምጃ ቤት ወይም የፌደራል መንግስት ካገኘው የውጭ እርዳታና ብድር ለመንግስት መስሪያ ቤት የተመደበ ገንዘብ ወይም የመስሪያ ቤት የውስጥ ገቢ ሲሆን የመንግሥት የልማት ድርጅት ገንዘብን ይጨምራል ፤

12) “የመንግስት ግዢ” ማለት የመንግስት መስሪያ ቤቶች የመንግስትን ገንዘብ በመጠቀም የሚከናውኑት ግዢ ነው፤

13) “ጨረታ” ማለት የግዢ ወይም የንብረት ሽያጭ ማስታወቂያ ይፋ ከሆነበት ወይም ጥሪ ከተደረገበት ጊዜ ጀምሮ አሸናፊው ተለይቶ ውል እስኪፈረም ድረስ ያለው የግዢ አፈጻጸም ወይም የንብረት ሽያጭ ሂደት ነው፤

14) “ዕጩ ተወዳዳሪ” ማለት በመንግስት ግዢ ወይም በንብረት ሽያጭ ላይ እንዲሳተፍ የተጋበዘ ወይም በጨረታ ለመሳተፍ ፍላጎት ያሳየ ግለሰብ ወይም ድርጅት ነው፤

15) “ተጫራች” ማለት የመጫረቻ ሰነድ ያቀረበ ግለሰብ ወይም ድርጅት ነው

16) “አቅራቢ” ማለት ለመንግስት መስሪያ ቤት የግንባታ ግብዓት ለማቅረብ፣ ከማማከር ውጭ የሆነ አገልግሎት ወይም የማማከርአገልግሎት ለመስጠት ወይም የግንባታ ዘርፍ ሥራን ለማከናወን ውል የገባ ሰው ነው፤

17/
"የግዢ ወይም የንብረት አስተዳደር ሙያተኛ" ማለት በዚህ አዋጅና ይህን አዋጅ ለማስፈጸም በሚወጡ ሕጎች መሰረት በግዢና ንብረት አስተዳደር ሙያተኞች ዝርዝር ውስጥ የተመዘገበ ወይም የብቃት የምስክር ወረቀት የተሰጠው ሰው ነው፡፡

18) “የጨረታ ሰነድ” ማለት በመደበኛ የጨረታ ሰነድ ላይ በመመስረት በመንግስት መስሪያ ቤት የሚዘጋጅ ዝርዝር የግዝ ፍላጎት መግለጫን ወይም በጨረታ የሚሸጡ ንብረቶችን ዓይነት እና ያሉበትን ሁኔታ እንዲሁም የመወዳደሪያ መስፈርቶችን የያዘ ሰነድ ነው፤
19) “መደበኛ የጨረታ ሰነድ” ማለት የመንግሥት መሥሪያ ቤቶች አጠቃላይ ይዘቱ  አንድ ወጥ ወይም ተመሳሳይ የሆነ የጨረታ ሰነድ በቀላሉ ማዘጋጀት እንዲችሉ የሚረዳ በባለስልጣኑ የሚዘጋጅ ሰነድ ሲሆን   ለዲዛይን እና ግንባታ፣ ለኮንስትራክሽን ማኔጅመንት፣ ለተርንኪ እና ለመሳሳሉ ውሎች የሚያገለግሉ ሰነዶችን ያካትታል፤ 
20) “የመጫረቻ ሰነድ” ማለት የመንግስት መስሪያ ኔቱ ያዘጋጀውን የጨረታ ሰነድ መሰረት በማደረግ ተጫራቾች በግዢው ወይም በሽያጩ ለመሳተፍ የሚያቀርበው የመወዳደሪ ሃሳብ የያዘ ሰነድ ነው፤

21) “ስትራቴጂያዊ ግዝ” ማለት ሀገራዊ ጠቀሜታ ያላቸው በመሆኑ ምክንያት በሚኒስቴሩ በውሳኔ የሚፈጸሙ በጥቅል የሚፈጸሙ ግዢዎች ናቸው፤

22) “የማዕከል ግዢ” ማለት የመንግስት መስሪያ ቤቶች ያሏቸውን ተመሳሳይ የግዝ ፍላጎቶች በመጠቃለል ከሌሎች መካከል ለዚህ ዓላማ በተቋቋመ አካል በማዕከል የሚፈጸም ግዢ ነው፤

23) “የማዕቀፍ ስምምነት” ማለት የረዥም ጊዜ አቅርቦትን ወይም ንብረት ማስወገድን ታሳቢ በማድረግ ወደፊት በሚፈጸም ዝርዝር ውል ለሚከናወን አቅርቦት ወይም ንብረት ለማስወገድ መሠረት በመሆን የሚያገለግል፣ በነጠላ ዋጋ እና በሌሎች የውል ሁኔታዎች ላይ በመመስረት የሚፈጸም አጠቃላይ የሆነ ስምምነት ነው፤

24) “የማዕቀፍ ስምምነት አቅራቢ” ማለት በማዕቀፍ ሰምምነት ግብዓት ወይም ከምክር ውጭ የሆነ አገልግሎት ለማቅረብ ውል የገባ አቅራቢ ነው፤

25) ”የመንግስት ንብረት” ማለት ከመንግስት ገንዘብ እና መሬት በስተቀር የፌደራል መንግስት ሃብት የሆነ ማንኛውም ንብረት ነው፤

26) “ቋሚ ንብረት” ማለት ግዙፋዊ ሀልዎት ያለው የተናጥል ዋጋው በአዋጁ መሰረት የሚወሰን ሆኖ ገቢ ከተደረገበት ጊዜ አንስቶ ከአንድ አመት በላይ ለሆነ ጊዜ አገልግሎት የሚሰጥ ንብረት ነው፤

27) “ልዩ ቋሚ ንብረት” ማለት ዋጋው ሚኒስቴሩ በሚያወጣው መመሪያ ለቋሚ ዕቃ ከተወሰነው ዋጋ ያነሰ ሆኖገቢ ከተደረገበት ጊዜ አንስቶ ከአንድ ዓመት በላይ አገልግሎት የሚሰጥ ማንኛውም ዕቃ ነው፡፡

28) “አላቂ ንብረት” ማለት ከቋሚ ንብረት እና ከልዩ ቋሚ ንብረት ውጪ የሆነ ማናቸውም ንብረት ነው፡፡ 
29) 
“የሕይወት ዘመን ሥርዓት” ማለት ከመንግስት ንብረት ጋር የተያያዙ ተግባሮች እና ወጭዎችን የማቀድ የመያዝ፣ የመረከብ፣ የመጠቀም፣ የጥገና፣ የፍጆታ ወይም የማስዎገድ ወይም ከመዝገብ የመሰረዝ ተግባራትን ያካተተና የመንግስት ንብረት አስተዳደር እና ቁጥጥር ብቃት ባለው መንገድ እንዲመራ ለማድረግ የሚስችል ሥርዓት ነው፤
30) “የሕይወት ዘመን ወጪ ትንተና” ማለት የግዢውን መነሻ ዋጋ እና ንብረቱ አገልግሎት ላይ በሚውልበት፣ እንዲሁም እንደሁኔታው በሚወገድበት ጊዜ የሚያስከትለውን ኢኮኖሚያዊ ፣ ከባቢያዊ እና ማህበራዊ ወጪ የሚያካትት ትንተና ነው፡፡

31) “ማስዎገድ” ማለት የመንግስትን ንብረት በሽያጭ፣ ለሌላ የመንግስት መስሪያ ቤት በማዛወር፣ በስጦታ ለሌላ አካል በማስተላለፍ፣ በማምከን ፣ በማፈን፣ በመቀየጥ፣ በመቅበር፣ በማቃጠል ከንብረት መዝገብ የመሰረዝ ተግባር ነው፤

32/
“የውል አስተዳደር” ማለት የመንግስት መሥሪያ ቤቱ ከአቅራቢው ወይም ከሚወገድ ንብረት ገዥው ጋር ባሰረው ውል ላይ የተቀመጡ ግዴታዎች በአግባቡ መፈጸማቸውን ለማረጋገጥ የሚከናወኑ የክፍያን፣ በወቅቱ የማስረከብን፣ የውል ማሻሻል፣ የዋጋ ማስተካከያ፣ የጥራትና መጠን ፍተሻን፣ የውል አለመግባባቶችን መፍታትን፣ ውል የማጠናቀቅ እና ሌሎች የውል አፈፃፀም ክትትልና ቁጥጥር ተግባራትን ይጨምራል፤

33/
"ኤሌክትሮኒክ የመንግሥት ግዢና ንብረት አስተዳደር ሥርዓት" ማለት የመረጃ መረብን እና ሌሎች የኤሌክትሮኒክ የመረጃ ልውውጥ ዘዴዎችን በመጠቀም  የመንግስት ግዢ እና ንብረት አስተዳደር ተግባራት የሚከናወኑበት ሥርዓት  ነው፤ 

34/
“የጥፋተኝነት ሪፖርት” ማለት በግዢ ወይም የሚወገድ ንብረት ሽያጭ ጨረታ ሂደት ወይም ውል አፈፃፀም ሕጉን ያልጠበቀ ወይም የመሥሪያ ቤቱን ጥቅም የሚጎዳ ድርጊት ወይም መታቀብ በፈፀመ ዕጩ ተወዳዳሪ፣ተጫራች ወይም አቅራቢ ላይ አስተዳደራዊ እርምጃ እንዲወሰድ የመንግሥት መስሪያ ቤት ለባለሥልጣኑ የሚያቀርበው ሪፖርት ነው፤

35/
“ሚኒስቴር” ወይም “ሚኒስትር” ማለት እንደ ቅደም ተከተሉ የገንዘብ ሚኒስቴር ወይም ሚኒስትር ነው፤
36/
“ባለስልጣን” ማለት በዚህ አዋጅ አንቀጽ 9 መሰረት እንደገና የተቋቋመው የፌደራል መንግስት የግዢና ንብረት ባለስልጣን ነው፤

37/
“ቦርድ” ማለት በመንግስት መስሪያ ቤቶች የግዢ አፈጻጸም እና የንብረት አወጋገድ ሂደት ላይ በዕጩ ተወዳዳሪዎች፣በተጫራቾች ወይም በአቅራቢዎች የሚቀርብለትን ይግባኝ መርምሮ ውሳኔ እንዲሰጥ በዚህ አዋጅ አንቀጽ 67 መሰረት እንደገና የተቋቋመ አካል ነው፤

38/ 
“አቤቱታ" ማለት ጨረታውን ያወጣው የመንግስት መሥሪያ ቤት በዚህ አዋጅ ወይም በመንግስትና የግል አጋርነት አዋጅ ወይም በአፈጻጸም መመሪያዎች የተመለከተውን ባለመፈጸሙ ምክንያት ጉዳት ወይም በደል ደርሶብኛል ወይም ሊያደርስብኝ ይችላል የሚል ዕጩ ተወዳዳሪ ወይም ተጫራች ለመሥሪያ ቤቱ የበላይ ኃላፊ የሚያቀርበው ቅሬታ ነው፡፡

39) “ይግባኝ” ማለት ግዢውን በሚፈጽመው ወይም ንብረቱን በሽያጭ በሚያስወግደው የመንግስት መስሪያ ቤት ወይም በባለስልጣኑ የተከናወነው ወይም ሳይከናወን የቀረው ተግባር የሕግ ጥሰት አለበት ብሎ የሚያምን ዕጩ ተወዳዳሪ ወይም ተጫራች ወይም አቅራቢ ጉዳዩ ተመርምሮ ውሳኔ እንዲሰጥበት ለቦርዱ ሚያቀርበው ቅሬታ ነው፤
40) “ሰው” ማለት የተፈጥሮ ሰው ወይም በሕግ የሰውነት መብት የተሰጠው አካል ነው፤

41) በዚህ መመሪያ በወንድ ጾታ የተገለጸው የሴትንም ጾታ ያካትታል፤
42/ "አነስተኛ ህንፃ (low-Rise building)" ማለት ምንም ዓይነት አሳንሰር ወይም አሳንሰርን የሚተካ ከምድር ወደ ፎቅ እንዲሁም ከፎቅ ወደ ምድር የሚያመላልስ መሣሪያ የሌለው ሆኖ ከምድር በላይ ከአምስት ያነሱ ፎቆች ያለው ነው( 

43/ "መካከለኛ ህንፃ (Mid-Rise Building)" ማለት ከምድር በላይ ቢያንስ አምስት ፎቆች ያለው ሆኖ ከአስራ አምስት ፎቆች በላይ የሌለው ነው( 

44/ "ከፍተኛ ህንፃ (High-Rise Building)" ማለት ከምድር በላይ ቢያንስ አስራ አምስት ፎቆች ያለው ሆኖ ከአርባ አምስት ፎቆች በላይ የሌለው ነው(
45/ "በጣም ከፍተኛ ህንፃ (Mega-High Rise Building)” ማለት ከምድር በላይ ቢያንስ አርባ አምስት እና ከዚያ በላይ ፎቆች ያለው ነው( 

46/ "አጭር ርዝመት ያለው ድልድይ (Short Span)" ማለት ለተሽከርካሪዎች ወይም ለሌሎች የመጓጓዣ ዘዴዎች የሚያገለግል ሆኖ ርዝመቱ ከ25 (ሃያ አምስት) ሜትር ያነሰ ድልድይ ነው(
47/ "መካከለኛ ርዝመት ያለው ድልድይ (Medium Span)" ማለት ለተሽከርካሪዎች ወይም ለሌሎች የመጓጓዣ ዘዴዎች የሚያገለግል ሆኖ ርዝመቱ ከ25 (ሃያ አምስት) ሜትር የማያንስ እና ከ50 (ሃምሳ) ሜትር የማይበልጥ ድልድይ ነው( 

48/ "ረጅም ርዝመት ያለው ድልድይ (Long Span)" ማለት ለተሽከርካሪዎች ወይም ለሌሎች የመጓጓዣ ዘዴዎች የሚያገለግል ሆኖ ርዝመቱ ቢያንስ 50 (ሃምሳ) እና ከዚያ በላይ የሆነ ድልድይ ነው( 

49/ "ትላልቅ ግድብ" ማለት ከ10 ሄክታር እና ከዚያ በላይ የሆነ የውኃ ማጠራቀሚያ ቦታ ያላቸው ትላልቅ ግድቦች ናቸው።

50/ "መካከለኛ ግድብ" ማለት መካከለኛ ግድቦች ከ 3-10 ሄክታር የውኃ ማጠራቀሚያ ቦታ ያላቸው ግድቦች ናቸው።
51/ "አነስተኛ ግድብ" ማለት ከ 3 ሄክታር በታች የሆኑ የውኃ ማጠራቀሚያ ቦታ ግድቦች ናቸው።
52/ “አነስተኛ መስኖ” ማለት ከ 200 ሄክታር በታች ቋሚ ወይም ሊሻሻሉ የሚችሉ የውሃ መቆጣጠሪያ እና ማሰራጫ የመሰረተ ልማት አውታሮች ያሏቸው የመስኖ ስራዎች ናቸው፡፡

53/ “መካከለኛ መስኖ” ማለት ከ 200-3,000 ሄክታር ቋሚ ወይም ሊሻሻሉ የሚችሉ የውሃ መቆጣጠሪያ እና ማሰራጫ የመሰረተ ልማት አውታሮች ያሏቸው የመስኖ ስራዎች ናቸው፡፡

54/ “ትላልቅ መስኖ” ማለት ከ 3,000 ሄክታር በላይ ቋሚ ወይም ሊሻሻሉ የሚችሉ የውሃ መቆጣጠሪያ እና ማሰራጫ የመሰረተ ልማት አውታሮች ያሏቸው የመስኖ ስራዎች ናቸው፡፡

55/ "በአጥጋቢ ሁኔታ የተጠናቀቀ" ማለት የሥራው 75% (ሰባ አምስት በመቶ) እና ከዚያ በላይ የተጠናቀቀ የግንባታ ሥራ ፕሮጀክት ነው(
56/ “በአስተማማኝ ሁኔታ የተጠናቀቀ" ማለት በሥራ ተቋራጩ የተሰራው 70% (ሰባ በመቶ) እና ከዚያ በላይ የተቀመጠለት የጊዜ ሰሌዳ እና በሚፈለገው የጥራት ደረጃ ለመሰራቱ ከአሰሪ መ/ቤቱ የተሰጠ የማረጋገጫ ሰርተፍኬት ወይም የሥራ ልምድ ማስረጃ የቀረበበት የግንባታ ሥራ ፕሮጀክት ነው፤

3. የመመሪያው የተፈጻሚነት ወሰን

ይህ መመሪያ የፌደራል መንግስት ግዢና ንብረት አስተዳደር ተፈጻሚ በሚሆንበት በማናቸው የፌደራል መንግስት የግንባታ ስራዎች፣ ግብዓቶችና የማማከር አገልግሎት ግዢ ላይ ተፈጻሚ ይሆናል፤
4. መርሆዎች

ማናቸውም ግዢን ለማስፈጸም የተሰጠ ስልጣንና የግዢ አፈጻጸም ተግባር የሚከተሉት መርሆዎችን ከግብ ማድረስ ይኖርበታል፡-

1) የመንግሥት ገንዘብ ሊያስገኝ የሚችለውን ጥቅም ማስገኘት፤

2) በዚህ አዋጅ በተፈቀደው ልዩ አስተያየት ካልሆነ በስተቀር በዕጩ ተወዳዳሪዎች እና ተጫራቾች መካከል አድሎዎ አለማድረግ፤

3) ማናቸውም የግዢ አፈጻጸም ውሳኔ የሚሰጥበት መስፈርት እና እያንዳንዱ የግዢና ንብረት አወጋገድ ሂደት ላይ የሚሰጠው ውሳኔ ጉዳዩ ለሚመለከታቸው ሁሉ ግልጽ እና ፍትሃዊ እንዲሆን ማድረግ፤

4) ማንኛውም የመንግሥት የኮንስትራክሽን ስራዎችና የማማከርአገልግሎት ግዢ በሚፈጸምበት ወቅት በአካባቢው ላይ አሉታዊ አሉታዊ ተጽዕኖ የማያስከትል፣ እንዲሁም የሕይወት ዘመን ወጪ ትንተናን ከግምት ያስገባ እና መልሶ መጠቀምን የሚያበረታታ መሆኑን ማረጋገጥ፤

5) የግዢ አፈጻጸምና ንብረት አወጋገድ ሂደቶች ቀልጣፋ፣ ውጤታማ እና ወጪ ቆጣቢ በሆነ መንገድ የተፈጸሙ መሆኑን ማረጋገጥ፤

6) የግዢ አፈጻጸምና የንብረት አስተዳደር ተግባራትን በታማኝነት መፈጸም፤

7) በመንግሥት ግዢና ንብረት አስተዳደር ላይ የተሰጡ ውሣኔዎች እና የተወሰዱ እርምጃዎች ተጠያቂነት የሚያስከትሉ መሆናቸውን ማረጋገጥ፤

8) የቴክኖሎጂ ፈጠራን ማበረታት፡፡

ክፍል 2፡ ተግባርና ሃላፊነት

5. የሚኒስቴር መስሪያ ቤቱ ዓላማ

የሚኒስቴር መስሪያ ቤቱ ዓላማ አስፈላጊውን አቅም በመገንባት፣ የመንግሥት የግንባታ ስራዎችና የማማከር አገልግሎት ግዢ አፈፃፀም የወጡትን መመሪያዎች የጠበቀ መሆኑን ክትትልና ቁጥጥር በማድረግ ማረጋገጥ እንዲሁም የግዢና ንብረት አስተዳደርሥርዓቱን ለማሻሻል ለሚቀርብ ሀሳብ መሰረት የሚሆኑ የጥናት ሥራዎችን በማከናወን ዘላቂ የሆነ፣ ውጤታማና ቀልጣፋ የመንግሥት የግንባታ ስራዎችና የማማከርአገልግሎት ግዢና ንብረት አስተዳደርን ማሳካት ነው፡፡

6. የሚኒስቴር መስሪያ ቤቱ ሥልጣንና ተግባር

ሚኒስቴሩ የሚከተሉት ሥልጣን እና ተግባራት ይኖሩታል፡-

1) በመንግስት የግንባታ ስራዎችና የማማከር አገልግሎት ግዢና የንብረት አስተዳደር ፖሊሲዎች፣ መርሆዎችና አፈጻጸም ላይ የፌደራል መንግስትን ማማከር፣ ለክልሎችና ከተማ አስተዳደሮች የቴክኒክ ድጋፍ መስጠት፤ 
2) በመንግስት የግንባታ ስራዎችና የማማከር አገልግሎት ግዢ አፈጻጸምና ንብረት አስተዳደር ሥርዓትና አተገባበር ላይ ጥናት ማከናወን እንዲሁም በጥናቱ ላይ ተመስርቶ ሥርዓቱን ለማሻሻል የሚረዱ የማሻሻያ ሀሳቦችን ማቅረብ፤ 
3) ከሚመለከታቸው የመንግስት አካላት ጋር በመተባበር በመንግስት መስሪያቤቶች ለሚፈለጉ ከግንባታ ጋር ለተያዙ ተመሳሳይ ንብረቶች እና ግብዓት ደረጃ ማውጣትና የወጡት ደረጃዎች ወጥነት ባለው መንገድ ስራ ላይ እንዲውል ማድረግ፤

4) የግንባታ ስራዎችና የማማከር አገልግሎት ግዢና ንብረት አስተዳደር የህግ ማዕቀፍን ስራ ላይ ለማዋል አስፈላጊ የሆኑ መደበኛ ጨረታ ሰነዶችን ማዘጋጀት፣ ማጽደቅ፣ ልዩ ልዩ ቅጾችን፣ ማኑዋሎች እንዲሁም የግዢና ንብረት ሙያተኞች እና ሃላፊዎች ሊከተሏቸው የሚገባ የስነ ምግባር መርሆዎችን ማዘጋጀት እና ስራ ላይ እንዲውሉ ማድረግ፤

5) ሚነስቴር መስሪያ ቤቱ ከሚመለከታቸው አካላት ጋር በመሆን መሥሪያ ቤቶች ካላቸው የሥራ ባህሪ በመነሳት ሊኖራቸው የሚገባውን የግንባታ ስራዎችና የማማከር አገልግሎት አደረጃጀት አጥንቶ ማቅረብ፣ ተፈጻሚነቱን መከታተል፤

6) የተቋምና የሰው ሃይል አቅም ለማጎልበት የሚያስችል የአቅም ግንባታ ስትራቴጂክ ዕቅድ ማዘጋጀት እና የአቅም ግንባታ ሥልጠና መስጠት፤

7) ለመንግሥት የግንባታ ስራዎችና የማማከር አገልግሎት ግዢ አፈጻጸምና ንብረት አስተዳድ የሚያገለግል የመረጃ ቋት ማቋቋም፣ ማጎልበት፣ መጠበቅ እና ወቅታዊነቱ ተጠበቀ እንዲሆን ማድረግ፤
8) በፌደራልና በክልል መንግስታት መካከል የተጣጣመ የመንግስት የግንባታ ስራዎች፣ ግብዓትና የማማከር አገልግሎት ግዢና ንብረት አስተዳደር ሥርዓት እንዲኖር እገዛ ማድረግ፤ 
9) የመንግስት የግንባታ ስራዎች፤ የማማከርአገልግሎት ግዢ እና ንብረት አስተዳደር እንዲሁም የመንግስትና የግል ዘርፍ አጋርነት ግዢዎችን አፈጻጸም በራሱ እቅድ፣ ጥፋት ስለመፈፀሙ ጥቆማ ሲቀርብለት ሂደቱን በማስቆም የሥርዓት መጠበቅ ወይም የክዋኔ ኦዲትና ክትትል የማካሄድና በግኝቱ መሰረት ተገቢውን እርምጃ እንደአግባብነቱ በራሱ መውሰድ ወይም ስልጣን ባላቸው ሌሎች አካላት እንዲወሰድ ማድረግ ፤ 

10)  የመንግስት ግዢና ንብረት አስተዳደር ተግባራት በመንግስት ግዢና ንብረት አስተዳደር አዋጅ እንዲሁም በዚህ አዋጅ መሰረት የሚወጡ መመሪያዎችን ተከትሎ መፈጸማቸውን መከታተልና መቆጣጣር፣ እንዲሁም ከመሥሪያ ቤቶች፣ ከአቅራቢዎች ወይም ከህዝብ የሚቀርቡ ቅሬታዎችን መሰረት በማድረግ ምርመራ ማድረግና እርምት እንዲወሰድ ማድረግ፣ እንደሁኔታው አስተዳደራዊ እርምጃ የመውሰድ ስልጣን ላለው አካል ማሳወቅ፤

11)  በዚህ አንቀጽ ንዑስ አንቀጽ (10) ዓላማ፣ እንዲሁም በዚህ አዋጅ አንቀጽ 83  ንዑስ አንቀጽ (3) መሰረት ሰነዶች፣ መዛግብት፣ ሪፖርቶች እና ማናቸውም ሌሎች ማስረጃዎች ከመንግሥት መሥሪያ ቤቶች፣ ከዕጩ ተወዳዳሪዎች፣ ከተጫራቾች ወይም ከአቅራቢዎች እና ከሌላ ማንኛውም ሰው እንዲቀርቡለት የማዘዝ፣ እንዲሁም ምስክሮችን በመጥራት፣ ምስክሮችና ግዢው ወይም የሚወገደው ንብረት ሽያጭ የሚመለከታቸው ወገኖች ቃላቸውን በመሐላ እንዲሰጡ ማድረግ፤

12) በዚህ አንቀጽ ንዑስ አንቀጽ (10) መሰረት በሚያደረገው ቁጥጥርና ምርመራ ጉዳዩ በፍትሐብሔር ወይም ወንጀል እንዲታይ ማድረግ አስፈላጊ ነው ብሎ ሲያምን ለሚመለከተው የሕግ አካል ማሳወቅ፤

13)  አግባብነት ባለው የክልል መንግስት አካል በክልሉ የመንግስት ግዢ እና የሚወገድ ንብረት ሽያጭ ላይ እንዳይሳተፍ የታገደ ዕጩ ተወዳዳሪ፣ ተጫራች ወይም አቅራቢ በፌደራል መንግስት መስሪያ ቤቶች ግዢና ንብረት ሽያጭ ላይ እንዳይሳተፍ ማገድ፤
14)  ለመንግስት ግዢና ንብረት አስተዳደር ሙያ ዕድገት ከሚሰሩ እና በዘርፉ ለመሳተፍ ፍላጎት ካላቸው ተቋማዊ ግንኙነት በመፍጠር ተባብሮ መስራት፤
15)  ከሚመለከታቸው አካላት ጋር በመሆን በጤና ወይም በአከባቢ ላይ ጉዳት የሚያስከትሉ ጊዜያቸው ያለፈባቸው አደገኛ ኬሚካሎች ወይም የኬሚካል ውጤቶች፣ ከአገልግሎት ውጭ የሆኑ የኤሌክትሮኒክ ዕቃዎች ፣ ጨረራ አመንጪ ዕቃዎች፣ አያያዝና አጠባበቅ፣ እንዲሁም አወጋገድ ላይ ጥናት በማከናወን የአሰራር ሥርዓት እንዲዘረጋ ማድረግ፤ 

16)  በመንግስት ግዢና ንብረት አስተዳደር አዋጅ መሰረት በሚኒስትሩ የሚዘረጋውን ዘመናዊ የግዢ እና ንብረት አስተዳደር የኤሌክትሮኒክ አሰራር ሥርዓት በግንባታና ምክር አገልግሎት ግዢ ላይ በአግባቡ በስራ ላይ መዋሉ ይቆጣጠራል፣ 
7. የመንግስት መሥሪያ ቤቶች የበላይ ኃላፊዎች ተግባርና ኃላፊነት
በአዋጁ የተደነገገው እንደተጠበቀ ሆኖ የመንግስት መሥሪያ ቤት የበላይ ኃላፊ የሚከተሉት ተጨማሪ ዝርዝር ተግባራት እና ኃላፊነቶች ይኖሩታል፤

1) የግዢና ንብረት አስተዳደር የስራ ተግባራትን የሚያከናውኑ የስራ ፍሎች የማደራጀት፤

2) የግዢ ስራን እንዲፈጽም የሚደራጀው የስራ ክፍል ስራውን በቡድን ለማከናወን የሚያስችል አደረጃጀት ያለውና ግልፅ አሰራር ሥርዓት የተዘረጋለት መሆኑን ማረጋገጥ፤

3) የግዢ ስራን እንዲያከናውኑ የተመደቡ ሰራተኞች እና ኃላፊዎች በዘርፉ በቂ የትምህርት ዝግጅት እና የስራ ልምድ ያላቸው መሆናቸውን ማረጋገጥ፤
4) ለመስሪያ ቤቱ የሚፈጸሙ ግዚዎች እና የንብረት አስተዳደር ተግባራት በዕቅድ ላይ የተመሰረቱ እና በአዋጁ የተመለከቱ የግዢና የንብረት አስተዳደር መርሆዎችን በጠበቀ መንገድ መተግበራቸውን የማረጋገጥ፤

5) ከፍተኛ ወጪ የሚጠይቁ የመስሪያ ቤቱ የፕሮጀክት ግዢዎች ከመፈጸማቸው አስቀድሞ የግዢ የፕሮጀክት ስትራቴጂ የተዘጋጀላቸው መሆኑን የማረጋገጥ፤
6) የግዢ ስራን እንዲያከናዉኑ የሚመደቡ ሰራተኞች እና ኃላፊዎች መልካም ስነ-ምግባር ያላቸው መሆኑን ማረጋገጥ፤

7) መስሪያ ቤቱ የሚኖረውን የግዢና ንብረት አስተዳደር ተግባራት ባህርይ ከግምት በማስገባት እንደአስፈላጊነቱ የሶስት አመት ቆይታ ያለው ወይም ከአንድ በላይ የግዢ አጽዳቂ ኮሚቴ ያቋቁማል፡፡ የሚቋቋመው የግዢ አጽዳቂ ኮሚቴ፤-
ሀ) እስከተቻለ ድረስ በመ/ቤቱ ውስጥ በከፍተኛ ኃላፊነት ደረጃ ላይ የሚገኙ፣
ለ) በተቻለ መጠን ከተለያየ የሙያ ዘርፍ የተውጣጡና በመ/ቤቱ ስራ የተሻለ እውቀት እና ልምድ ያላቸው መሆን አለበት፤

8) ተገቢ ሆኖ ሲያገኘው የግዢ አጽዳቂ ኮሚቴ አባላትን የአገለግሎት ዘመን ለአንድ ተጨማሪ የአገልግሎት ዘመን ማራዘም፤

9) አስፈላጊ ሆኖ ሲገኝ ውስብስብ ለሆኑ ግዢዎች ጊዜያዊ የግዢ ገምጋሚ ኮሚቴ እንዲሁም የንብረት ዋጋ ገማች ኮሚቴ የማቋቋም፤

10)  የግዢ አጽዳቂ ኮሚቴ አባላት ስራቸውን ለማከናወን የሚያስችላቸው በቂ ጊዜ እና የቢሮ መገልገያ መሳሪያዎች የተሟሉላቸው መሆኑን ማረጋገጥ፤
11)   መስሪያ ቤቱ ባለው አደረጃጀት ምክንያት የተለያዩ ማዕከላት ያለው ሲሆን እና ስራዎችን በአግባቡ ለመወጣት ያመቻል ብሎ ሲያምን ማዕከላቱን በበላይነት ለሚመሩ ኃላፊዎች ከግዢ እቅድ ዝግጅት ውጭ ያሉ የግዢ ስራዎች እንዲመሩና እንዲያስፈጽሙ ውክልና የመስጠት፤
12) በግዢ አጽዳቂነት የሚመደቡ ሠራተኞች ለስራው የሚያውሉት ጊዜ የመደበኛ ስራቸው አካል ሆኖ በስራ ፕሮግራሞቻቸው እና ውጤት ላይ መመዝገቡን ማረጋገጥ፤
13)  በግዢ ስራ እና በግዢ አጽዳቂነት ለተመደቡ ሠራተኞች እና የስራ ኃላፊዎች መንግስት ያወጣውን የግዢና ንብረት አስተዳደር አዋጅ፣ ይህን የአፈጻጸም መመሪያ፣ መደበኛ የግዢ ነሰዶች እና ሌሎች አስፈለጊ ሰነዶች እንዲደርሷቸው እና የመንግስት የግዢ ስርዓትን በሚገባ እንዲያዉቁ የሚያስችል ስልጠና እንዲያገኙ ማድረግ፤

14)  ለግዢ ስራ ተገቢውን ትኩረት በመስጠት የስራ ክፍሉም ሆነ አጽዳቂ ኮሚቴው ስራቸውን በተገቢው ለመወጣታቸው ክትትል ማድረግ፣ እንደአስፈላጊነቱም የማስተካከያ እርምጃ መውሰድ፤

15)  የሚከተሉት ሁኔታዎች መሟላታቸውን በማረጋገጥ የመ/ቤቱን የግዢ ዕቅድ መርምሮ ማጽደቅ፤
ሀ) የግዢ እቅዱ ከመ/ቤቱ የስራ ፕሮግራሞች ጋር መጣጣሙን፣

ለ) ተሰባስበው ሊፈጸሙ የሚችሉ ግዢዎች አንድ ላይ መሰባሰባቸውን፣

ሐ) ከሌሎች መ/ቤቶች ግዢዎች ጋር ተጣምረው በማዕቀፍ ስምምነት ሊፈጸሙ የሚችሉ ግዢዎች መለየታቸውን፣
መ) ዕቅዱ የመ/ቤቱን የግዡ ፍላጎቶች በሙሉ ያካተተ እና ለግዢ አጽዳቂ ኮሚቴ ቀርቦ የኮሚቴውን ይሁንታ ማግኘቱን፣

16)  ከሌሎች መ/ቤቶች ጋር ተጠቃለው በማዕቀፍ ስምምነት ለሚፈጸሙ የመ/ቤቱ ግዢዎች የሚፈለጉ መረጃዎች ተሟልተው ግዢውን እንድፈጽም ስልጣን ለተሰጠው አካል በወቅቱ እንዲላኩ ማድረግ፤
17) በዚህ መመሪያ አንቀጽ 24/2 መሰረት በግዢ አጽዳቂ ኮሚቴ መጽደቅ የማያስፈልጋቸውን ግዢዎችን በሚመለከተ፤-

ሀ) በግዢ የስራ ክፍሉ ደረጃ እንዲጸድቁ ውክልና ለሰጥ ይችላል፣ ወይም 
ለ) ከስራው ጋር በቀጥታ ግንኙነት ለሚኖረው ኃላፊ እንዲያጸድቅ ውክልና ሊሰጥ ይችላል፤

ሐ) የመ/ቤቱ የበላይ ኃላፊ የሚሰጠው ውክልና በገንዘብ መጠን ተገድቦ በተለያዩ ደረጃዎች ላይ ለሚገኑ የስራ ኃላፊዎች ሊሰጥ ይችላል፤
18)  በዚህ መመሪያ ንኡስ አንቀጽ 20.10 መሠረት በግዢ አፈጻጸም ሂደት የሚደረጉ የዋጋ ማስተካከያዎችን አግባብነት ማረጋገጥ፤

19)  በዚህ መመሪያ ንኡስ አንቀጽ 27 መሠረት ከዕጪ ተወዳዳሪዎች የሚቀርቡ አቤቱታዎችን መርምሮ ውሳኔ ይሰጣል፣

20)  የወል ሰነድ ይፈርማል፣ ወይም እንደ አስፈላጊነቱ ውል የመፈረም ውክልና ሊሰጥ ይችላል፣ በውሉ መሰረትም ግዢው መፈጸሙን ይከታተላል፤

21)  በአዋጁ አንቀጽ 60/ረ/ መሰረት ከግዢው ውስብስብነት ወይም መስሪያ ቤቱ ካለው የመፈጸም አቅም በላይ በመሆኑ ምክንያት የመ/ቤቱ የግዢ የሚከተሉትን ተመርኩዞ በሶስተኛ ወገን እንዲፈጸም ሊያደርግ ይችላል፤-

ሀ) ከሶስተኛ ወገን የሚያገኘው የግዢ አገልግሎት አዋጁን እና ይህንን መመሪያ ተከትሎ እንዲፈጸም  ያደርጋል፣

ለ) ለመ/ቤቱ ግዢ በሚፈጽመው 3ኛ ወገን እና በመ/ቤቱ መካከል ግልጽ የሆነ የስራ ክፍፍል እንዲኖር ያደርጋል፤

ሐ) በዚህ ንዑስ አንቀጽ መሰረት በ3ኛ ወገን ለሚፈጸሙ ግዢዎች የሚወሰኑ ውሳኔዎች በሙሉ በቅድሚያ ለመ/ቤቱ ቀርበው የተፈቀዱ መሆኑን ያረጋግጣል፤ 

22)  በመስሪያ ቤቱ የተከናወኑ ግዢዎችን የግዢ አፈጻጸም ሪፖርት ጊዜውን ጠብቆ እንዲላክ ያደርጋል፤
23)  የቀጥታ ግዢ ዘዴን ለመጠቀም በዚህ አዋጅ አንቀጽ 34 ላይ የተቀመጡ ሁኔታዎች ሲሟሉና ግዢውን በቀጥታ መፈጸም ለመሥሪያ ቤቱ ኢኮኖሚያዊ ጠቀሜታ የሚያስገኝ መሆኑን ሲያምን ግዢው በቀጥታ እንዲፈጸም የመወሰን፤
24)  የሚከተሉትን ጨምሮ የመ/ቤቱን የግዢ አፈጻጸም በሚመለከት ለሚያደርገው የግዢ አዲት ወይም ምርመራ ስራ ሁኔታዎችን ያመቻቻል፤

ሀ) ለኦዲት ሥራው የሚያስፈልጉ ሰነዶች በሚፈለገው ጊዜ እንዲቀርቡ ማድረግ፣

ለ) ለተመደቡት ኦዲተሮች አገልግሎት የሚሆን የሰራ ቦታ እንዲመቻች ማድረግ፣

ሐ) ስለተፈጸሙት ግዢዎች አካሄድ ሊያስረዳ የሚችል ኃላፊ ወይም ሰራተኛ እንዲመደብ ማድረግ፣

25)  በግዢ ኦዲት ግኝቶች ላይ በተሰጡ አስተያየቶች መሰረት ተገቢ ማስተካከያ የማድረግ እና የተደረጉ ማስተካከያዎችንም ማሳወቅ፣

26)  ከመ/ቤቱ ግዢ አፈጻጸም ጋር በተያያዘ ለአቅራቢዎች የተፈጸሙ ክፍያዎችን በሚመለከት መረጃው ለሚመለከተው ግብር ሰብሳቢ መ/ቤት እንዲደርስ ያደርጋል፡፡

8. የጨረታ ሥራ ክፍል ተግባርና ኃላፊነት

በአዋጁ የተሰጡት ኃላፊነቶች እንደተተበቁ ሆነው የግዢ የሥራ ክፍል ቀጥሎ የተገለጹት ተጨማሪ ዘርዝር ተግባራት እና ኃላፊነቶች ይኖሩታል፡-

1) የመ/ቤቱን ፍላጎት በማሰባሰብ በዚህ መመሪያ አንቀጽ 10.1 በተገለጸው መሰረት የግዢ ዕቅድ ያዘጋጃል፣ ከሌሎች መስሪያ ቤቶች ፍላጎት ጋር በጋራ ግዢ እንዲፈጸምላቸው ይለያል፤

2) በአዋጁ አንቀጽ 5 ንዑስ አንቀጽ 3 ላይ በተደነገገው መሰረት ከሚመለከታቸው የመሥሪያ ቤቱ የሥራ ክፍሎች ጋር በጋራ በመሆን ከፍተኛ ወጪ ለሚጠይቁ የመስሪያ ቤቱ ግዢዎች ፕሮጀክት ስትራቴጂ ማዘጋጀት እና አፈጻጸሙን መከታተል፤
3) ከጠያቂ የሥራ ክፍል ጋር በመተባበር የጨረታ ሰነድ አዘጋጅቶ ለግዢ አጽዳቂ ኮሚቴ ያቀርባል፤
4) በግዢ አጽዳቂ ኮሚቴ በሚሰጡ አስተያየቶች መሰረት የጨረታ ሰነዶችን ያስተካክላል፤
5) በአዋጁ አንቀጽ 5 የተገለጸው እንደተጠበቀ ሆኖ በአለም አቀፍ ግልጽ ጨረታ ዘዴ የሚፈጸመውን ግዢ ጨምሮ የግዢ የገንዘብ መጠን በዚህ መመሪያ ንዑስ አንቀጽ……. ከተገለጸውና እና ከዚያ በላይ የሆነን ግዢ የጨረታ ማስታወቂያው በጋዜጣ ወይም በኤሌክትሮኒክስ የግዢ ስርዓት በወጣበት ተመሳሳይ ጊዜ በመ/ቤቱ፣ በሚኒስትር መ/ቤቱ አንዲሁም አስፈላጊ በሆኑ የመረጃ መረብ (ድረ-ገጽ) ላይ ለሕዝብ ይፋ ያደርጋል፤
6) በዚህ አንቀጽ ንዑስ አንቀጽ 5 ከተገለጸው የገንዘብ መጠን በላይ ለሆኑ ግዢዎች የጨረታ አሸናፊው ከተመረጠና የግዢ ውል ከተፈረመ በኋላ ባሉት አምስት ቀናት ውስጥ ከላይ በተገለጹት የመረጃ መረብ (ድረ-ገጽ) በተዘጋጀው ፎርም ላይ አስፈላጊ የሆኑ መረጃዎችን በመሙላት መረጃው  ለሕዝብ ይፋ እንዲሆን ያደርጋል፤

7) የጨረታ ሰነድ ይሸጣል፣ ድረ-ገጽ ያሰራጫል፣ በጨረታ ሰነዱ ላይ ለሚቀርቡ ጥያቄዎች ማብራሪያ ይሰጣል ወይም እንዲሰጥ ያደርጋል፤
8) ጨረታ ይከፍታል፣ እስከተቻለ ድረስ የግዢ ጠያቂው ክፍል እና የውስጥ ኦዲት ተወካይ በጨረታ አከፋፈት ስነ-ስርዓቱ ላይ እንዲገኙ ይጋብዛል፤

9) በቀረቡ የመጫረቻ ሰነዶች ሁሉም ገፆች ላይ መፈረሙን ያረጋግጣል፣ የጨረታ መክፈቻ ቃለ ጉባኤ እንዲያዝ ያደርግጋል፤

10) የጨረታ መስከበሪያ ይቀበላል፣ እንዲጠበቅ ያደርጋል፣ በጨረታ ሰነዱ በተገለጹት ሁኔታዎች መሠረት የጨረታ ማስከበሪያውን ለመንግስት ገቢ ያደርግጋል፣ ወይም ተመላሽ ያደርጋል፤
11) ከተጫራቾች የሚቀርቡ የመጫረቻ ሰነዶችን ጨምሮ ሌሎች የግዢ ሰነዶችን በጥንቃቄ ይይዛል፤

12)  የግዢ ገምጋሚ ኮሚቴ በማያስፈልጋቸው ግዢዎች ላይ የመጫረቻ ሰነዶችን በቡድን በመሆን ይገመግማል ወይም አንዲገመገሙ ያደርጋል፣ እንደአስፈላጊነቱ በግዢ አጽዳቂ ኮሚቴ ቀርቦ መጽደቅ ያለበት ከሆነ ለኮሚቴው ያቀርባል፤
13) የመጫረቻ ሰነድ በግዢ የሥራ ክፍል ሲገመገም መረጃዎች በትክክል መገልበጣቸውን፣ የሂሳብ ስሌት በትክክል መሰረታቱን ወይም አንድን ተጫራች ሊጠቅም ወይም ሊጎዳ የሚችል ማንኛውም ተግባር አለመፈጸሙን ያረጋግጣል፤

14) በግዢ አጽዳቂ ኮሚቴ የሚጸድቁ ግዢዎችን በሚመለከት ከኮሚቴው ለሚቀርቡ የማብራሪያ ጥቀያቄዎች ማብራሪያ ይሰጣል ወይም ማብራሪያ እንዲሰጥ ያደርጋል፤

15) በሶስተኛ ወገን የሚከናወኑ ግዢዎችን ይከታተላል፣ ያስተባብራል፤

16)  ከመንግስት መስሪያ ቤቱ የበላይ ኃላፊ የሚሰውን ውክልና መሰረት ግዢዎችን ያጸድቃል፤

17) ለአሸናፊና ተሸናፊ ተጫራቾች የጨረታውን ውጤት ያሳውቃል፤

18)  በውል ረቂቅ ላይ ከአቅራቢዎች ጋር ይደራደራል፣ በተሰጠው የውክልና ስልጣን መሰረት ይፈርማል ወይም በሚመለከተው የበላይ ኃላፊ እንዲፈረም ያደርጋል፤
19)  በመንግሥት መሥሪያ ቤቱ ውስጥ ራሱን የቻለ የውል አስተዳደር የሥራ ክፍል ከሌለ የውል አስተዳደር ሥራዎችን ያከናውናል፤
20)  በዋጋ ማቅረቢያ ለሚፈጸሙ ግዢዎች ተሳታፊ የሚሆኑ እጩ ተወዳዳሪዎችን ይመርጣል፣ የዋጋ ማቅረቢያም ይሰበስባል፤
21)  በተለይ በዋጋ ማቅረቢያ ለሚፈጸሙ ግዢዎችን በሚመለከት በአሸናፊነት የሚመሩት አቅራቢዎች ዋጋ የገበያ ዋጋ መሆኑን ያረጋግጣል፤

22)  የግዢ ሰነዶችን ይይዛል፣ ይጠብቃል፣ ከሚመለከታቸው ህጋዊ ካላት ማብራሪያ ሲጠየቅ ተገቢውን ማብራሪያ ይሰታል፤

23)  በአዋጁ አንቀጸ 23(2)  በተገለጸው ሁኔታ ካልሆነ በስተቀር የመ/ቤቱ የግዢ አፈጻጸም ሂደት አስመልክቶ መረጃ ለማግኘት ጥያቄ ለሚያቀርብ አካል የተጠየቀውን መረጃ በተቻለ ፍጥነት ይሰታል፡፡ ሆኖም መረጃውን የመስጠት ሂደት መ/ቤቱን ለተጨማሪ ወጪ የሚዳርገው ከሆነ መረጃ ፈላጊው ወጪውን እንዲሸፍን መደረግ ይኖርበታል፤

9. የግዢ አጽዳቂ ኮሚቴ ትግባርና ኃላፊነት
በአዋጁ የተሰጡት ተግባርና ኃላፊነቶች እንደተጠበቁ ሆነው የግዢ አጽዳቂ ኮሚቴ የሚከተሉት ተግባርና ኃላፊነቶች ይኖሩታል፤

1) በግዢ ስራ ክፍል የሚዘጋጀው ዓመታዊ ዕቅድ የሚከተሉትን ሁኔታዎች ከግምት ውስጥ ባስገባ መንገድ መዘጋጀቱን ያረጋግጣል፡
ሀ) የተለዩት የግዢ ፍላጎቶች ከመ/ቤቱ ፕሮግራሞች ጋር የሚጣጣሙ መሆኑን፤

ለ) እያንዳንዱ ፍላጎት ለማሟላት ከግዢ የተሻለ ሌላ አማራጭ አለመኖሩን፣

ሐ) ዕቅዱ ግዢን በጥቅል ለመፈጸም በሚያስችል መልኩ መዘጋጀቱን፣

መ) ከመ/ቤቱ ልዩ ባህርይ አንጻር ሊሟሉ የሚገባቸው ሌሎች ሁኔታዎች መሟላታቸውን፤

2) በግዢ የስራ ክፍል የሚዘጋጀው የጨረታ ሰነድ የሚከተሉትን ሁኔታዎች ማሟላቱን ያረጋግጣል፡

ሀ) በኤጀንሲው ለየግዢ አይነት የተዘጋጀውን መደበኛ የጨረታ ሰነድ የተከተለ መሆኑን፣

ለ)  የቴክኒክ ፍላጎት መግለጫው በአዋጁና በዚህ መመሪያ የተገለጹትን ሁኔታዎች ያሟላ መሆኑን፣
ሐ) የመወዳደሪያ መስፈርቶቹ አድሎአዊ ያልሆኑ፣ ግልጽና ተደራሽ መሆናቸውን፣
መ) ተገቢ ቅጾችን በአዋጁና በዚህ መመሪያ መሰረት እንደግዢው አይነት ሊገለጹ የሚገበቸውን ሁኔታዎች እና ሌሎችንም መሰረታዊ ጉዳዮች ማሟላቱን፤
ሠ) የግዢ አጽዳቂ ኮሚቴ ከ (ሀ) እስከ (መ) የተዘረዘሩትን መሟላታቸውን እንደ ግዢ ፈጻሚ መ/ቤት የስራ ባህሪ ሰነዶችን በያንዳንዱ ግዢ በተናጠል ወይም ለተመሳሣይ ግዢዎች በጥቅል ማረጋገጥ ይችላል፡፡  

3) የሚከተሉትን የማጣራት ስራዎች በማከናወን በዚህ መመሪያ ንኡስ አንቀጽ 17.3.2 ላይ እንደግዢው አይነት ከተወሰነው ገንዘብ መጠን በላይ የሆኑ ግዢዎች የግምገማ ሪፖርቶችን መርምሮ ያጸድቃል፡

ሀ) ግምገማው በወጣው የጨረታ ሰነድ መሰረት መሰራቱን፣

ለ) የአዋጁንና የዚህን መመሪያ ድንጋጌዎች የጠበቀ መሆኑን፣

ሐ) በግዢ ወሳኔ ሀሳቡ ላይ ለመድረስ የተከናወኑት ዝርዝር ግምገማዎችና አጠቃላይ የግዢ ሂደቱ ጤናማ መሆኑን ማረጋገጥ፣

4) በዚህ መመሪያ ንዑስ አንቀጽ 21.1 ላይ የተገለጸውን ተግባራዊ ያደርጋል፣

5) ከላይ በንዑስ አንቀጽ 3 ላይ የተገለጸው እንደተጠበቀ ሆኖ የሥራ አስፈጻሚ ቦርድ ያላቸው የመንግስት መስሪያቤቶች በየቦርዱ ሊጸድቁ የሚገባቸውን ከፍተኛ ግዢዎች የገንዘብ ጣሪያ በየቦርዶቻቸው በማስወሰን ማስጸደቅ ይችላሉ፤

6) በቀረበው የግዢ ግምገማ ሪፖርት ላይ የሚሰጥ ማንኛውም አይነት የኮሚቴው ውሳኔ ምክንያታዊ መሆን ይኖርበታል፤

7) አዋጁን፣ የአፈጻጸም መመሪውንና ሌሎች የግዢና ንብረት ባለስልጣን እንዲሁም በከተማና መሰረተ ልማት ሚኒስቴር የሚወጡ የአፈጻጸም ሥርዓቶች በተሻለ ሁኔታ ሊፈጸሙ የሚችሉበትን አሰራር ለኃላፊው ያማክራል፤

8) በኮሚቴው ስለተከናወኑ የግዢ ተግባራት፣ ስላጋጠሙ ችግሮች እና የመፍትሄ ሀሳቦች የሚገልጽ ሪፖርት ለመ/ቤቱ የበላይ ኃላፊ ያቀርባል፣
9) በመ/ቤቱ የግዢ አፈጻጸም ሂደት ውስጥ በኮሚቴው ስለተወሰኑ ውሳኔዎች በመ/ቤቱ የበላይ ኃላፊ ወይም በሌላ ሥልጣን ባለው አካል ሲጠየቅ ማብራሪያ ይሰጣል፣
10)  የአጽዳቂ ኮሚቴው ሰብሳቢ እና ጸሐፊ የሚኖራቸው ዝርዝር የስራ ድርሻ እና ኃላፊነት እንዲሁም የስብሰባ ስነ-ስርኣት በዚህ መመሪያ አባሪ ቁጥር 2 ላይ ተመልከቷል፡፡
ክፍል 3፡ የግዢ ዕቅድ
10.  የግዢ ዕቅድ ስለማዘጋጀት
ማንኛውም የመንግስት መስሪያ ቤትና በሥሩ የተደራጁ አካላት የታቀዱ የስራ ፕሮግራሞቻቸውን ተግባራዊ ለማድረግ የሚያስፈልጋቸውን ግዢ በወቅቱ ለመፈጸም የሚያስችል በመርሐ ግብር የተደገፈ የግዢ እቅድ ማዘጋጀት አለባቸው፡፡ የሚዘጋጀው የግዢ ዕቅድ የሚከተሉትን ዓላማዎች ከግብ ለማድረስ የሚያስችል መሆን አለበት፡
ሀ) በአዋጁ አንቀጽ 5 ላይ የተመለከቱትን የመንግስት ግዢ መርሆዎች ተግባራዊ ለማድረግ፣

ለ) የመስሪያ ቤቱን የሥራ ፕሮግራም ለማሳካት፣

ሐ) የቁጥቁጥ ግዢን በመከላከል የመ/ቤቱን አሰራር ጊዜና ወጭ ቆጣቢ ለማድረግ፣

መ) በግዢ አፈጻጸም ወቅት ሊያጋጥሙ የሚችሉ ስጋቶችን  በቅድሚያ በመገንዘብ ተገቢውን ቅድመ ዝግጅት ለማድረግ፤

11. የግዢ ፍላጎትን መለየት፣ ማሰባሰብና ማደራጅ

1) ማናቸውም የመንግስት መ/ቤት የግዢ ፍላጎት በሚያዘጋጅበት ጊዜ የሚከተሉትን ማገናዘብ ይኖርበታል፤
ሀ) ፍላጎቱ በመ/ቤቱ ውስጥ ባለ እና ጥቅም ላይ ባልዋለ ሌላ ሀብት ወይም ንብረት ሊሟላ የማይችል መሆኑን ማረጋገጥ፣

ለ) ፍላጎቱ ገበያ ላይ 
በሚገን ምርት ወይም አገልግሎት ሊሟላ የሚችል መሆኑን ማረጋገጥ፣
ሐ) የግዢ ፍላጎቱ ጥቅም ላይ የማይውሉ እሴቶችን ያላካተተና መስሪያ ቤቱን ለአላስፈላጊ ወጪ የማይዳርግ መሆኑን ማረጋገጥ፣

መ) በተለይም ለረዥም ጊዜ እንዲያገለግሉ ታስበው የሚከናወኑ ግዢቆች በሚሆኑበት ጊዜ የግዢ ፍላጎቱ ወደፊት የሚፈጠርን የፍላጎት ዕድገት ያገናዘበ መሆኑን፣

ሠ) አስደጋጅ ሁኔታ እስካልተፈጠረ ድረስ ፍላጎቱ ገባያ ላ በሚገኝ መደበኛ አቅርቦት ወይም ስታንዳርድ ላይ የተመሰረተ መሆኑን ማረጋገጥ፣
ረ) የግዢ ፍላጎቱ የማህበረሰቡን የአካባቢ ደህንነት እና ጥበቃ የማይጎዳ መሆኑን ማረጋገጥ፣

ሰ) ለግዢው አገልግሎት የሚውል የተፈቀደ ወይም የጸደቀ በጀት ያላቸው መሆኑን ማረጋገጥ አለባቸው፡፡

2) ማናቸውም የመንግስት መ/ቤት በሥሩ ከሚገኙ የሥራ ክፍሎች የግዢ ፍላጎቶች በማሰባሰብ ዓመታዊ የግዢ ፍላጎታቸወን ለማወቅ የሚከተሉትን መፈጸም አለበት፡
ሀ) በመ/ቤቱ የሚገኙ ተጠቃሚዎች ዓመታዊ የግዢ ፍላጎታቸውን እንዲያቀርቡ መጠየቅ፣

ለ) ከተጠቃሚዎች የቀረበውን ፍላጎት በግዢ አይነት፣ ብዛት፣ የጥራት ደረጃ እና በሚገኝበት ቦታ መለየት፣

ሐ) መ/ቤቱ ልዩ ትኩረትና ቅድሚያ የሚሰጣቸውን የግንባታ ግብዓቶች፣ የግንባታ ስራና አገልግሎቶችን መለየት፣

መ) የቀረበው ፍላጎት በቂ አቅራቢ ያለው ወይም የሌለው መሆኑን ማጣራት፣ 

ሠ) በመ/ቤቱ በተደረገ ጥናት ወይም ከሌሎች ምንጮች በተገኘ የገበያ መረጃ ለየግዢው የሚያስፈልገውን የዋጋ ግምት ማወቅ፣

ረ) የቴክኒክ ፍላጎት መግለጫ በተጠቃሚዎቹ መዘጋጀቱን ወይም ወደፊት የሚዘጋጅ መሆኑን ማረጋገጥ፣
3) የመንግስት መስሪያ ቤቶች  ከተጠቃሚዎች የተሰበሰበውን ፍላጎት፣ ከገበያ ጥናት የሚገኘውን መረጃ መሰረት በማድረግ እና የሚከተሉትን ሁኔታዎች ከግምት ውስጥ በማስገባት የግዢ ፍላጎታቸውን ማደራጀት አለባቸው፡
ሀ) በአዋጁ አንቀጽ 53 የተገለጸው እንደተጠበቀ ሆኖ የግንባታ ግብዓት፣ አገልግሎት ወይም የግንባታ ስራ ግዢ በአንድ ላይ የሚፈጸምበት ሁኔታ ሲያጋጥም ከ50 በመቶ በላይ ድርሻ ያለውን ግዢ ዓይነት መሰረት በማድረግ መፈጸም፣
ለ) እስከተቻለ ድረስ ተቀራራቢና ተመሳሳይ ፍላጎችን በአንድ ላይ ማሰባሰብ፣

ሐ) በአንድ ላይ ለሚፈጸሙ ግዢዎች በቂ አቅራቢ በገበያ ላይ መኖሩን ወይም ግዢው በሚኖረው የአቅራቢ አይነት በተለያየ ምድብ /ሎት/ በመከፋፈል በቂ ውድድር እንዲኖር የሚያስችል መሆኑን ማረጋገጥ፣
መ) ግዢው ለአፈጻጸም አመቺ የሆነ እና አደናቃፊ ሁኔታዎች የሌሉበት መሆኑን ማረጋገጥ፣

ሠ) በተቻለ መጠን የአገር ውስጥ አምራጮች የመወዳደር እድልን በሚያሰፋ መልኩ ግዢው እንዲደራጅ ማድረግ፡፡

12.  የግዢ ዘዴ መምረጥ
1) የመንግስት መ/ቤቶች በግዢ እቅድ ዝግጅት ወቅት በአዋጁና በዚህ መመሪያ ለእያንዳንዱ የግዢ እይነት ከተፈቀዱት የግዢ ዘዴዎች፣ የግዢ አማራጮች እና የውል ስልቶች ውስጥ አግባብንት ያለውን በመምረጥ በዕቅዱ ላይ ማመልከት አለባቸው፣

2) የመንግስት መ/ቤቱ የግዢ ዕቅዱን በሚያዘጋጅበት ወቅት የሚታወቁ የግዢ ፍላጎቶች ሁሉ በግዢ እቅዱ ውስጥ መካተታቸውን እና ለእያነዳንዳቸውም ግዢ ተስማሚ የሆነ የግዢ ዘዴ፣ የግዢ አማራጮች እና የውል ስልቶች መመረጡን ማረጋገጥ አለበት፡፡
13.  የግዢ መፈጸሚያ ጊዜን መወሰን
1) የመንግስት መ/ቤቶች ለግዢ እቅድ ማዘጋጃ በኤጀንሲው የሚዘጋጀውን ቅጽ በመጠቀም በግዝ ሂደቱ ውስጥ ዋና ዋና ተግባራት የሚከናወኑበትን ጊዜ መወሰን አለባቸው፡፡ ለዚህም የሚከተሉትንና እንደሚፈጸመው የግዝ ዓይነት ሌሎች አግባብነት ያላቸውን ጉዳዮች ከግምት ውስጥ ሊያስገቡ ይገባል፡-
ሀ) ጊዥው በሚከናወንበት ጊዜ ከመስሪያ ቤቱ የሥራ ፕሮግራም ጋር የጠጣጣመ መሆኑን፣
ለ) በገበያ ላይ ሰፊ አቅርቦትን ጊዜ ታሳቢ ያደረገ መሆኑን፣

ሐ) በግዢ መመሪያው አባሪ 3 ላይ በተገለጸው መሰረት ዝቅተኛ የጨረታ መቆያ ጊዜን የጠበቀ እና እስከተቻለ ድረስ ሰፊ ውድድር እንዲኖር የሚያስችል የመጫረቻ ሰነድ ማዘጋጃ ተጨማሪ ጊዜ የሰጠ መሆኑን፣

መ) በተለይ ውስብስብ ለሆኑ እና ከፍተኛ የገንዘብ መጠን ላላቸው ግዢዋች በቂ የሰነድ ማዘጋጃ፣ መገምገሚያ እና ማጽደቂያ ጊዜ የተሰጣቸው መሆኑን ማረጋገጥ ይኖርባቸዋል፡፡

2) በዚህ አንቀጽ ንዑስ አንቀጽ 1 ላይ የተመለከተው እንደተጠበቀ ሆኖ ለየግዢ አይነቱ የሚወሰነው ጊዜ የግዢ አፈጻጸም ዋና ዋና ተግባራትን ለማከናወን ከሚያስፈልገው ጊዜ የረዘመ እንዳይሆን ተገቢው ጥንቃቄ መደረግ አለበት፡፡  
14.  የግዢ ዕቅድ ይዘት

1) የመንግስት መ/ቤቶች በዚህ መመሪያ ክፍል 3 ላይ የሰፈሩትን ድንጋጌዎች መሰረት በማድረግ ለዚሁ ባዘጋጀውና በአባሪ 1 ላይ በተመለከተው የግዢ እቅድ ማዘጋጃ ቅጽ በመታገዝ የግዢ ዕቅዳቸውን ማዘጋጀት አለባቸው፡፡ በዘህ መሰረት የሚዘጋጀው እቀድ የሚከተሉትን ማካተት ይኖርበታል፡-
ሀ) የግዢውን ምድብ፣ ቁጥር፣

ለ) የግዢውን መግለጫ፣

ሐ) የግዢውን መጠን፣

መ) የግዢው ዝርዝር አፈጻጸም የሚከተላቸው አሰራሮች፣

ሠ) ግዢውን ለማጠናቀቅ የሚከናወኑ ዋና ዋና ተግባራት የሚፈጸሙበት ጊዜ፣

ረ) ለግዢው የሚያስፈልገው በጀት መጠንና የፋይናንስ ምንጭ፣

ሰ) ለግዢው ተስማሚ የሆነ የውል አይነት፣ የግዢው ዘዴዎች እና የግዢ አይነቶች፣

ሸ) በግዢ አፈጻጸም ሂደቱ የሚሳተፉ ዋና ዋና አካላትን የተሳትፎ ሁኔታ፣

ቀ) ሌሎች እንደ መ/ቤቱ ባህርይ ትኩረት የሚሹ ጉዳዮችን፤
2) የመንግስት መ/ቤቱ ለግዢ እቅድ ዝግጅት በግብዓትነት የተጠቀመባቸውን ዋና ዋና መረጃዎች ምንጭ እና ሌሎች የግዢ እቅዱን ለተጠቃሚው የበለጠ ግልጽ ያደርጋሉ ብሎ የሚያስባቸውን መረጃዎች ከግዢ እቅድ ቅጹ ጋር በአባሪነት ማያያዝ ይኖርበታል፡፡

15.  የግዢ ዕቅድ የሚጸድቅበት እና የሚሻሻልበት ሁኔታ

1) የግዢ ሥራ ክፍሎች ያዘጋጁትን ዓመታዊ የግዢ ዕቅድ በመ/ቤቱ ለሚቋቋመው የግዢ አጽዳቂ ኮሚቴ አቅርበው አስተያየት ከተቀበሉ በኋላ እቅዱን ለመ/ቤቱ የበላይ ኃላፊ ማስጸደቅ አለባቸው፡፡
2) የመንግስት መ/ቤቱ የበላይ ኃላፊ የመ/ቤቱ ግዢ አፈጻጸም ሂደቱ በጸደቀው የግዢ እቅድ መሰረት መሰራቱን ለማረጋገጥ የሚስችል አሰራር በመዘርጋት አፈጻጸሙን መከታተል አለበት፤
3) በመ/ቤቱ የበላይ ኃላፊ የጸደቀው ዓመታዊ የግዢ ዕቅድ ቅጅ በአዋጁ አንቀጽ 22 ንዑስ አንቀጽ 2 መሰረት ለአፈጻጸም በመ/ቤቱ ለሚገኙ የሚመለከታቸው የስራ ክፍሎችና ለሚመለከታቸው አካላት መላክ አለበት፤

4) በመንግስት መ/ቤቶች የተዘጋጀው ዓመታዊ የግዢ ዕቅድ በመ/ቤቱ የበላይ ኃላፊ ተቀባይነት ካገኘና የዕቅዱ ቅጅ ለሚመለከታቸው አካላት ከተላከ በኋላ የመንግስት መ/ቤቶች የግዢ አፈጻጸሙን መከፋፈል ወይም በዕቅዱ ከተገለጸው አሰራር ውጭ መፈጸም አይችሉም፡፡
5) በዚህ አንቀጽ ንዑስ አንቀጽ 4 የተገለጸው እንደተጠበቀ እንደተጠበቀ ሆኖ የመንግስት መ/ቤቶች አስፈላጊ ሆኖ ሲያገኙት እና በመ/ቤቱ የበላይ ኃላፊ ሲታመንበት በማንኘውም ጊዜ የግዢ ዕቅዳቸወን ሊያሻሽሉ ይችላሉ፤
6) በዚህ አንቀጽ ንዑስ አንቀጽ 5 በተገለጸው መሰረት የተሻሻለው የግዢ ዕቅድ የመጀመሪያው ዕቅድ ለተላከላቸው በመ/ቤቱ ለሚገኙ የሚመለከታቸው የሥራ ክፍሎችና ለሚመለከታቸው አካላት መላክ አለባቸው፡፡

16.  ዓመታዊ የግዢ ዕቅድን ይፋ ማድረግ

1) የመንግስት መ/ቤቶች በዚህ መመሪያ አንቀጽ 8 ንዑስ አንቀጽ 5 ከተገለጸውና ከዚያ ገንዘብ ገደብ በላይ ግምት ያላቸው ግዢዎችን የመፈጸም ፍላጎት ሲኖራቸው ዕጩ ተወዳዳሪዎች ተገቢውን ቅድመ ዝግጅት እንዲያደርጉ ይህንኑ አስቀድመው አጠቃላይ የግዢ መፈጸም ፍላጎት ማስታወቂያ በማውጣት መግለጽ ይቻላል፤
2) የመንግስት መ/ቤቶች በዚህ መመሪያ አንቀጽ 8 ንዑስ አንቀጽ 5 ከተገለጸውና ከዚያ ገንዘብ መጠን በላይ የሆነን የግዢ እቅድ በአዋጁ አንቀጽ 22/2 ላይ በተቀመጠው ጊዜ ውስጥ በራሳቸውና በኤጀንሲው ድረ-ገጾች ላይ የማውጣት ግዴታ አለባቸው፣
ክፍል 4፡ የግዢ ዘዴዎችና አፈጻጸማቸው
17.  የተፈቀዱ የግዢ ዘዴዎች

1) በማናቸውም የመንግስት መ/ቤት ግዢ አፈጻጸም የሚከተሉትን የግዢ ዘዴዎች ሥራ ላይ ይውላሉ፤

ሀ) 
ግልጽ ጨረታ፤

ለ) 
በማጣሪያ የሚከናወን ጨረታ፤ 

ሐ) 
ውስን ጨረታ፤

መ) 
በቀጥታ የሚፈፀም ግዢ
2) የመንግስት መስሪያ ቤቶች በዚህ አንቀጽ ንዑስ አንቀጽ (1) ከተዘረዘሩት ውስጥ ለእያንዳንዱ ግዢ ተገቢ የሆነውንና ለመንግስት ገንዘብ ከፍተኛ ጥቅም ሊያስገኝ የሚችለውን የግዢ ዘዴ በመምረጥ ተግባራዊ ማድረግ አለባቸው፡፡

3) በዚህ አንቀጽ ንዑስ አንቀጽ (2) መሠረት የመንግስት መስሪያ ቤቶች አግባብነት ያለውን የግዢ ዘዴ ሲጠቀሙ በሥራ ላይ እንዲውል የተመረጠው የግዢ ዘዴ ተፈላጊ ቅድመ ሁኔታዎችን ያሟላ መሆኑን የሚያስረዳ ሠነድ መያዝ ይኖርባቸዋል፡፡

4) የሚፈጸመው ግዢ ከአንድ በላይ የሆኑ የግዢ ዓይነቶችን አጣምሮ የያዘ ሲሆን ግዢው ከአጠቃላይ የግምት ዋጋ ቢያንስ ከ50 /ሃምሳ/ በመቶ በላይ የሆነውን የግዢ ዓይነት ሥርዓት ተከትሎ ይፈጸማል፡፡
17.1. ግልጽ ጨረታ 
1) ግልጽ ጨረታ የመንግስት መስሪያ ቤቶች ፍላጎት ላላቸው ሁሉም ተጫራቾች እኩል ዕድል የሚሰጥ ጨረታ ግዢ የሚፈጸምበት ዘዴ ነው፡፡

2) የመንግስት መስሪያ ቤቶች ማናቸውንም ግዢ በግልጽ ጨረታ የግዢ ዘዴ መፈጸም ያለባቸው ሲሆን ግልጽ ጨረታን ለማስቀረት በማሰብ በአንድነት ሊፈጸሙ የሚገባቸውን ግዢዎች መከፋፈል የለባቸውም፡፡

3) የመንግስት መስሪያ ቤቶች ከግልጽ ጨረታ ውጭ ሌሎች የግዢ ዘዴዎችን ሲጠቀሙ ለዚህ መመሪያ የተገለጹትን አሰራሮች ግምት ውስጥ ያስገባ ሆኖ እስከተቻለ ድረስ የግዢ ዘዴው በግዢ ዕቅድ ውስጥ መገለጽ አለበት፡፡

4) ሌሎች የተፈቀዱ የግዢ ዘዴዎችን ካልተጠቀመ በስተቀር ውጤታማ የሆነ ውድድር ሊኖር እንደማይችል ሲታመንበት የመንግስት መስሪያ ቤቶች ከግልጽ ጨረታ ውጪ ሌሎች የተፈቀዱ የግዢ ዘዴዎችን በመጠቀም በብሔራዊ ወይም በዓለም አቀፍ የገበያ አማራጮች ግዢ መፈጸም ይችላሉ፡፡

17.2. በማጣሪያ የሚከናወን ጨረታ 

በማጣሪያ የሚከናወን ጨረታ የግዢ ዘዴ በጨረታ መሳተፍ የሚፈልጉ ተጫራቾችን ከአንድ ደረጃ በላይ በሆነ ውድድር በማጣራት እና በመጀመሪያው ደረጃ ያለፉ ተጫራቾችን ለቀጣይ ዙር ውድድር በመጋበዝ ከተጫራቾች መካከል የጨረታው አሸናፊ የሚመረጥበት የግዢ ዘዴ ሲሆን፣ የሁለት ደረጃ ጨረታ፣ የቅድመ ብቃት ማረጋገጫ ጨረታ ወይም የፍላጎት መጠየቂያ ጨረታን ያካትታል፡፡

17.2.2. በሁለት ደረጃ ጨረታ የሚፈፀም ግዢ
1) የሁለት ደረጃ ጨረታ ግዢ ውስብስብ ለሆኑና ዝርዝር የፍላጎት መግለጫ ማዘጋጀት አስቸጋሪ በሚሆንበት ጊዜ መስሪያ ቤቶች ሁለት ዙር ጨረታ  በማውጣት ፍላጎታቸውን ሊያሟላ የሚችል የመጫረቻ ሰነድ ያቀረበን ተጫራች በአሸናፊነት የሚመርጡበት ሥርዓት ሲሆን y¸ktl#T h#n@¬ãC መሟላታቸው መረጋገጥ አለበት፡-

ሀ/ ለሚፈለገው ግዢ በመ/ቤቱ ደረጃ የተሟላ ፍላጎት መግለጫ ማዘጋጀት የማይቻል ሆኖ ሲገኝ ወይም የግዢውን ባህሪ ሌቶ ለማሳየት የማይቻል በሚሆንበት ጊዜ እና የመ/ቤቱን የግዢ ፍላጎት በከፍተኛ ደረጃ ለመሟላት የሚያስችል መፍትሄ ሲፈል፤ 

ለ/ ግዢው የሚካሄደው በገበያ ላይ ሊውሉ የሚችሉ የግንባታ ግብዓቶችን ለማምረት ወይም የምርምር እና የልማት ወጪዎችን ለመተካት ሳይሆን የመንግስት መሥሪያ ቤቱ የምርምር፡ የሙከራ፡ የጥናት እና የልማት ሥራዎችን ለማከናወን የሚያስችል ውል መፈፀም ሲፈልግ፤

ሐ/ ጨረታ እንዲወጣ ተደርጎ በሚፈለገው ግዢ ባህርይ ወይም ተፈጥሮ ግልፅ አለመሆን ምክንያት ዕጩ ተወዳዳሪዎች በጨረታው ያልቀረቡ እንደሆነ ወይም ያቀረቡት የመጫረቻ ሰነዶች ውድቅ ሲደረጉ እና ይህም የሆነው መ/ቤቱ የተሟላ ዝርዝር ማዘጋጀት ባለመቻሉ መሆኑ ሲታመን፤

መ/ የሚገዛውን የግንባታ ግብዓት፣ ከማማከር ውጭ የሆነ አገልግሎት፡ የማማከር አገልግሎት ወይም የግንባታ ሥራ ባህርይ ወይም ተፈጥሮ አስመለክቶ ከዕጩ ተወዳዳሪዎች ጋር ወይይት ማድረግ ሲያስፈልግ፡፡

2) በአዋጁ አንቀጽ 57 እና 58 የተደነገገው እንደተጠበቀ ሆኖ በሁለት ደረጃ ጨረታ የሚፈፀም ግዢ በዚህ መመሪያ አንቀጽ 18 እንደግዢው ዓይነት ለብሔራዊ ወይም ለዓለም አቀፍ ግልፅ ጨረታ የተዘጋውን ሥርዓት ይከተላል፤
3) በንዑስ አንቀፅ 17.2.1 የተመለከተው ቢኖርም በሁለት ደረጃ ጨረታ የሚደረገው የጨረታ አፈፃፀም የሚከተሉትን ልዩ ሁኔታዎች መሠረት በማድረግ ተፈፃሚ ይሆናል፡

ሀ/ በጨረታ ጥሪው ላይ ግዢው በሁለት ደረጃ ጨረታ የሚፈፀም መሆኑ መገለፅ ይርበታል፣

ለ/ በመጀመሪያው ዙር ጨረታ ዕጩ ተወዳዳሪዎች የጨረታ ዋስትና እና ዋጋ እንዲያቀርቡ አይጠየቁም፣

ሐ/ በመጀመሪያ ዙር የሚዘጋጀው የጨረታ ሰነድ የመንግስት መ/ቤቱን አጠቃላይ ፍላጎት የሚገልፅ ሆኖ አላማው ከዕጩ ተወዳዳሪዎች በሚቀርቡ ሐሳቦች መሠረት ዝርዝር የፍጎት መግለጫ ማዘጋጀት ስለሆነ አስፈላጊ ናቸው የሚባሉ መጠይቆችን እና መግለጫዎችን ማካተት ይኖርበታል፣ 

መ/ በመጀመሪያው ዙር ጨረታ ላይ የተጫራቾች መገኘት ሳያስፈልግ በዕጩ ተወዳዳሪዎች  የቀረበው የቴክኒክ ሐሳብ ማቅረቢያ ሰነድ በጨረታ ጥሪው በተገለፀው ሁኔታ እንዲከፈት ይደረጋል፣

ሠ/ የመጀመሪያው ዙር ግምገማ ከዕጩ ተወዳዳሪዎች የቀረበውን ሐሳብ በመመርመር ለሁለተኛው ዙር ጨረታ የሚያገለግለውን የፍላጎት መግለጫ እና በጨረታው ሊሳተፉ የሚገባቸውን ተጫራቾች መለየት የሚያስችል መሆን ይኖርበታል፡፡ ከዚህ በተጨማሪም፡-
i. በግምገማው ወቅት እንደአስፈላጊነቱ ከሁሉም ወይም ከተወሰኑ ወይም ከአንድ ከተለየ ዕጩ ተወዳዳሪ ጋር የመንግስት መ/ቤቱ ውይይት ሊያደርግ ይችል፣
ii. ከላይ በፊደል ተራ (ሀ) ላይ በተገለፀው መሰረት የሚደረገው ውይይት ዕጩ ተወዳዳሪዎች የሰጡትን ሐሳብ ይበልጥ ግልጽ ለማድረግ እና በተሻለ የዳበረ ሐሳብ ለማመንጨት ያለመ ሊሆን ይገባል፤
ረ/ በሁለተኛው ዙር የሚዘጋጀው የጨረታ ሰነድ በዚህ መመሪያ ክፍል 5 የተገለፀውን አሠራር መከተል ይኖርበታል፤
ሸ/ በመጀመሪያው ዙር ተቀባይነት ያገኙ ዕጩ ተወዳዳሪዎች በሁለተኛው ዙር ውድድር እዲሳተፉ ጥሪ የሚደረግላቸው ሲሆን፣ የጨረታ ዋስትና እና ዋጋ እንዲያቀርቡ ይደረጋል፤
ቀ/ መ/ቤቱ ለሁለተኛው ዙር የተዘጋጀው የጨረታ ሰነድ ለዕጩ ተወዳዳሪዎች መላክ ወይንም ዕጩ ተወዳዳዎች ቀርበው እንዲወስዱ ማድረግ ይኖርበታል፤
በ/ ከላይ በንዑስ አንቀፅ !927 ላይ በተገለፀው መሰረት ለዕጩ ተወዳዳሪዎች የሚተላለፈው ጥሪ ዕጩ ተወዳዳሪዎች የጨረታ ሰነዱን ለመውሰድ ሊያሟሉ የሚገባቸውን ሁኔታዎች በግልፅ ሊያመለክት ይገባል፡፡

17.2.2. የቅድመ ብቃት ማረጋገጫ ጨረታ 

1) የመንግስት መ/ቤቱ ግዢው ከሚኖረው የተለየ ባህርይ አንፃር በቅድሚያ የተወዳዳሪዎችን ብቃት መሠረት በማድረግ ግምገማ ማድረግ አለብኝ ብሎ ሲያምን እንደግዢው አይነት ብሔራዊ ወይም ዓለም ዓቀፍ የቅድመ ብቃት ማረጋገጫ ጨረታ ሊያወጣ ይችላል፡፡

2) የቅድመ ብቃት ማረጋገጫ ጨረታ የሚያስፈልጋቸው ግዢዎች ከሚከተሉት ሁኔታዎች ቢያንስ አንዱን የሚያሟሉ መሆን ይኖርባቸዋል፡-
ሀ/ በጣም ከፍተኛ ዋጋ ያለው ወይም በባህርይው ውስብስብ የሆነ የዲዛይን፣ የማምረትና የተከላ ሥራ በአንድ ድርጅት መጠናቀቅ ያለበት የግንባታ፣ የማምረቻ መሳሪያ ወይም የኢንፎርሜሽን ቴክኖሎጂ ግዢ ሲሆን፣ ወይም 

ለ/ የሚቀርበው የግንባታ ግብዓት ወይም የግንባታ መሣሪያ ጥራትና ጠቀሜታ ከፍተኛ ተፈላጊነት ያለው እና የተከላ አገልግሎትን ያካተተ ሲሆን፣ ወይም

ሐ/ የመጫረቻ ሰነድ ለማዘጋጀት ከፍተኛ ወጪ የሚጠይቅ ግዢ በመሆኑ ብቃታቸው በቅድመ ብቃት ምዘና የሚረጋገጡ ተጫራቾች ብቻ በውድድሩ ተካፋይ መሆን እንደሚገባቸው ሲታመንበት፣ 

3) ጨረታው የቅድመ ብቃት ማረጋገጫ ጨረታ ጥሪ መሆኑ በማስታወቂያው ላይ መገለፅ ይኖርበታል፤
4) የቅድመ ብቃት ግምገማ ለማድረግ የሚዘጋጀው የጨረታ ሰነድ የቅድመ ብቃት ጨረታ በሚኒስትሩ የተዘጋጀውን የቅድመ ብቃት ጨረታ መደበኛ የጨረታ ሠነድ መሠረት በማድረግ ይሆናል፡፡ የቅድመ ብቃት መምረጫ መሥፈርት እንደግዢው ባህርይና ዓይነት የሚለያይና በዚሁ መመሪያ ክፍል 5 በተቀመጠው መሰረት የሚዘጋጅ ሲሆን ተወዳዳሪ ድርጅቶቹ እንዲያቀርቡ የሚጠየቁት ማስረጃ የሚከተሉትን ሁኔታዎች ማካተት ይኖርበታል፡-
ሀ/ በተመሳሳይ ሥራ ወይም የግንባታ ግብዓት ማምረት ላይ ድርጅቱ ያለው ልምድ፣

ለ/ ድርጅቱ ሥራውን ለማከናወን የሚያስችል በቂ የሰው ኃይል፣ ማሽነሪ፣ የማምረቻ መሣሪያ ብዛት እና የተሟላ ኢንፍራስትራክቸር ያለው መሆኑን፣

ሐ/ ድርጅቱ አሁን በመሥራት ላይ ያለው የግንባታ ሥራ ብዛትና መጠን፣

መ/ ድርጅቱ የውል ግዴታውን ለማጠናቀቅ የሚያስችል በቂ የገንዘብ አቅም እና መልካም ዝና ያለው መሆኑን፣ 

5) የተጫራቾች ግምገማ የሚከናወነው የቅድመ ብቃት ማረጋገጫ በመንግስት መ/ቤቱ የተዘጋጀውን መስፈርት መሠረት በማድረግ ይሆናል፤
6) ለቅድመ ብቃት ውድድሩ ያመለከቱ ተጫራቾች በሙሉ የግምገማ መሥፈርቱን እስካሟሉ ድረስ ምንም ዓይነት የቁጥር ገደብ ሳይደረግ በሚቀጥለው ውድድር እንዲሳተፉ መደረግ አለበት፡፡

7) የመንግስት መ/ቤቶች በቅድመ ብቃት ውድድር የሚሳተፉ ድርጅቶች በሽርክና ወይም በጋራ መወዳደር እንዲችሉ ሊፈቅዱ ይችላሉ፡፡ ሆኖም የቅድመ ብቃት ውድድሩን በግል ያለፉ ተወዳዳሪዎች በግዢው ሂደት የሚኖራቸውን ውድድር እንደማያጠብ በመ/ቤቱ ካልታመነ በስተቀር በጋራ ወይም በሽርክና የመጫረቻ ሠነዱን እንዲቀርቡ መፈቀድ የለበትም፡፡

8) በንዑስ አንቀጽ 26 የተገለጸው እንደተጠበቀ ሆኖ በጋራ ወይም በሽርክና ለቅድመ ብቃቱ ውድድሩ ቀርበው ይህንኑ መሰረት በማድረግ በተካሄደ ግምገማ ለሚቀጠለው ጨረታ ያለፉና የተመረጡ ተጫራቾች በጨረታው በግል እንዲወዳደሩ አይፈቀድላቸውም፡፡

9) የቅድመ ብቃቱ ግምገማ ወጤት እንደሚታወቅና በመ/ቤቱ ተቀባይነት እንዳገኘ ውጤቱ በጨረታው እንዲሳተፉ ለተመረጡትና ላልተመረጡት ተጫራቾች በእኩል ሁኔታ ሊገለጽቸው ይገባል፡፡

10) አንድ ተጫራች በጨረታው ግምገማ አሸናፊ ለመሆን ቢችልም ለቅድመ ብቃት ውድድር የሰጠው መረጃ የተሳሳተ ከሆነ ወይም በቅድመ ብቃት ውድድሩ ወቅት የነበረው ብቃት ባመኖሩ ውሉን በሚጠበቅበት ሁኔታ ለመፈጸም አለመቻሉ በበቂ ሁኔታ ከረተጋገጠ የመንግስት መ/ቤቱ ድርጅቱ ውሉን እንዲፈርም ላይፈቅድ ይችላል፡፡

11) በዚህ መመሪያ ለብሔራዊ ወይም ለዓለም ዓቀፍ ግልፅ ጨረታ የተመለከተውን ስርአት በተመለከተ የሚዘጋጀው የጨረታ ሠነድ በቅድመ ብቃት ማረጋገጫ ውድድሩ ተቀባይነት ላገኙት ተጫራቾች በየአድራሻቸው እንዲላክላቸው ወይም ከመ/ቤቱ ቀርበው እንዲወስዱ የሚደረግ ሲሆን፣ ቀሪው የግዢ አፈፃፀም ስርአት በዚህ መመሪያ የተደነገገውን አሠራር ተከትሎ ይፈፀማል፡፡

17.2.3. በመወዳደሪያ ሐሳብ መጠየቂያ የሚፈፀም ግዢ 

የመንግስት መሥሪያ ቤቶች የማማከር እና ሌሎች አዕምሯዊ የሙያ አገልግሎት ፍላጎታቸውን ለማሟላት እንደ ሁኔታው ዕጩ ተወዳዳሪዎች የፍላጎት መግለጫ ወይም የመወዳደሪያ ሀሳብ እንዲቀርቡ በማድረግ የተሻለ ብቃት ያለውን አማካሪ ድርጅት መምረጥ ይችላሉ፡፡

1) የመንግስት መ/ቤት የማማከር አገልግሎት ግዢን የመወዳደሪያ ሐሣብ በመጠየቅ መፈፃም የሚኖርበት ሲሆንና የግዢው ግምታዊ የገንዘብ መጠን ክብር 2,250,000 (ሁለት ሚሊየን ሁለት መቶ ሀምሳ ሺህ ብር) በላይ በሚሆንበት ጊዜ በዚህ መመሪያ አንቀጽ 17.2.4 መሰረት የፍላጎት መጠየቂያ ጥሪ ማካሄድ ይኖርበታል፡፡

2) የመወዳደሪያ ሐሳብ ለማቅረብ የሚጋበዙት አማካሪዎች ቁጥር ከሦስት ያላነሰ እና ከሰባት ያልበለጠ መሆን ይኖርበታል፡፡

3) መ/ቤቱ የመወዳደሪያ ሐሳብ እንዲያቀርቡ ለተመረጡ አማካሪዎች የጥሪ ደብዳቤ በተመሳሳይ ጊዜ በአድራሻቸው መላክ አለበት፡፡ ለግዢው የተዘጋጀው የጨረታ ሰነድ ለዕጩ ተወዳዳሪዎች ያለ ክፍያ ሊሰጥ እንደቢገባ መ/ቤቱ ሲያምን ጨረታ ጥሪው ደብዳቤ ጋር የጨረታ ሰነዱን ሊልክላቸው ይችላል፡፡

4) ለመወዳደሪያ ሐሳብ መጠየቂያ የሚዘጋጀው የጨረታ ሰነድ ኤጀንሲው ያዘጋጀውን መደበኛ የጨረታ ሰነድ በመጠቀም እንዲሁም በዚህ መመሪያ ክፍል 5 የተቀመጠውም ጨረታ ስርአት በመከተል የሚዘጋጅ መሆን ይኖበታል፡፡

5) መንግስት መ/ቤቱ ከተመረጠው አማካሪ ጋር የሚያደርገው ድርድር መሠረታዊውን የጨረታ ይዘትና የሥራ ጥራት የማይቀይር ሆኖ ስለስራው ይዘት፣ ስለአሰራር ዘዴው፣ በስራው ስለሚሰማራው የሰው ኃይል እና መሳሪያ፤ ስለሪፖርት አቀራረብ እና ይዘት በመሳሰሉት ላይ ያተኮረ ሊሆን ይገባል፡፡

6) በንዑስ አንቀጽ 17.2.3.5 መሰረት የሚደረገው ስምምነት የመንግስት መ/ቤቱን ጥቅም የሚጎዳ ወይም ለተመረጠው አማካሪ ከሌሎች ተጫራቾች አንፃር ፍትሐዊ ያልሆነ ጥቅም የሚያሰጠው መሆን የለበትም፡፡

7) በንዑስ አንቀጽ 17.2.3 ኛ የተገለጹት የመረጣ ዘዴዎች እደተጠበቁ ሆነው ሌሎች የጨረታ አፈጻጸም ሂደቶች በዚህ መመሪያ በተገለጹ ድንጋጌዎች መሰረት ይሆናል፡፡

8) ከዚህ በታች በንዑስ አንቀጽ 17.2.3.(1.2.3.4.5 እና 6) በተገለጹት የመምረጫ ዘዴዎች ለሚፈጸሙ ግዢዎች የሚቀርበው የመጫረቻ ሰነድ በቴክኒክና በዋጋ ማቅረቢያ ተለይቶ በሁለት ኤንቬሎፕ ታሽጎ መቅረብ የሚኖርበት ሲሆን ለማማከር አገልግሎቱ የሚዘጋጀው የመምረጫ መስፈርት እና የሚደረገው ግምገማ የሚከተለውን አሠራር ተከትሎ ይፈፀማል፡፡

17.2.3.1. በጥራት እና በዋጋ ላይ የተመሠረተ መረጣ
1) የመንግስት መ/ቤቶች ለማማከር አገልግሎት የጨረታ ሠነድ በሚዘጋጁት፣ በዕጩ ተወዳዳሪዎች የሚቀርበውን እያንዳንዱን የቴክኒክ ሃሳብ በሚገመግሙበት እና በሚያወዳድሩበት ወቅት የሚከተሉትን መስፈርቶች ከግምት ውስጥ ማስገባት ይኖርባቸዋል፡- 

ሀ/ ከሚሰጠው ሥራ ጋር በተገናኘ አማካሪው ያለውን ልምድ፣

ለ/ በሥራ ላይ እንዲውል የቀረበውን የጥናት ዘዴ ደረጃ፣

ሐ/ ምክሩ ለመንግስት መ/ቤቱ የሚያስገኘውን ዕውቀት፣

መ/ የውጭ ተወዳዳሪዎች በሚያቀርቧቸው የመወዳደሪያ ሐሳቦች ኢትዮጵያውያን ዜጎች በማማከር ሥራው ሂደት በዋና ዋና ጉዳዮች ላይ የሚኖራቸውን ተሳትፎ፣

2) በቴክኒክ ብቃት ግምገማ ለዋጋ ውድድር የሚያበቃቸውን ውጤት ያላመጡ ተጫራቾች የዋጋ ፖስታ ሳይከፈት እንዲመለስ መደረግ አለበት፡፡

3) የማማከር አገልግሎቱ የሚገኘው ከውጭ አማካሪዎች ካልሆነ በስተቀር የአገር ውስጥ አማካሪዎች የሚቀያርቡት ዋጋ ለግምገማ ሲባል የአገር ውስጥ ታክስን ይጨምራል፡፡ ከዚህ በላይ የተመለከተው እንደተጠበቀ ሆኖ የአገር ውስጥ እና የውጭ አማካሪዎች የሚያቀርቡት ዋጋ የመጓጓዣ፣ የትርጉም፣ የጽሕፈት ሥራ ወጪን እና የመሳሰሉትን ሊጨምር ይችላል፡፡

4) ዝቅተኛ የመጫረቻ ዋጋ ላቀረበው ተወዳዳሪ ለዋጋ ሙሉ ነጥብ የሚሰጠው ሲሆን፣ በተነፃፃሪ ከፍተኛ ዋጋ ላቀረበው ተወዳዳሪ አነስተኛ ነጥብ ይሰጣል ሌሎች ተወዳዳሪዎችም የሚያገኙት ነጥብ ባቀረቡት ዋጋ ላይ በመመስረት ተሰልቶ የሚወሰን ይሆና፡፡

5) የቴክኒክ ግምገማ የነጥብ ድርሻ 70-80% /ከሰባ እስከ ሰማንያ በመቶ/፣ የዋጋ ግምገማ የነጥብ ድርሻ ደግሞ 20-30% /ከሃያ እስከ ሰላሳ በመቶ/ ይሆናል፡፡ አጠቃላይ የቴክኒክ እና የዋጋ ግምገማ የነጥብ ድምር ከመቶ መብለጥ የለበትም፡፡

6) ለቴክኒክ ብቃት ደረጃ እና ለዋጋ የተሰጡትን ነጥቦች በማዳመር በአጠቃላይ ውጤት ከፍተኛ ነጥብ ያገኘው ተወዳዳሪ የጨረታው አሸናፊ ሆኖ ይመረጣል፡፡

7) በዓለም አቀፍ ግልጽ ጨረታ የሚፈጸም የማማከር አገልግሎት ግዢ በዚህ መመሪያ አንቀጽ 18 የተገለጸውን የገዥ አፈጻጸም ሂደት በተጨማሪነት መሠረት ማድረግ ይኖርበታል፡፡

17.2.3.2. በሚከናወነው የሥራ ጥራት ላይ የተመሠረተ መረጣ፣
1. በሥራ ጥራት ላይ የተመሠረተ መረጣ ጥቅም ላይ ሊውል የሚችለው የማማከር አገልግሎቱ የሚከተሉትን ሁኔታዎች ሲያሟላ ይሆናል፡፡

ሀ/ የማማከር አገልግሎቱ ውስብስብና የተለየ የሙያ ብቃት የሚጠይቅ በመሆኑ ለዚሁ ግዢ የተሟላ ማጣቀሻ ሠነድ ወይም ቢጋር ማዘጋጀት የማይቻል ሲሆን ወይም ከአማካሪው የሚገኘውን የማማከር አገልግሎት ዓይነት ለይቶ ማወቅ የማይቻል ሲሆን ወይም አማካሪው የራሱን የፈጠራ ችሎታ ተጠቅሞ የመወዳደሪያ ሀሳብ ማቅረብ የሚኖርበት ሲሆን፣ 

ለ/ ከፍተኛ ችሎታ ያላቸውን አማካሪዎች ማግኘት አስፈላጊ በሚሆንባቸው እና የወደፊት ውጤታቸው አሳሳቢ የሚሆን ከፍተኛ ጉዳዮች ሲሆኑ፣

ሐ/ የማማከር አገልግሎቱ በተለያዩ አማራጭ መንገዶች ሊቀርብ የሚችል በመሆኑ ምክንያት የሚቀርቡትን ሀሳቦች በተመሳሳይ ሁኔታ ማወዳደር አስቸጋሪ እንደሚሆን ሲታመን፣ 

2. የቴክንክ ሀሳቦችን የያዙ ፖስታዎች ተጫራቾች በተገኙበት እንዲከፈቱ ይደረጋል፡፡

3. በቴክኒክ ግምገማ ከፍተኛ ውጤት ያገኘው ተጫራች የጨረታው አሸናፊ ሆኖ የሚመረጥ ሲሆን የዚሁ ተጫራች ዋጋ ብቻ የሚከፈት ይሆናል፡፡

4. በንዑስ አንቀጽ 17.2.3.2.3 የተገለጸው እንደተጠበቀ ሆኖ በውድድሩ አሸናፊ የሆነው ተጫራች ያቀረበው ዋጋ ከመ/ቤቱ የመክፈል አቅም በላይ ከሆነና አሸናፊ የሆነው ተጫራች የቴክኒክ ሀሳቦችን ሳይቀንስ በአሰሪው መ/ቤት የመክፈል አቅም ስራውን ለመስራት ካልተስማማ በቴክኒክ ግምገማው ውጤት ሁለተኛ የወጣው ተጫራች የዋጋ ማቅረቢያ ሰነድ ተከፍቶ ያቀረበው ዋጋ ከመ/ቤቱ የመክፈል አቅም ጋር የሚመጣጠን ከሆነ ግዢውን ሁለተኛ ከወጣው ተጫራች መፈፀም ይቻላል፡፡

5. በጨረታው አሸናፊ ከሆነው ተጫራች ጋር የውል ስምምነት እንደተፈረመ የሌሎች ተወዳዳሪዎች የዋጋ ማቅረቢያ ፖስታ ሳይከፈት ለተጫራቾቹ ተመላሽ መደረግ አለበት፡፡

17.2.3.3. በቁጥር በጀት ላይ ተመስርቶ የሚከናወን መረጣ፣ 
1) በቁጥር በጀት ላይ ተመስርቶ የሚከናወን መረጣ ጥቅም ላይ ሊውል የሚችለው የሚፈለገው የማማከር አገልግሎት ውስብስብነት የሌለው፣ በትክክል ሊገለፅ ሲሆን እና ለዚሁ ተግባር የተፈቀደው በጀት ጣሪያ ያለው ከሆነ ነው፡፡

2) በዚህ መመሪያ አንቀጽ 20.16.2 መሠረት የቴክኒክ ሀሳቦችን የያዙ ፖስታዎች ተጫራቾች በተገኙበት እንዲከፈቱ ይደረጋል፡፡ 

3) የቴክኒክ ግምገማው አንቀጽ 20.17 ላይ የተመለከቱትን ሥርዓቶች ተከትሎ የሚፈጻም ይሆናል፡፡

4) በቴክኒክ ግምገማው ተፈላጊውን መስፈርት ያሟሉት ተጫራቾች የዋጋ ማቅቢያ ፖስታ ተጫራቾች በተገኙበት እንዲከፈት ይደረጋል፡፡ በእያዳንዱ ተጫራች የቀረበውን ዋጋ በመክፈቻው ሥነ-ሥርዓት ላይ የተገኙ ተጫራቾች እንዲያውቁ መደረግ አለበት፡፡

5) ለጨረታው ከተፈቀደው የገንዘብ መጠን በላይ ያቀረቡ ተጫራቾች ከጨረታው ውጭ እንዲሆኑ ይደረጋል፡፡

6) ለጨረታው ከተፈቀደው የገንዘብ መጠን ያልበለጠ ዋጋ ያቀረበና በአጠቃላይ ውጤት ከፍተኛ ነጥብ ያገኘ ተጫራች የውድድሩ አሸናፊ ሆኖ ይመረጣል እንደአስፈላጊነቱም ዋጋን ያልጨመረ ድርድር ሊደረግ ይችላል፡፡

17.2.3.4. በዝቅተኛ ዋጋ ላይ የተመሠረተ መረጣ፣
1) በዝቅተኛ ዋጋ ላይ የተመሰረተ መረጣ ጥቅም ላይ ሊውል የሚችለው የሚገዛው የማማከር አገልግሎት የባለሙያውን ልዩ ችሎታ የማይጠይቅ፣ ውስብስብ ያልሆነና ስታንዳርድ ያለው ወይም በተመሳሳይና ወጥ በሆነ አሠራር ሊከናወን የሚችል ሲሆን ነው፡፡

2) መ/ቤቶች በዚህ የመረጣ ዘዴ ተጫራቾችን ለመገምገም ሲፈልጉ ዝቅተኛውን የቴክኒክ መመዘኛ ነጥብ መጠን በመወሰን ከአቅራቢዎች ዝርዝር ለተመረጡ ተጫራቾች በሚሰጠው የመወዳደሪያ ሃሳብ መጠየቂያ ሰነድ ላይ ይህንኑ ነጥብ በግልጽ ማማልከት አለባቸው፡፡

3) የቴክኒክ ሀሳቦችን የያዙ ፖስታዎች ተጫራቾች በተገኙበት እንዲከፈቱ በማድረግ የቴክኒክ ግምገማ መከናወን ይኖርበታል፡፡

4) በግምገማው ውጤት ለቴክኒክ ብቃት የተቀመጠውን ዝቅተኛ መሥፈርት ያላሟሉ ተወዳዳሪዎች ከጨረታው ውጭ እንዲሆኑ ይደረጋል፡፡

5) በቴክኒክ ብቃት ግምገማ ለዋጋ ውድድር የሚያበቃቸውን ዝቅተኛ ውጤት ያላመጡ ተጫራቾች የዋጋ ፖስታ ሳይከፈት እንዲመለስ መደረግ አለበት፡፡

6) በቴክኒክ ግምገማ ውጤታቸው ለዋጋ ውድድር ያለፉት ተወዳዳሪዎች የዋጋ ፖስታ ተጫራቾች በተገኙበት እንዲከፈት ይደረጋል፡፡ በተጫራቾች የቀረበው ዋጋ በመክፈቻው ሥነ-ሥርዓት ላይ የተገኙ ተጫራቾች እንዲያውቁት መደረግ አለበት፡፡

7) በቴክኒን ግምገማ ለብቃት ማረጋገጫ የተቀመጠውን ዝቅተኛ መሥፈርት ካሟሉት ተወዳዳሪዎች መካከል አነስተኛ ዋጋ የሠጠው ተጫራች የውድድሩ አሸናፊ ሆኖ ይመረጣል፡፡

17.2.3.5. በአማካሪዎች ብቃት ላይ የተመሠረተ መረጣ፣
1) በአማካሪዎች ብቃት ላይ የተመሠረተ መረጣ ጥቅም ላይ ሊውል የሚችለው ለአማካሪው የሚሰጠው ሥራ አነስተኛ በመሆኑ ምክንያት የመወዳደሪያ ሀሳቦችን ለማዘጋጀት እና ለመገምገም የሚያስፈልገው ጊዜና ወጪ ከሥራው ጋር የማይመጣጠን ሲሆን ነው፡፡

2) በአማካሪዎች ብቃት ላይ በተመሠረተ መረጣ የሚመረጠው አማካሪ ድርጅት ወይም ባለሙያ ሊሆን የሚችል ሲሆን ከታክስ ጋር በተያያዙ ጉዳዮች እንደተመረጠው ድርጅት ወይም ባለሙያ ይወሰናል፡፡

3) ይህ ዘዴ ጥቅም ላይ የሚውለው የማማከር አገልግሎቱ ወጪ ከብር 500 ሺህ የማይበልጥ በሚሆንበት ጊዜ ብቻ ነው፡፡

4) ለዕጩ ተወዳዳሪዎች የሚዘጋጀው ማጣቀሻ /ቢጋር/ አማካሪው ያለውን የሥራ ልምድና የብቃት ደረጃ እንዲገለጽ የሚጠይቅ መሆን አለበት፡፡

5) የእጩዎች ዝርዝር ዝግጅት በብቃቱ ላይ ብቻ የተመሰረተ ሲሆን የተሻለ ሆኖ የተገኘው አማካሪ ድርጅት የቴክኒክና ፋይናንሺያል ጥምር ፕሮፖዛል እንዲያቀርብ ይጋበዛል፤ እንደ አስፈላጊነቱም ድርድር ሊደረግበት ይችላል፡፡

17.2.3.6. አንድ አማካሪ የሚመረጥበት ሁኔታ፣ 

የመንግስት በ/ቤቶች የማማከር አገልግሎ ግዢን ከአንድ አማካሪ ለመፈጸም የሚችሉት በአዋጁ አንቀጽ %1 እና %2 እንዲሁም በዚህ መመሪያ አንቀጽ 17.4 የተገለጹ ሁኔታዎች መሟላታቸው ሲረጋገጥ ብቻ ነው፡፡

17.2.4. የፍላጎት መግለጫ መጠየቂያ ጨረታ
የመንግስት መ/ቤት የሚገዛው የማማከር አገልግሎ ግምታዊ ዋጋ ከብር 900 ሺህ /ዘጠኝ መቶ ሺህ/ የሚበልጥ ሲሆን በማማከር አገልግሎቱ አቅርቦት ለመሰማራት ፍላጎት ያላቸውን እጩ ተወዳዳሪዎች በመጋበዝ ጥሪ ማድረግ አለበት በተጨማሪም፡-
1/ ለፍላጎት መግለጫ የሚደረገው ጥሪ እንደሁኔታው በዚህ መመሪያ አንቀጽ 20.17 ላይ የተመለከተውን ተከትሎ የሚፈፀም ሲሆን በተጨማሪነት ጥሪው የተደረገው ፍላጎት ያላቸው ተጫራቾች ፍላጎቻቸውን እንዲገለፁ መሆኑን ማሳወቅ ይኖርበታል፡፡

2/ የፍላጎት መግለጫ ጥሪው የሚፈለገውን የማማከር አገልግሎት አይነት፣ የሚጠበቀውን ውጤት፣ ጊዜውን፣ አማካሪው ሊኖረው የሚገባውን ብቃት፣ የስራ ልምድ እና የመሳሰሉትን የያዘ እና ዕጩ ተወዳዳሪዎች ሊያቀርቡት የሚገባውን መረጃ ዝርዝር እና የሚያርቡበትን ቦታና ጊዜ የሚገለጽ መሆን አለበት፣

3/ ፍላጎታቸውን ያሳወቁ ተወዳዳሪዎች ያቀረቡት መረጃ ተገምግሞ የተፈለገውን የማማከር አገልግሎት ለመስጠት ከፍተኛ ብቃት ያላቸው በቅደም ተከተላቸው መሠረት እስከተቻለ ድረስ ከሦስት ያላነሱ እና ከሰባት ያልበለጡ ዕጩ ተወዳዳሪዎች ተመርጠው በዚህ መመሪያ አንቀጸ 17.2.3 መሰረት የመወዳደሪያ ሐሳባቸውን እንዲያቀርቡ መደረግ ይኖርበታል፡፡

17.3. ውስን ጨረታ
17.3.1. በውስን ጨረታ
የአዋጁ አንቀጽ $9 እና % ድንጋጌ እንደተጠበቀ ሆኖ፣

1. በአዋጁ $9.’….1 መሠረት በውስን ጨረታ የሚፈጸም ግዢ በዚህ መመሪያ አንቀጽ 18 ለብሔራዊ ወይም ለዓለም አቀፍ ጨረት የተፈቀደውን ዝርዝር የአፈጻጸም ሥርዓት ተከትሎ የሚከናወን ይሆናል፡፡

2. በውስን ጨረታ የሚፈፀም ግዢ የሚከተሉት ሁኔታዎች ላይ ተመስርቶ ይከናወናል፣ 

3. የጨረታ ጥሪው በቀጥታ ለዕጩ ተወዳዳሪው በአድራሻው የሚላክ ሆኖ፡-
ሀ/ የግንባታ ዘርፍ ሥራው ወይም አገልግሎቱ ከተወሰኑ አቅራቢዎች ብቻ የሚገኝ ሲሆን የጨረታ ጥሪው ደብዳቤ ለሁሉም አቅራቢዎች በአድራሻቸው ተዘጋጅቶ መላክ ይኖርበታል፡፡

ለ/ በጨረታው ተሳታፊ ሊሆኑ የሚችሉ አቅራቢዎች ቁጥር በርካታ ቢሆንም ግዢው በዚሁ ንዑስ አንቀጽ 8 በተቀመጠው የገንዘብ መጠን ገደብ ውስጥ ከሆነ በአቅራቢዎች ዝርዝር ውስጥ ከተመዘገቡት መካከል ፍትሐዊ በሆነ ምርጫ ቢያንስ አምስት ዕጩ ተወዳዳሪዎች መመረጥ ይኖርባቸዋል፡፡

4. የመንግስት መ/ቤቱ በውስን ጨረታ የተጋበዙ ተጫራቾችን ማንነት ለሌሎች ዕጩ ተወዳዳሪዎች ማሳወቅ የለበትም፡፡

5. በውስን ጨረታ የተጋበዙት ተጫራቾች በሙሉ ከጨረታ መቆያ ጊዜ ገደቡ በፊት የመጫረቻ ሠነዳቸውን ካቀረቡ የጊዜ ገደቡ እስከሚጠናቀቅ መጠበቅ ሳያስፈልግ የመንግስት መ/ቤቱ አዲሱን የጨረታ መክፈቻ ጊዜ ለሁሉም ተጫራቾች በማሳወቅ እና እንዲገኙ በመጋበዝ ጨረታው እንዲከፈት ሊያደርግ ይችላል፡፡

6. የመንግስት መ/ቤቱ ለግዢው ለተዘጋው የጨረታ ሰነድ ከዕጩ ተወዳዳሪዎች ክፍያ መጠየቅ አያስፈልግም ብሎ ሲያምን ከጨረታ ጥሪው ደብዳቤ ጋር የጨረታ ጥሪው ደብዳቤ ጋር የጨረታ ሰነዱን አያይዞ ሊልክ ይችላል፡፡

7. መ/ቤቱ በአዋጁ ዘንቀጽ %/4/ መሠረት የጨረታ ማስከበሪያ መጠየቅ ቁጥራቸው ውስን የሆኑትን ተጫራቾች በጨረታው ውድድር እንዳይሳተፉ ያደርጋል ብሎ ሲያምን የጨረታ መስከበሪያ ማስያዝ ሳይስፈልግ ዕጩ ተጫራቾች በዚህ መመሪያ አባሪ 5 የተመለከተውን የስምምነት ማረጋገጫ ፈርመው ከመጫረቻ ሠነዳቸው ጋር እንዲያቀርቡ ሊደረግ ይችላል፡፡

8. ከላይ በንዑስ አንቀጽ 17.3 የተመለከቱት እንደተጠበቁ ሆነው በአዋጁ አንቀጽ $9.2 መሰረት በውስን ጨረታ የግዢ ዘዴ መጠቀም የሚቻለው የሚገዛው የግንባታ ግብዓት፣ የማማከር አገልግሎት፣ የግንባታ ዘርፍ ሥራ ወይም አገልግሎት ጠቅላላ ዋጋ ከሚከተለው የማይበልጥ ሲሆን ብቻ ነው፡-
ሀ/ ለግባታ ዘርፍ ሥራ ግዢ ---------- ከብር 45,000,000.00

ለ/ ለዕቃ ግዢ ---------------------------- ከብር 10,000,000.00

ሐ/ ለምክር አገልግሎት ግዢ --------- ከብር 7,500,000.00

መ/ ለአግልግሎት ግዢ ---------------- ከብር 9,000,000.00

9. በአዋጁ አንቀጽ $9.3 በተገለጸው መሠረት ግዢን በውስን ጨረታ ለመፈጸም የሚከተሉት ሁኔታዎች በቅድም ተከተል መሟላታቸውን ማረጋገጥ ያስፈልጋል፡- 

ሀ/ ግዢውን ለመፈጸም የግልፅ ጨረታ ማስታወቂያ ቢያንስ አንደ ጊዜ ወጥቶ ምንም ተጫራች ያልቀረበ በወጣ ጨረታ የቀረቡት ተጫራቾች በመ/ቤቱ የተዘጋጀውን የቴክኒክ ፍላጎት ያላሟሉ መሆኑን፣ 

ለ/ የመንግስት መ/ቤቱ የጨረታ ጥሪውን፤ የተጠየቀውን የጨረታ ማስከበሪያ መጠን እና አይነት እንዲሁም ሌላ ማንኛውም ዕጩ ተወዳዳሪዎች ለመሳተፍ እንዳይችሉ የሚገድቡ ሁኔታዎች በአሰራሩ ወይም በጨረታ ማስታወቂያው እና ሰነዱ ውስጥ አለመኖራቸውን፣ 

ሐ/ የመንግስት መ/ቤቱ በመስኩ የተሰማሩት አቅራቢዎች በውስን ጨረታ ግዢው ቢጋበዙ ለመሳተፍ ፈቃደኛ ሊሆኑ እንደሚችሉ ሲያምን፣ 

መ/ እስከተቻለ ድረስ በመስኩ የተሰማሩት አቅራቢያዎች በግልፅ ጨረታ ለመሳተፍ ፍቃደኛ ያልሆኑበትን ምክንያት በማጣራት ምክንያታቸው ሕጋዊ እና የመንግስት መ/ቤቱን ጥቅም ለመጉዳት ያለመ አለመሆኑን ማረጋገጥ ሲቻል፣

10. በዚህ አንቀጽ ንዑስ አንቀጽ 17.3.1, 17.3.2, 17.3.3 እና 17.3.4 ሥር የተመለከቱት እንደተጠበቁ ሆነው፣ በውስን ጨረታ የሚፈፀም ግዢ በዚህ መመሪያ ክፍል 3 ላይ የተመለከተውን ጨረታ የአፈፃፀም ሥርዓት ተከትሎ ይፈፀማል፡፡

11. በመወዳደሪያ ሐሳብ መጠየቂያ የሚፈፀመው የውስን ጨረታ የማማከር አገልግሎት ግዢ በዚህ መመሪያ አንቀጽ 17 ላይ የተገለጹትን ተጨማሪ አሰራሮች ተከትሎ መፈጸም ይኖርበታል፡፡

12. በዋጋ ማቅረቢያ ለሚፈጸም ግዢ አማራጭ እጩ ተወዳዳሪዎች እስካሉ ድረስ በተደጋጋሚ የተወሰኑ ዕጩ ተወዳዳሪዎችን ብቻ በመጋበዝ ማወዳደር አይቻልም፡፡ በመሆኑም የመንግስት መ/ቤቱ እስከተቻለ ድረስ በዘርፉ ለተሰማሩ ሌሎች ዕጩ ተወዳዳሪዎች ተመጣጣኝ የመወዳደር ዕድል መሰጠቱን ማረጋገጥ አለበት፡፡

17.3.2. በዋጋ ማቅረቢያ የሚፈፀም ግዢ፣
1) የአዋጁ አንቀጽ %5 እና %6 ድንጋጌዎች እንደተጠበቁ ሆነው የመንግስት መ/ቤቶች አስቀድሞ ማቀድ እስከተቻለ ድረስ ግዢን በግልጽ ጨረታ የግዢ ዘዴ መፈፀም አለባቸው፡፡ ዋጋቸው ከዚህ በታች በንዑስ አንቀጽ 17.3.2.2 በተመለከተው ገደብ ውስጥ ይሆናል ተብሎ የሚገመቱ ግዢዎችን በዋጋ ማቅረቢያ የግዢ ዘዴ ለመፈፀም ይችላሉ፡፡ ይህ የግዢ ዘዴ ሊታቀዱ ያልቻሉና ወዲያውኑ ጥቅም ላይ ሊውሉ ወይም በጅምላ ሊገዙ ያልቻሉ ግዢዎችን ያካትታል፡፡ 

2) ከሚከተሉት የገንዘብ መጠኖች የማይበልጡ በዋጋ ማቅረቢያ የሚፈፀሙ ግዢዎችን ለግዢ አፅዳቂ ኮሚቴ መቅረብ ሳያስፈልግ በመ/ቤቱ የበላይ ኃላፊ ወይም እርሱ በሚሰጠው ውክልና መሠረት እንዲፀድቁ በማድረግ ግዢ መፈፀም ይችላል፡፡

ሀ/ ለግንባታ ሥራ ግዢ ---------------- እስከ ብር 5,000,000.00

ለ/ ለዕቃ ግዢ ----------------------------- እስከ ብር 1,000,000.00

ሐ/ ለምክር አግልግሎት ግዢ ---------- እስከ ብር 1,000,000.00

መ/ ለአገልግሎት ግዢ ------------------ እስከ ብር 1,000,000.00

3) የመንግስት መ/ቤቱ በዋጋ ማቅረቢያ የግዢ ዘዴ ግዢ ሲፈጽም በውድድሩ ተሳታፊ የሚሆኑት አቅራቢዎች ዝርዝር ውስጥ የሚመረጡ ሆኖ እስከተቻለ ድረስ ቁጥራቸው ከሶስት ማነስ አይኖርበትም፡፡ ውድድሩንም ፍትሐዊ ለማድረግ አፈፃፀሙ የሚከተለው አሠራር መከተል ይኖርበታል፡፡

ሀ/ የመንግስት መ/ቤቱ በአቅራቢዎች ዝርዝር ውስጥ የተመዘገቡት ሁሉም ተሳታፊዎች በዙር የመወዳደር ዕድል ማግኘታቸውን እና ለመ/ቤቱ ጠቃሚ የሆነ የተለየ ሁኔታ መኖሩ ካልተረጋገጠ በስተቀር አንድ ወይም የተወሰኑ አቅራቢዎችን ብቻ በተደጋጋሚ መጋበዝ አይርባቸውም፡፡

ለ/ የመንግስት መ/ቤቱ የዋጋ ማቅረቢያ በመስጠት እና ዋጋ በመወሰን ሂደት ሊፈጠር የሚችል መመሳጠርን ለመከላከል የሚያስችል አሰራር መከተል እና ከታች በንዑስ አንቀጽ 24.8 በተመለከተው መሠረት በየጊዜው ጥብቅ የዋጋ ቁጥጥር ማድረግ ይገባዋል፡፡

4) እያንዳንዱ ዕጩ ተወዳዳሪ እንዲቀርብ የሚፈቀድለት አንድ የመወዳደሪያ ዋጋ ብቻ ሆኖ ያቀረበውን ዋጋም መለወጥ አይፈቀድለትም፡፡ ዕጩ ተወዳዳሪው በሰጠው የመወዳደሪያ ዋጋ ላይ በመንግስት መ/ቤቱ እና በዕጩ ተወዳዳሪው መካከል ምንም ዓይነት ድርድር ሊደረግ አይችልም፡፡

5) ተቀራራቢ የጥራት ደረጃ ያላቸውና በመ/ቤቱ የሚፈለገውን የጥራት ደረጃ የሚያሟሉ አቅርቦቶችን በማወዳደር ዝቅተኛ ዋጋ ያቀረበውን ተጫራች አሸናፊ አድርጎ መምረጥ ያስፈልጋል፡፡

6) በዋጋ ማቅረቢያ ለሚፈፀም ግዢ የሚደረገው የዋጋ ውድድር ታክስን ያካተተ መሆን ይኖርበታል፡፡

7) መ/ቤቱ በዋጋ ማቅረቢያ በተደጋጋሚ ለሚፈፅማቸው ግዢዎች ማዕከላዊ ስታስቲክስ ኤጀንሲ የሚወጣውን ወቅታዊ የዋጋ ዝርዝር በግዢ ስራ ክፍሉ የሚካሄድ የገበያ ጥናትን በመጠቀም በአሸናፊው ተጫራች የቀረበው ዋጋ ትክክለኛ የገበያ ዋጋ መሆኑን መነፃፀር ይኖርበታል፡፡

8) የመንግስት መ/ቤቶች የዋጋ ማቅረቢያ በመሰብሰብ ለሚፈጽሙት ማናቸውም ግዢ በሚኒስትሩ የተዘጋጀውን መደበኛ የጨረታ ሠነድ መጠቀም ይኖርባቸዋል፡፡

9) መ/ቤቱ ከዚህ በታች የተገለጹት ሁኔታዎች መሟላታቸው ተረጋግጦ በሚኒስትሩ ሲፈቀድለት የዋጋ መጠየቂያ ለመላክና የዋጋ ማቅረቢያ ለመቀበል የኤሌክትሮኒክ የመረጃ መለዋወጫ ዘዴ መጠቀም ይችላል፡፡

10) በዋጋ ማቅረቢያ የግዢ ዘዴ ለሚከናወኑ ግዢዎች አቅራቢው የሰጠው የመወዳደሪያ ዋጋ /ፕሮፎርማ/ እና መ/ቤቱ ለአቅራቢው የግዢ ትዕዛዝ የሰጠበት ደብዳቤ እንደውል ስለሚቆጠሩ ተጨማሪ ውል መዋዋል አስፈላጊ አይኖንም፡፡

11) በዚህ አንቀጽ ለመጠቀም ሲባል የመንግስት መ/ቤቶች በአንድነት ሊፈፀሙ የሚገባቸውን የግዢዎች ከፋፍለው መግዛት አይኖርባቸውም፡፡

17.4 በቀጥታ የሚፈፀም ግዢ 

ከአንድ አቅራቢ ግዢ ለሚፈፀም የሚሰጠው ውሳኔ የሚከተሉትን መሰረት ያደረገ መሆን ይኖርበታል፡-
1. የመንግስት መ/ቤቶች ከአንድ አቅራቢ ግዢ ለመፈፀም የሚችሉት በአዋጁ አንቀጽ %1 እና %2 የተዘረዘሩት ድንጋጌዎች ሲሟሉ ይኖናል፡-

2. በአዋጁ አንቀጽ %1 NNንዑስ አንቀጽ 1 ‹መ› እና ‹ሠ› መሠረት በዓይነት እና በዋጋ አንድ የሆኑ የማማከር አገልግሎቶችን እና ሌሎች አገልግሎቶችን፣ ቀደም ሲል እነዚህን ካቀረበ ተጫራች መግዛት ጠቃሚ መሆኑ ሲታመንበት በአቅራቢው ፈቃደኛነት ላይ በመመሥረትና የሚከተሉትን አሠራሮች በመከተል ተጨማሪ ግዢ ለመፈፀም ይቻላል፡፡

ሀ/ በተጨማሪነት የሚታዘዘው የማማከር አገልግሎት ግዢ መጠን ቀደም ሲል ከተገዛው ዋጋ ከ@5% /ሀያ አምስት በመቶ/ መብለጥ የለበትም፣

ለ/ በዚህ ንዑስ አንቀጽ መሰረት ተጨማሪ ግዢ ለማዘዝ የቀድሞው ግዢ ውል ፀንቶ በሚቆይበት ጊዜ ውስጥ ወይም ውሉ ከተጠናቀቀበት ቀን አንስቶ በሚቀጥሉት 6 ወራት ባለው ጊዜ ውስጥ የግዢ ትዕዛዙ መተላለፍ ይርበታል፣

ሐ/ በዚህ መሰረት ለሚፈፀም ግዢ በመጀመሪያው ውል ከነበረው የነጠላ ዋጋ የበለጠ የዋጋ ጭማሪ ማድረግ አይፈቀድም፣

መ/ ከላይ በፊደል ተራ /ሐ/ የተቀመጠው ቢኖርም የመጀመሪያው ወል የዋጋ ማስታካከያ የሚፈቅድ ከሆነ እና የዋጋ ማስተካከያ ይደረግባቸዋል የተባሉት በተጨማሪው ውል ውስጥ የሚገኙ ከሆነ በመጀመሪያው ውል ላይ በተመለከተው የዋጋ ማስተካከያ አሰራርና ስሌት መሰረት የዋጋ ማስተካከያ በማድረግ ግዢው ሊፈጸም ይችላል፡፡

3. የመንግስት መ/ቤቶች በአዋጅ አንቀጽ %1 ንዑስ 1 “ሐ” በተገለጸው መሰረት የሚከተሉት ሁኔታዎች መሟላታቸውን አረጋግጠው ያልታሰቡና በመጀመሪያው ውል ውስጥ ያልተካተቱ ተጨማሪ የግንባታ ሥራዎችን እንዲሁም ቀደም ሲል ከተገባው ውል ጋር በዓይነት እና በዋጋ አንድ የሆኑ የግንባታ ዘርፍ ስራዎችን ማሠራት ይችላል፡፡

ሀ/ የመንግስት መ/ቤቱ በተጨማሪነት እንዲሰሩ የታሰቡት ስራዎች በመጀመሪያው ውል ውስጥ መካተት ይገባቸው የነበሩ እና ስራዎቹን ነጣጥሎ ማሰራት ለአፈፃፀም አስቸጋሪ ወይም የመ/ቤቱን ኢኮኖሚያዊ ጥቅም የሚጎዳ መሆኑን ማረጋገጥ አለበት፣ 

ለ/ በተጨማሪነት የሚታዘዘው የግንባታ ስራ የገንዘብ መጠን ከመጀመሪያው ውል ጠቅላላ ዋጋ ከ#% /ሰላሳ በመቶ/ የበለጠ መሆን የለበትም፣ 

ሐ/ በተጨማሪነት የሚታዘዙት የግንባታ ሥራዎች የነጠላ ዋጋ በመጀመሪያው ውል ውስጥ ሊገኝ የሚችል ከሆነ የተጨማሪው ስራ በመጀመሪያው ውል ውስጥ ባለው ነጠላ ዋጋ መሰረት ተፈፃሚ የሚሆን ሲሆን የነጠላ ዋጋው በመጀመሪያው ውል ውስጥ የማይገኝ ከሆነ በድርድር ስምምነት ላይ የሚደረስበት ዋጋ የገበያ ዋጋ መሆኑን መ/ቤቱ ማረጋገጥ አለበት፡፡

መ/ ከላይ በፊደል ተራ /ሐ/ የተቀመጠው ቢኖርም የመጀመሪው ውል የዋጋ ማስተካከያ የሚፈቅድ ከሆነ እና የዋጋ ማስተካከያ ይደረግባቸዋል የተባሉት ግብአቶች በተጨማሪው ውል ውስጥ የሚገኙ ከሆነ በመጀመሪያው ውል ላይ በተመለከተው የዋጋ ማሰተካከያ አሰራርና ስሌት መሰረት የዋጋ ማስተካከያ በማድረግ ግዢው ሊፈጸም ይችላል፡፡

4. የመንግስት መ/ቤቱ ለሚጠቀምበት መሳሪያ የሚያስፈልገው መለዋወጫ የሚገኘው ቀደም ሲል የግንባታ መሳሪያውን ከሸጠው አቅራቢ ብቻ መሆኑ ሲረጋገጥ፤ ሆኖም ለዚህ ንዑስ አንቀጽ አፈጻጸም በቅድሚያ የሚከተሉት ሁኔታዎች መሟላታቸው ሊረጋገጥ ይገባል፡፡

ሀ/ የመንግስት መ/ቤቱ በቂ የገበያ ጥናት ማድረግ እና ሌላ የተሻለ አማራጭ ገበያ ላይ የሌለ መሆኑን ማረጋገጥ አለበት፡፡

ለ/ የመንግስት መ/ቤቱ ለሚጠቀምበት መሳሪያ ከሚገዛው መለዋወጫ ብዛት፣ ተደጋጋሚነት እና የገንዘብ መጠን አንጻር ወደፊት ሌላ አማራጭ መፈለግ የሚያስፈልገው መሆኑንና አለመሆኑን መወሰን ይኖርበታል፡፡

5. ግዢው ከሌላ አቅራቢ እንዲፈፀም ቢደረግ የሚገዛው መሳሪያ ወይም አገልግሎት መ/ቤቱ ከሚጠቀምበት መሳሪያ ወይም አገልግሎት ጋር ተጣጥሞ የማይሄድ መሆኑ በባለሙያ ሲረጋገጥ፣ 

6. በአዋጁ አንቀጽ %1 ንዑስ አንቀጽ 2 መሠረት የመንግስት መ/ቤቶች በግዢ ዕቅድ ውስጥ ያልተካተቱ ዋጋቸው ከብር 10 ሺ /አስር ሺህ/ ያልበለጡ አገልግሎቶችን ወይም በጉዞ ወቅት የሚያጋጥሙ ችግሮችን ከመፍታት ጋር የተያያዙ የቀጥታ ግዢዎችን ከማናቸውም ሻጭ ድርጅት መፈፀም ይችላሉ፡፡ ሆኖም በዚህ ዓይነት የሚፈጸሙ ጥቃቅን ግዢዎች ድምር በአንድ የበጀት ዓመት ውስጥ ከብር 150 ሺህ /አንድ መቶ ሃምሳ ሺህ ብር/ መብለጥ አይኖርበትም፡፡

7. አዋጁ አንቀጽ %1.1 /ሰ/ በለቀማ እና %1.2 መሰረት ለሚፈጸሙ ጥቃቅን ግዢዎች ካልሆነ በስተቀር የመንግስት መ/ቤቱ ከአንድ አቅራቢ ለሚፈጽመው ግዢ ሊገዛ ያሰበውን የግዢ አይነትና መጠን በመግለጽ አቅራቢው ሐሳቡን እንዲሰጠ በደብዳቤ ሊጠይቅ ይገባል፡፡ በዚህ መልኩ የሚላከው ደብዳቤ እንደአስፈላጊነቱ ዝርዝር የፍላጎት መግለጫ እና አቅራቢው ዋጋን ጨምሮ የተሟላ ሐሳቡን እንዲያቀርብ የሚያስችለውን መረጃ ያካተተ መሆን አለበት፡፡

8. የመንግስት መ/ቤቱ ከአቅራቢው በፅሁፍ የቀረበለትን ዋጋን የጨመረ ሐሳብ ተቀብሎ በመመርመርና የአዋጁን እና የዚህን መመሪያ አንቀፆች እንደማይጥስ በማረጋገጥ ዋጋን ጨምሮ ድርድር ሊደረግባቸው የሚገቡ ጉዳዮችን ከለየ በኋላ ድርድር ማድረግ ይችላል፡፡

9. ከላይ በንዑስ አንቀፅ 17.4.8 ላይ በተመለከተው መሰረት ድርድር ለማድረግ የመንግስት መ/ቤቱ ተደራዳሪዎችን መምረጥ እና በአዋጁ አንቀጽ %2.2 መሠረት የሚደረገው ድርድር በመ/ቤቱ የበላይ ኃላፊ የሚሠጠውን አቅጣጫና የድርድር አትኩሮተ ነጥቦች መሠረት ማድረግ ይኖርበታል፡፡

10. በአዋጁ አንቀጽ %2.1 /ሰ/ %2..2 መሰረት ካልሆነ በስተቀር የመንግስት መ/ቤቱ ከአንድ አቅራቢ ለሚፈፅመው ግዢ የውል ስምምነት መፈረም ይኖርበታል፡፡ 
18.  የብሔራዊ እና ዓለም አቀፍ የገበያ አማራጭ 

1. የመንግስት መ/ቤቶች ከሚፈጽሙት ግዢ ዓይነት፣ ባህሪ እና የገንዘብ መጠን በመነሳት ብሔራዊ ወይም ዓለም አቀፍ የገበያ አማራጭን በመጠቀም ግዢ ሊፈጽሙ ይችላሉ፡፡

2. በአዋጁ አንቀጽ %9 ንዑስ አንቀጽ 4 መሰረት የውጭ ኩባያዎች ካልተሳተፉበት በቂና ውጤታማ ድርድር ሊኖር አይችልም ተብሎ ሲታመን በአዋጁና በዚህ መመሪያ እንደአስፈላጊነቱ ለብሔራዊና ለዓለም አቀፍ ጨረታ የተገለጹ ሌሎች አሠራሮች እንደተጠበቁ ሆነው የመንግስት መ/ቤቶች የሁለት ደረጃን፣ የመወዳደሪ ሐሳብ መጠየቂያን፣ የውስን ጨረታን፣ የዋጋ ማቅረቢያና ከአንደ አቅራቢ የግዢ ዘዴን በመጠቀም ዓለም አቀፍ ግዢ መፈጸም ይችላሉ፡፡

3. በንዑስ አንቀጽ 18.2 ላይ በተገለፀው መሰረት ከአለም አቀፍ ጨረታ ውጪ በሌሎች የግዢ ዘዴዎች በመጠቀም አለም አቀፍ ግዢ መፈፀም የሚቻለው ለየግዢ ዘዴው የተመለከተውን ሁኔታ እና የተፈቀደውን የገንዘብ መጠን መሰረት በማድረግ ይሆናል፡፡ 

18.1. የብሔራዊ ጨረታ 

1. የመንግስት መ/ቤቶች በብሔራዊ ጨረታ የገበያ አማራጭ ግዢ ለመፈፀም የሚከተሉት ሁኔታዎች መሟላታቸውን ማረጋገጥ ይኖርባቸዋል፡- 

ሀ/ የግዢው ግምታዊ ዋጋ በዚህ መመሪያ ለዓለም አቀፍ ጨረታ ከተፈቀደው የገንዘብ ጣሪያ በታች መሆኑን፤ ወይም 

ለ/ የግዢው ግምታዊ ዋጋ በግዢ አፈጻጸም መመሪያው ለብሔራዊ ጨረታ ከሚወሰነው የገንዘብ ጣሪያ በላይ ቢሆንም፣ የሚፈለገውን አቅርቦት ማግኘት የሚቻለው በአገር ውስጥ ብቻ መሆኑን፡፡

18.2. ዓለም አቀፍ ጨረታ 

1. የመንግስት መ/ቤቶች በዓለም አቀፍ ጨረታ የገበያ አማራጭ ግዢ ለመፈፀም ከሚከተሉት ሁኔታዎች አንዱ መሟላቱን ማረጋገጥ ይኖርባቸዋል፤

ሀ. በአዋጁ አንቀጽ %9 ንዑስ አንቀጽ 1 ላይ የተመለከቱት ሌሎች የግዢ ሁኔታዎች እንደተጠበቁ ሆነው በዓለም አቀፍ ግልጽ ጨረታ ዘዴ ግዢ ሊፈፀም የሚችለው የግዢው መጠን ከሚከተለው በላይ ሲሆን ነው፣  

	ተ.ቁ
	ዘርፍ
	የህንፃ እና የውሃ ዘርፍ  
	የመንገድ፣ የመስኖ እና የግድብ ዘርፍ 

	1
	ለግንባታ ዘርፍ ሥራ
	1.2000,000,000
	1,800,000,000

	2
	ለግንባታ ግብዓቶች ግዢ
	400,000,000
	600,000,000

	3
	ለምክር አገልግሎት
	60,000,000
	90,000,000

	4
	ለአገልግሎቶች
	150,000,000
	225,000,000


ለ/ የግዢው ግምታዊ ዋጋ ከላይ በአንቀጽ 18.2 /ሀ/ ከተወሰነው የገንዘብ ጣሪያ በታች ቢሆንም፣ የሚፈለገውን ግዢ በአገር ውስጥ መፈጸም የማይቻል መሆኑን፣ 

19.  ሌሎች የግዢ ስልቶች

1/ የመንግስት መ/ቤቶች እንደ ግዢው ባህሪ ከዚህ በታች የተዘረዘሩትን የግዢ ስልቶች በመጠቀም ግዢ መፈጸም ይችላሉ፡፡

ሀ/ ስትራቴጄያዊ ግዢ፣

ለ/ በሊዝ ስምምነት የሚፈፀም ግዢ፣

ሐ/ በራስ ኃይል የሚፈጸሙ ሥራዎች ግዢ፣

መ/ የተርንኪ ግዢ፣

19.1. ስትራቴጂክ ግዢ
1/ መንግስት ያለበትን ኃላፊነት ለመወጣት ይረዳል ወይም ለአገሪቱ የተለየ ጥቅም ያስገኛል ተብሎ በመንግስት የበላይ ኃላፊዎች ሲታመን በሚኒስትሩ ትዕዛዝ መሰረት ስትራቴጂክ ግዢ በማዕከል ሊፈፀም ይችላል፡፡

2/ ልዩ አገራዊ ጥቅም የሚኖራቸውን ግዢዎች እንዲፈጽም ኃላፊነት የተሰጠው አካል ግዢውን በልዩ ሁኔታ እንዲፈጽም በመንግስት ካልታዘዘ በስተቀር የአዋጁን እና የዚህን መመሪያ ድንጋጌዎች ጠብቆ ግዢውን ተፈፃሚ ማድረግ ይኖርበታል፡፡

19.2. የተርንኪ ግዢ 

1. የመንግስት መሥሪያ ቤቶች ራሣቸውን የቻሉ የተለያዩ ጨረታዎች ሊወጡባቸው የሚችሉ ግዢዎችን አንድ ላይ በማቀናጀት በአንድ ጨረታ መፈፀሙ ጠቀሜታ እንደሚኖረው ሲያምኑ የተለያዩ ግዢዎችን በአንድ ላይ በማስተሳሰር በተርንኪ ደረጃ ግዢ መፈፀም ይችላሉ፡፡

2. የተርንኪ ግዢን እንደአስፈላጊነቱ በሁሉም የግዢ ዓይነቶች ላይ መፈፀም ይችላል፡፡ ሆኖም ከግንባታ ሥራ ጋር የተያያዙ ግዢዎች በተርንኪ ደረጃ ሲፈፀሙ የግንባታ ቁጥጥር ሥራው የተቀናጀ ሥራው አካል መሆን የለበትም፡፡

19.3. በራስ ኃይል የሚከናወን ሥራ 

የመንግስት መሥሪያ ቤት የራሱን የሰው ኃይልና መሣሪያ በመጠቀም ያለ ጨረታ ሂደት በራሱ ግንባታውን የሚያከናውንበት የግዢ ስልት ሲሆን፣ በዚህ የግዢ ስልት ግዢ መፈፀም የሚቻለው ከሚከተሉት ሁኔታዎች አንዱ ሲሟላ ነው፣

ሀ/ ሊሰሩ የታሰቡት የግንባታ ሥራዎች ትናንሽና ሩቅ ቦታ ላይ ተበታትነው የሚገኙ በመሆናቸው ምክንያት በተመጣጣኝ ዋጋ ሊሰሩ የሚችሉ ብቃቱና ልምዱ ያላቸው ተቋራጮች በጨረታው ሊሳተፉ አይችሉም ተብሎ ሲገመት፣ 

ለ/ በመስራት ላይ የሚገኙ ስራዎች ሳይቋረጡ ተጨማሪ የግንባታ ሥራዎችን ለመሥራት ሲፈለግ፣

ሐ/ ሊያስቀሩት የማይችሉት የሥራ መቋረጥ የሚያስከትለው የሥጋት አደጋ ከአቅራቢው ይልቅ የመንግስት መ/ቤቱ ኃላፊነት ነው ተብሎ ሲገመት፣ 

መ/ አስቸኳይ የግንባታ ሥራዎችን የሚሹ ድንገተኛ አደጋዎች ሲከሰቱ፣ 

19.4. በሊዝ ስምምነት የሚፈጸም ግዢ፣ 

የዚህ ምዕራፍ ድንጋጌዎች እንደተጠበቁ ሆኖ የመንግስት መ/ቤቶች ለመንግስት የሚያስገኘውን ኢኮኖሚያዊ ጠቀሜታ ከግምት በማስገባት ባላቸው የስራ ባህርይ ምክንያት በሊዝ ስምምነት መሰረት ግዢ የሚፈጽምበት ሁኔታ እና ዝርዝር አሰራር በዚህ አዋጅ መሰረት በሚወጣው መመሪያ ይወሰናል፡፡

ክፍል 5፡ የጨረታ ስነ-ስርዓት
20.  የጨረታ ሥነ ሥርዓት 

20.1. የጨረታ ጥሪ ማስታወቂያ 

1. የግዢው የገንዘብ መጠን በዚህ ንዑስ አንቀጽ ከተገለጸው እና ከዚህ በላይ የሆነን ግዢ፣ የጨረታ ማስታወቂያው በጋዜጣ ወይም በኤሌክትሮኒክስ የግዢ ስርዓት በወጣበት ተመሳሳይ ጊዜ በመ/ቤቱ፣ በሚኒስቴር መ/ቤቱ እንዲሁም አስፈላጊ በሆኑ የመረጃ መረብ /ድረ - ገጽ/ ላይ ለሕዝብ ይፋ ያደርጋል፡-

ሀ/ ለግንባታ ዘርፍ ሥራ -------------------------ከብር 370,000.00

ለ/ ለዕቃ ግዢ -------------------------------------ከብር 110,000.00

ሐ/ ለምክር አገልግሎ ------------------------- ከብር 75,000.00

መ/ ለሌሎች አገልግሎቶች ------------------ ከብ 40,000.00

2. ግዢው የሚፈፀመው የኤሌክትሮኒክ የመንግስት ግዢ ሥርዓት ከሆነ ለሥርዓቱ በተዘጋጀው መመሪያ መሰረት የሚፈፀም ሲሆን ከዚህ ስርዓት ውጪ ለሚፈፀሙ ግዢዎች፣ 

ሀ. ለብሔራዊ ግዢ የጨረታ ጥሪው በቂ ቁጥር ያላቸው ተወዳዳሪዎች በጨረታው እንዲሳተፉ ለማድረግ አገራዊ ሽፋን ባለው ጋዜጣ ቢያንስ አንድ ጊዜ ታትሞ መውጣት አለበት፡፡

ለ. አለም አቀፍ ግዢ ከሆነ የጨረታው ጥሪ በቂ የሥርጭት ሽፋን ያለውና የውጭ ተጫራቾችን ለውድድር ሊጋብዝ በሚችል ጋዜጣ ላይ መውጣት አለበት፡፡

3. ከላይ በንዑስ አንቀጽ 20.1.1 የተገለጸው እንደተጠበቀ ሆኖ የመንግስት መ/ቤቱ በመረጠው ጊዜና መጠን በአዋጁ አንቀጽ #5 ንዑስ አንቀጽ 2 በተገለጸው መንገድ እና ሌሎች ተጨማሪ ስልቶችን በመጠቀም ጥሪ ሊያስተላልፍ ይችላል፡፡

4. የጨረታው ጥሪ ማስታወቂያ ቢያንስ የሚከተሉትን ፍሬ ነገሮች ሊይዝ ይበጋል፡-

ሀ/ ጨረታው ጥሪ በማስታወቂያ እንዲወጣ ያደረገውን የመንግስት መ/ቤት ስምና አድራሻ፣

ለ/ የሚቀርበውን አገልግሎት፣ ዓይነት፣ አስቸጋሪ ካልሆነ በስተቀር ብዛቱን እና ርክክቡ የሚፈፀምበትን ቦታ ወይም የግንባታ ሥራውን ዓይነት እና የሚከናወንበትን ቦታ ወይም የማማከር አገልግሎቱን ዓይነት እና የሚካሄድበትን ቦታ፣ 

ሐ/ በጨረታው መሳተፍ የሚችሉ ዕጩ ተወዳዳሪዎች ሊያሟሉ የሚገባቸውን ቅድመ ሁኔታዎች እና መሰረታዊ የማወዳደሪ መስፈርቶች፣ 

መ/ የጨረታው ሰነድ የሚገኝበትን ቦታ፣ 

ሰ/ የጨረታ ማስከበሪያ ዋስትና መጠን፣ 

ረ/ የመጫረቻ ሠነዱ የመጨረሻ ማስረከቢያ እና የሚከፈትበትን ቀን፣ ቦታና ሰዓት፣ 

ሠ/ የመንግስት መ/ቤቱ ጨረታውን በከፊል ወይም በሙሉ ለመሠረዝ መብት ያው መሆኑን፣ እና 

5. ለተጫራቾች መገለጽ እንዳለባቸው በመ/ቤቱ የታመነባቸው ሌሎች ጉዳዮች፣ የጨረታው ጥሪ በዚህ መመሪያ አንቀጽ 25.15.4 ላይ በተገለፀው መሰረት ጨረታው በሚካሔድበት ቋንቋ መዘጋጀት ይኖርበታል፡፡

20.2. የጨረታ ሰነድ

20.2.1. የተጫራቾች መመሪያ 

1. የመንግስት መ/ቤቶች ግዢን ለመፈጸም በሚኒስትሩ የተዘጋጀውን መደበኛ የጨረታ ሠነድ መጠቀም አለበት፡፡ ነገር ግን ግዢው በሚኒስትሩ ከተዘጋጀው መደበኛ የጨረታ ሠነድ የተለየ መጠቀም አስፈላጊ ሆኖ ሲገኝ የሚኒስቴር መ/ቤቱን ፈቃድ በመጠየቅ ሌሎች ተቀባይነት ያላቸውን መደበኛ ሰነዶች መጠቀም ይችላሉ፤
2. በገዢ እና ንብረት አዋጁ ንዑስ አንቀጽ -------------- ከተፈቀደው ውጪ የጨረታ ሰነዱ በሚዘጋጅበት ወቅት በማንኛውም ሁኔታ የግዢ አዋጁና መመሪያውን በማይጸረር መልኩ መሆን አለበት፡፡

3. የጨረታ ሰነድ በሚዘጋጁበት ወቅት በኤጀንሲው ከተዘጋጀው መደበኛ የጨረታ ሠነድ ውስጥ በተጫራቾች መመሪያ እና በአጠቃላይ የውል ሁኔታዎች ላይ ምንም ለውጥ ሳያደርጉ በሌሎች የሰነዱ ክፍሎች ላይ እንደግዢው አይነትና ባህርይ ማሻሻያ በማድረግ ሠነዱን ማዘጋጀት አለባቸው፡፡

4. የጨረታ ሠነድ በዋናነት በግዢ የሥራ ክፍል ወይም ቡድን የሚዘጋጅ ሲሆን፣ በገዥ አጽዳቂ ኮሚቴው ውሳኔ መሠረት ለሚፈጸም ግዢ የሚዘጋጅ ማንኛውም የጨረታ ሠነድ ሥራ ላይ ከመዋሉ በፊት በኮሚቴው ተቀባይነት ማግኘቱ መረጋገጥ አለበት፡፡

5. የመንግስት መ/ቤቶች ከአንድ በላይ የግዢ ዓይነቶችን ያካተተ ግዢ የሚፈጽሙበት አጋጣሚ ሲፈጠር የግዢ ዓይነቱ የሚወሰነው ከአጠቃላይ የግዢው የግምት ዋጋ ውስጥ ከ50%/ሃምሣ ከመቶ/ በላይ በያዘው የግዢ ዓይነት ይሆናል፡፡

6. ማንኛውም የመንግስት መ/ቤት የመደበኛ የጨረታ ሠነዶች ሙሉ ክፍል የጨረታው ሰነድ አድርጎ ለተጫራቾች መስጠት አለበት፡፡

7. በመ/ቤቶች የሚዘጋው የተጫራቾች መመሪያ የሚከተሉትን ያካተተ መሆኑን የመንግስት መ/ቤቱ ማረጋገጥ አለበት

ሀ/ የውጭ አገር ተጫራቾች እንደአግባብነቱ በተቋቋሙበት አገር የተሰጣቸውን የኩባንያ ምዝገባ የምስክር ወረቀት ወይም ፈቃድ ማቅረብ እንዳለባቸው መጠቀሱን፤

ለ/ በመደበኛ የጨረታ ሰነዱ ውስጥ የተገለፁ እና በተጨማሪነት የሚያስፈልጉ ማስረጃዎች እና ቅፆች አይነት እና ብዛት፣ 

ሐ/ በዚህ አንቀጽ 6.4.2 በውል አፈፃፀም ወቅት የዋጋ ማስተካከያ የሚደረግበት ሁኔታ፣

መ/ የጨረታ ማስከበሪያ እና የውል አፈፃፀም ዋስትና መጠን እንዲሁም እነዚህ ዋስትናዎች ፀንተው የሚቆዩበትን ጊዜ ፣

ሰ/ የጨረታው ዋጋ ፀንቶ የሚቆይበትን ጊዜ እንዲሁም የርክክቡን ቦታና ጊዜ፣ 

ረ/ ጨረታው በአንድ ወይም በሁለት ኢንቨሎፕ የሚቀርብ ስለመሆኑ፣ ስለኤንቨሎፖች አስተሻሸግ፣ አንድ ወጥ የሆኑ ዋናና ቅጂ ሠነዶች መቅረብ እንዳለባቸው፣ የቅጂዎችን ብዛት፣ ሠነዶች ሥልጣን ባለው አካል የተፈረመባቸው ሊሆኑ እንደሚገባ እና ማህተም እንደሚያስፈልጋቸው፣ 

ሠ/ ወቅታዊ የግብር ክፍያ ምስክር ወረቀት፣ የታደሰ ንግድ ፈቃድ እና ሌሎች መ/ቤቱ አስፈላጊ ናቸው የሚላቸው ደጋፊ ሰነዶች ስለሚቀርቡበት ሁኔታ፣ 

ሸ/ በዚህ መመሪያ አንቀጽ 06.6 በተደነገገው መሠረት የቅድሚያ ክፍያ የሚሰጥ ከሆነ፣ የቅድሚ ክፍያውን መጠን እና ተቀባይነት ያለውን የዋስትና አይነት፣ 

ቀ/ መ/ቤቱ ከአሸናፊው ተጫራች ጋር ውል ከመፈረሙ በፊት በጨረታ ሠነዱ ከተገለፀው የአቅርቦት መጠን ላይ መደመር ወይም መሰነስ አስፈላጊ ሆኖ ሲያገኘው በአሸናፊ ተጫራች የቀረበው ዋጋ ሳይቀየር እስከ 20 በመቶ መጨመር ወይም መቀነስ እንደሚችል፣

20.2.1.1. የጨረታ ማስከበሪያ 

1. ከምክር አገልግሎት ግዢ በስተቀር የመንግስት መ/ቤቶች ግልጽ ወይም ውስን ወይም የሁለት ደረጃ ጨረታ የግግ ዘዴዎችን በሚጠቀሙበት ጊዜ በጨረታው ሠነድ ውስጥ ለእያንዳንዱ ግዢ የሚጠየቀውን የጨረታ ማስከበሪ ዋስትና በግልፀ መወሰንና ማመልከት አለባቸው፡፡ ሆኖም በተለያዩ ምክንያቶች አስፈላጊነቱን መ/ቤቱ ካመነበት ለምክር አገልግሎት ግዢም ቢሆን ተጫራቾች የጨረታ ማስከበሪያ ዋስትና እንዲያሲዙ ሊጠይቅ ይችላል፡፡

2. የመንግስት መ/ቤቱ የጠቅላላ ግዢውን ግምታዊ ዋጋ መሠረት በማድረግ ከ0.5% ያላነሰና ከ2% ያልበለጠ የጨረታ ማስከበሪያ የገንዘብ መጠን ወስኖ በጨረታ ጥሪው እና በጨረታ ሰነዱ ውስጥ መግለፅ ይኖርበታል፡፡ በዚህ መሠረት የሚወሰነው የጨረታ ማስከበሪያ መጠን ከብዙ 1,000,000.00 የበለጠ መሆን የለበትም፡፡

3. በንዑስ አንቀጽ 20.2.1.1.2 በተገለጸው መሠረት የመንግስት መ/ቤቶች የጨረታ ማስከበሪያ መጠንን ለመወሰን የሚከተሉትን ሁኔታዎች ከግምት ውስጥ ማስገባት ይኖርባቸዋል፡-

ሀ/ የሚገዛው ዕቃ/አገልግሎ የዋጋ ሁኔታ በከፍተኛ ደረጃ ተለዋዋጭ መሆን፣ 

ለ/ በጨረታው የሚሳተፉ በቂ ተወዳዳሪዎች መሆነ፣

ሐ/ ተጫራቾች እንዲያቀርቡ የሚጠየቀው ዋስትና በጨረታው እንዳይሳተፉ እንቅፋት እንደማይሆን፣

መ/ አሸናፊ ሆኖ የሚመረጠው ተጫራች ውሉን ለመፈረም ፈቃደኛ እንዲሆን የሚገፋፋ፣ 

ሠ/ አሸናፊ ሆኖ የሚመረጠው ተጫራች ውሉን ለመፈረም ፈቃደኛ ባይሆን ዋስትናው በመ/ቤቱ ላይ የሚደርሰውን ጉዳት ለማካካስ የሚመጥን መሆኑን፣ 

4. የሚቀርበው የጨረታ ማስከበሪያ ዋስትና እንደተጫራቹ ምርጫ ከታወቀ ባንክ በሚሰጥ የባንክ ዋስትና ወይም በባንክ የተረጋገጠ ሌተርኦፍ ክሬድት ሊሆን ይችላል፡፡

5. በንዑስ አንቀጽ 20.2.1.1.4 የተገለጸው እንደተጠበቀ ሆኖ በግንባታ ስራ ዘርፍ የተሠማሩ የአገር ውስጥ ስራ ተቋራጮች ለጨረታ ማሰከበሪያ በሁኔታ ላይ የተመሠረተ የመድን ዋስትና ቢያቀርቡ ተቀባይነት ይኖረዋል፡፡

6. ከተጫራቾች የሚቀርበው የጨረታ ማሰከበሪያ ዋስትና ፀንቶ መቆያ ጊዜ የጨረታው ዋጋ ፀንቶ ከሚቆይበት የመጨረሻ ቀን ባኋላ ቢያንስ ለተጨማሪ 28 ቀናት ፀንቶ መቆየት ይኖርበታል፡፡

7. የውጭ አገር ተጫራቾች የሚያቀርቡት ከኢትዮጵያ ውጭ ባሉ ባንኮች የተሠጠ የጨረታ ማስከበሪያ ዋስትና በአገር ውስጥ ባንኮች ማረጋገጫ ያገኘና በሁኔታ ላይ ያልተመሠረተ መሆን ይኖበታል፡፡

8. ማናቸውም ተጫራች የሚከተሉትን ተግባራት ባለመፈጸሙ ምክንያት ያስያዘው ዋስትና በመንግስት መ/ቤቶች ሊወረስበት ይችላል፡-

ሀ/ በጨረታ ሰነዱ የተገለጸው የመጫረቻ ሠነድ ማቅረቢያ የመጨረሻ ጊዜ ካለፈ በኋላ ወይም በመጫረቻ ሠነዱ ላይ በተገለጸው የጨረታ ዋጋ ፀንቶ የሚቆይበት ጊዜ ውስጥ ተጫራቹ ራሱን ከጨረታው ካገለለ፣

ለ/ በጨረታው ውድድር አሸናፊ በመሆኑ ውል እንዲፈርም እና የውል ማስከበሪያ እንዲያሲዝ ተጠይቆ ውል ለመፈረም እና የተጠየቀውን የውል ማስከበሪያ ለማስያዝ ፈቃደኛ ካልሆነ፣ 

ሐ/ ተጫራቹ ባቀረበው ዋጋ ሰነድ ላይ በግምገማ ወቅት የሚገኙ የሂሣብ ስሌት ስህተቶችን ለመቀበል ፈቃደኛ ካልሆነ፡፡

20.2.1.2. ልዩ አስተያየት 

1. ከአንድ አቅራቢ ከሚፈጸም ግዢ በስተቀር በማናቸውም ግዢ ላይ በአዋጁ አንቀጽ @5 መሠረት በኢትዮጵያ ውስጥ ለተመረቱ ዕቃዎች፣ በአነስተኛና ጥቃቅን ተቋማት አዋጅ መሠረት ለተቋቋሙ አነስተኛና ጥቃቅን ተቋማት፣ በኢትዮጵያ ኩባያዎች ከሚከናወኑ የግንባታ ዘርፍ እና የማማከርአገልግሎት ሥራዎች ልዩ አስተያየት መሰጠት አለበት፡፡

2. በዚህ አንቀጽ ንዑስ አንቀጽ 20.2.1.2.1 መሰረት የሚደረገው ልዩ አስተያየት በዋጋ ላይ በሚደረግ ውድድር ወቅት በሚከተለው መሠረት ተፈጻሚ መደረግ አለበት፡፡ ይኸውም፡- 

ሀ/ ለግንባታ ሥራና ለምክር አገልግሎት ግዢዎች 7.5% (ሰባት ነጥብ አምስት በመቶ)

ለ/ በሽሙር ህብረት ፈጥረው ለሚወዳደሩ አገር በቀልና የውጭ አገር ጥምር 3% (ሶስት ፐርሰንት) ሆኖ ልዩ አስተያየቱን የሚያገኙት የሽሙር ማህበሩ መሪ አገር በቀል አቅራቢው ሲሆንና ከ60% በላይ ድርሻ ሲኖረው ብቻ ነው፡፡

ሐ/ ልዩ አስተያየት የሚሰላው ለግንባታ ስራ ልዩ አስተያየት የማይገባው ድርጅት ላይ የራሱን ዋጋ 7.5% በመጨመር እንደ ምክር አገልግሎቱ ግዢ አይነት አጠቃላይ ውጤቱን በማስላት ይሆናል፡፡

3. ማናቸውም የግባታ ዘርፍ ወይም የማማከርአገልግሎት ሥራ በንዑስ አንቀጽ 20.2.1.2.2 መሠረት የተፈቀደው ልዩ አስተያየት ተጠቃሚ ሊሆን የሚችው የሚከተሉት ሁኔታዎች በሙሉ ሲሟሉ ይሆናል፡-

ሀ/ ኩባንያው በኢትዮጵያ ሕግ መሠረት የተቋቋመ እና ዋና መ/ቤቱ በኢትዮጵያ ውስጥ የሚገኝ ሲሆን፣

ለ/ ከኩባያው አክሲዮን ወይም የካፒታል ድርሻ ከ50% (ሃምሳ በመቶ) በላይ በኢትዮጵያውያን የተያዘ ከሆነ፣ 

ሐ/ ከ10% በላይ የፕሮጀክቱን ዋጋ (የመጠባበቂያ ገንዘብን ሳይጨምር) ለውጭ ሀገር ኩባንያ ንዑስ ስራ የማይሰጥ ከሆኑ፣

4. በአነስተኛና ጥቃቅን ተቋማት አዋጅ መሠረት የተቋቋሙ አነስተኛና ጥቃቅን ተቋማት ከዚህ በታች ድንጋጌዎች መሰረት የፕሮጀክት ግምታዊ ዋጋቸው እስከ 10,000,000 ብር በሆኑ ፕሮጀክቶች ላይ የልዩ አስተያየት ተጠቃሚ ይሆናሉ፡፡

ሀ/ ከአገር ውስጥ አቅራቢዎች ጋር በሚያደርጉት ውድድር 3% (ሦስት ከመቶ) ልዩ አስተያየት ይደረግላቸዋል፡፡

ለ/ ግዢው በዓለም አቀፍ የግዢ ዘዴ የሚፈጸም ሲሆን በንዑስ አንቀጽ 20.2.1.2.2 ላይ የተፈቀደው ልዩ አስተያየት ብቻ ተፈጻሚ ይደረጋል፡፡

ሐ/ በጨረታ ማስከበሪያ፣ በውል ማስከበሪያ እና በቅድሚያ ክፍያ ዋስትና ምትክ ተቋማቱን ካደራቸው አካል የሚሰጥ የዋስትና ደብዳቤ ተቀባይነት ይኖረዋል፡፡

መ/ ለጨረታው የተዘጋጀው የጨረታ ሠነድ በአነስተኛ እና ጥቃቅን ተቋምነት የተቋቋሙበትን የሕጋዊነት ማስረጃ በማሳየት ያለክፍያ በነፃ ይሠጣቸዋል፡፡

5. የምህንድስና ግምታቸው ከ500 ሚሊዮን ብር በላይ በሆኑ በግንባታ ፕሮጀክቶች ላይ የአገር ውስጥ ተቋራጮች በንዑስ ተቋራጭነት ማሳተፍ 20%(የሃያ በመቶ) ስራ መሰጠት የሚኖርበት ሲሆን ሚሰጠው የስራ አይነት በአሰሪው የመንግስት መ/ቤት በጨረታ ሰነድ ዝግጅት ወቅት ይወሰናል፡፡

20.3. የጨረታ መገምገሚያ መስፈርት 

1. የመንግስት መ/ቤቱ የመጫረቻ ሰነድ የሚገመገምበትን መስፈርት በመደበኛ የጨረታ ሠነዱ የብቃትና የግገማ መሥፈርቶች ክፍል ላይ በግልፅ ማሳየት ይኖበታል፡፡

2. በግዢ ንብረት አስተዳደር አዋጅ ቁጥር -------- እና በፌዴራል መንግስት የኮንስትራክሽን ስራዎችና የማማከርአገልግሎት የግዢ አፈጻጸም መመሪያው መሰረት በጨረታ መክፈቻ ወቅት አገር በቀል ተጫራቾች እና በአገር ውስጥ ሲሰሩ የቆዩ የውጭ አገር ተጫራቾች የሚከተሉትን የህጋዊነት የብቃት ማስረጃዎ ማቅረብ ይኖርባቸዋል፡፡

ሀ) የታደሰ የንግስ ፈቃድ

ለ) በኢትዮጵያ የግብር ህጎች በተደነገገው መሰረት የግብርና የታክስ ግዴታ መወጣትን የሚያላክትቱ ሰነዶች፣

ሐ) የተጨማሪ እሴት ታክስ ምዝገባ የምስክር ወረቀት፣ 

መ) አግባብነት ያለው የሙያ ፈቃድ 

3. አዲስ የሚመጡ የውጭ አገር ተጫራቾች አግባብነት ያለው የሙያ ፈቃድ ማቅረብ ይኖርባቸዋል፡፡

4. አዲስ ለሚመጡ የውጭ አገር ተጫራቾች አፈጻጸማቸው በገዥው መ/ቤት እስኪመዘን ድረስ በአንድ ግዢ ፈፀሚ መ/ቤት ከሁለት ያልበለጠ አዲስ ፕሮጀክት መያዝ የሚችሉ ሲሆን በቀጣይ አፈፃፀማቸው እየታየ ተጨማሪ ፕሮጀክቶችን መያዝ ይችላሉ፡፡

5. በጨረታ መክፈቻ ወቅት ከላይ የተገለጹትን ይህጋዊነት ሰነዶች ተጫራቾች ሰነዶቻቸው ጋር አለማያያዛቸው ሲረጋገጥ በአዋጁ አንቀጽ 43 ንዑስ አንቀጽ 4 እነዚህ ሰነዶች በጨረታው መክፈቻ ወቅት አለመገኘታቸው በጨረታው ውጤት ላይ ለውጥ የማያመጣ የጨረታው ቁም ነገር ሳይለወጥ ሊታረም እንደሚችል ጥቃቅን ግድፈት በመቁጠር ተጫራቾች ከጨረታው ሂደት እንዲወጡ ሳይደረግ፣ ላሟሉዋቸውን ከላይ የተገለጹትን የህጋዊነትና የብቃት ሰነዶች እንዲን የጨረታ አሸናፊነት መግለጹ በፊት ባለው ጊዜ ውስጥ እንዲያቀርቡ መጠየቅ ይኖርበታል፡፡ ነገር ግን የሚቀርቡት ሰነዶች ጨረታ ከመከፈቱ በፊት የተሰጡ መሆን ይኖርባቸዋል፡፡

6. የጨረታ መገምገሚያ መስፈርት እንደ ግዢው አይነት የሚለያይ ቢሆንም ከሚከተሉት ሁለት መሰረታዊ የመምረጫ ዘዴዎች በአንዱ ተፈፃሚ መሆን ይኖርበታል፡-

ሀ/ ለግዢው ተቀባይነት ያለውን ዝቅተኛ የቴክኒክ መመዘኛ መስፈርት በመወሰን ዝቅተኛ የቴክኒክ መመዘኛውን ካሟሉት ተጫራቾች መካከል አነስተኛ ዋጋ ያቀረበውን ተጫራች መምረጥ፣ ወይም 

ለ/ ግዢው የሚኖረውን ጠቀሜታ ወይም ኢኮኖሚያዊ እሴት ሊወስኑ የሚችሉ መስፈርቶችን እና እያንዳንዱ መስፈርት የሚኖረውን አንፃራዊ ክብደት በግልፅ በጨረታ ሰነዱ ላይ በማሳየትና በነዚህ መስፈርቶች ላይ የተመሠረተ ግምገማ በማካሄድ በአጠቃላይ ውጤት ከፍተኛ ነጥብ ያገኘውን መምረጥ፣

7. ከላይ በንዑስ አንቀጽ 20.3.5 (ለ) በተገለጸው መንገድ ለግንባታ ስራ ግምገማ ማካሄድ የሚቻለው በልዩ ሁኔታ ፈቃድ ሲገኝና ግዢው ማስገኘት የሚችለውን ከፍተኛ ጥቅም እንዲያስገኝ ከማድረግ አንጻር በተጨባጭ ሁኔታ ላይ የተመሠረተና እስከተቻለ ድረስ በገንዘብ ሊገለጽ የሚችል ሆኖ የሚከተሉትን ሁኔታዎች ከግምት ውስጥ ማስገባት ይኖርበታል፡-

ሀ/ የሚገዛው መደበኛ ወይም ደረጃው የታወቀ አቅርቦት በሚሆንበት ጊዜ ለመ/ቤቱ ጠቃሚ የሆነ እና በተጫራቾች መካከል ልዩነት ሊፈጥር የሚችል የተለየ እሴት ሊቀርብበት የሚችል መሆን አለመሆኑን፤ ወይም 

ለ/ የመንግስት መ/ቤቱ ካስቀመጠው ዝቅተኛ መስፈርት በተጨማሪነት የሚቀርብ እሴት ተጨማሪ ፋይዳ ማስገኘት አለማስገኘቱን ወይም ተጨማሪው እሴት ለመ/ቤቱ የሚሠጠውን ጥቅም ዝቅተኛነትና ከፍተኛነት፣ 

ሐ/ በንዑስ አንቀጽ 20.15.2.3 መሰረት ለማዳደሪያነት የሚመረጡት መስፈርቶች አገልግሎቱ የሚሰጠውን ጠቀሜታ ለመወሰን አስተዋጽኦ የሚኖራቸው መሆኑን ማረጋገጥ እና የግዢውን ጠቀሜታ ለመወሰን ባላቸው አስተዋጽዖ ደረጃ መሰረት አንጻራዊ ክብደት እንዲሰጣቸው መደረግ ይኖርበታል፡፡

8. ለግንባታ ግዢ አፈጻጸም በስራ ላይ የሚውለው የግምገማ ዘዴ በአንቀጽ 20.3.5 (ለ) የተመለከተው ሲሆን ለዋጋ የሚሰጠው አንጻራ ክብደት ከጠቅላላው የማወዳደሪያ ነጥብ 50% (ሃምሳ በመቶ) ማነስ የለበትም፡፡

20.4. ለግንባታ ስራ ግዢ የሚያገለግል መስፈርት

20.4.1. አጠቃላይ ልምድን በተመለከተ
ሀ) የኮንስትራክሽን ሚኒስቴር በሚሰጠው ደረጃ መሰረት ከደረጃ 6 እስከ 10 ካሉት በስተቀር ሌሎች የሀገር ውስጥ ሥራ ተቋራጮች በስራ ተቋራጭ በሽርክና ማህበር (joint Venture) ወይ በንዑስ ስራ ተቋራጭ ደረጃ በዘርፉ የ2 ዓመት የሥራ ልምድ ሊኖራቸው ይገባል፡፡

ለ)  የውጪ ሀገር ሥራ ተቋራጮች በስራ ተቋራጭ በሽርክና ማህበር ወይም በንዑስ ሥራ ተቋራጭ ደረጃ በዘርፉ ቢያንስ የ5 ዓመት ልምድ ሊኖራቸው ይገባል፡፡

20.4.2. ተዛማጅ የሥራ ልምድን በተመለከተ 

ሀ) የሀገር ውስጥ ሥራ ተቋራጮች ባለፉት አስር አመታት ውስጥ ሊሰራ ከታሰበው የግንባታ ሥራ በስራ ተቋራጭነት በሽርክና ማህበር አባልነት ወይም በንዑስ ሥራ ተቋራጭነት የሰሩት ቢያንስ የስራውን 70% (ሰባ በመቶ) በአስተማማኝ እና አጥጋቢ ሁኔታ ያጠናቀቁ መሆን አለባቸው፡፡

ለ) የሚቀርበው የስራ ልምድ ቢያንስ የታሰበውን ስራ ዋጋ 50 በመቶ መሆን አለበት 

ለ) የግንባታ ስራው ግምት ከብር አንድ ቢሊዮን በታች ሲሆንና ስራ ተቋራጮች በፊደል ተራ "ሀ" ላይ የተጠየቀውን የተዛማጅ ስራ ልምድ ዋጋ በአንድ ፕሮጀክት በሰሩ የስራ ልምድ ብቻ ማሟላት ካልቻሉ በአጥጋቢ እና በአስተማማኝ ሁኔታ የተጠናቀቁና ሊሰራ ከተፈለገው ስራ ጋር ተዛማጅ የሆኑ ሁለት ፕሮጀክት ዋጋ ድምር በልምድነት ሊያዝላቸው ይችላል፡፡ ሆኖም የሁለቱ ፕሮጀክቶች የተናጠል ዋጋ ማሟላት ከሚገባቸው የስራ ልምድ ዋጋ ከግማሽ (1/2) በታች መሆን አይኖርበትም፡፡

ሐ) የግንባታ ሥራው ግምት ከብር አንድ ቢሊዮን እስከ ሶስት ቢሊዮን ብር ሲሆንና ሥራ ተቋራጮች በፊደል ታራ "ሀ" ላይ የተጠየቀውን የተዛማጅ ሥራ ልምድ ዋጋ በአንድ ፕሮጀክት በሠሩት የሥራ ልምድ ብቻ ማሟላት ካልቻሉ በአጥጋቢ እና በአስተማማኝ ሁኔታ የተጠናቀቁ ሦስት ፕሮጀክቶች የተናጠል ዋጋ ማሟላት ከሚገባቸው የሥራ ልምድ ዋጋ ከሲሶ (1/3) በታች መሆን አይርበትም፡፡ 

መ) የውጭ ሀገር ሥራ ተቋራጮ ባለፉት አስር አመታት ውስጥ ሊሰሩ ከታሰበው የግንባታ ሥራ ጋር ተመሳሳይ የሆኑ ቢያንስ ሁለት የግንባታ ሥራዎችን በስራ ተቋራጭነት በሽርክና ማህበር አባልነት ወይም በንዑስ ሥራ ተቋራጭነት የሰሩና ቢያንስ የስራውን 80% (ሰማንያ በመቶ) በአስተማማኝ እና በአጥጋቢ ሁኔታ ያጠናቀቁ መሆን አለባቸው፡፡

ሠ) ተቋራጩ ያቀረበው የሥራ ልምድ በንዑስ ሥራ ተቋራጭነት የስራው መጠን ብቻ ወይም በሽርና ማህበሩ ካለው ድርሻ ጋር ተመጣጣኝ የሆነ ልምድ ብቻ በስራ ልምድነት እንዲያዝለት ይደረጋል፡፡

ረ) ለጨረታ ግምገማ ዓላማ የሥራ ተቋራጩ በስራ ልምድነት እንዲያዝለት በሚያቀርበው የግንባታ ዋጋ ላይ ማስተካከያ የሚደረገው ጨረታ ከሚቀርብበት የመጨረሻ ቀን 28 ቀናት በፊት የነበረው የምንዛሪ ምጣኔን ውሉ በተፈረመበት ጊዜ በነበረው የምንዛሪ ምጣኔ በማካፈል ከተሰላ በኋላ በሚገኘው ውጤት በማባዛት ነው፡፡ ማሰተካከያው ኢትዮጵያ ብሔራዊ ባንክ የሚሰጣቸውን የውጭ ሀገር ገንዘብ መሸጫ ዋጋ መረጃ መሠረት በማድረግ ይሆናል፡፡

ሰ) የሚጠየቀው የሥራ ልምድ ተመሳሳይነት የሚወሰነው በዚህ አባሪ በተገለፀው ዝርዝር አሰራር መሰረት ሆኖ ለሕንፃ ሥራ የሕንፃውን ወለል ብዛት ለመንገድ ግንባታ ሥራ የመንገዱን ዓይነት፣ ለድልድይ ሥራ የድልድዩን ርዝመት ለመስኖ እና ግድብ በሚሸፍነው ሄክታር መሰረት በማድረግ ሲሆን ለሀገር ውስጥ የስራ ተቋራጮች የሚጠየቀው የስራ ልምድ በሁሉም የግንባታ ዘርፍ ለስራ ከታሰበው ስራ አንድ ደረጃ ዝቅ ያለና ከዛ በላይ መሆን አለበት፡፡

20.4.3 የፋይናንስ አቋምን በተመለከተ 

ሀ) የስራ ተቋራጮች ያለፉት አምስት ዓመታት የፋይናንስ አቋማቸውንና ትርፋማነታቸውን የሚያሳይ በተመሰከረለት ኦዲተር የተረጋገጠ የፋይናንስ ሪፖርት ማቅረብ ይኖርባቸዋል፡፡

ለ) በስራ ተቋራጮቹ የሚቀርበው የፋይናንስ ሪፖርት ከሚመለከተው ግብር ሰብሳቢ መ/ቤት ከሚገኝ ሪከርድ ጋር ተመሳክሮ ትክክለኛነቱ መረጋገጥ ይኖርበታል፡፡

20.4.4. አመታዊ የተርን ኦቨር መጠን በተመለከተ 

ሀ) ለጨረታ ግምገማ አላማ የሚወሰደው በግንባታ ላይ ካለና ከተጠናቀቀ የግንባታ ሥራ ላይ የተሰበሰበ ክፍያ አመታዊ ተርን ኦቨር መካከል ተቋራጩ ባለፉት አምስት አመታት ውስጥ ካስመዘገበው ግንባታ ሥራ አመታዊ ተርን ኦቨር የተሻሻለውን በመምረጥ ሆኖ ስራ ተቋራጮች እንዲያሟሉ የሚጠየቁት የተርን ኦቨር መጠን የሚሰላው ሊሰራ የታሰበውን የግንባታ ሥራ ግምታዊ ዋጋ ቀናትንና ወደ ሚቀጥለው ሙሉ ወር በማጠጋጋት ግንባታው ይጠናቀቃል ተብሎ በሚገመትበት ወርሃዊ ጊዜ በማጠጋጋት ግንባታው ይጠናቀቃል ተብሎ በሚገመትበት ወርሃዊ ጊዜ በማካፈል እና ውጤቱን በ0.5 በማባዛት ይሆናል፡፡ ለምሳሌ አንድ ፕሮጀክት በሁለት ዓመት ከአንድ ወር ከ10 ቀን የሚጠናቀቅ ቢሆንና የዋጋ ግምቱ ብር 100 ሚሊዮን ቢሆን ሂሳቡ እንደሚከተለው ይሰላል፡፡

100,000,000*12*0.5= ብር 23.1 million 

የሚወሰደው የግንባታ ጠቅላላ ዋጋ መጠባበቂያ ገንዘብ (contegency amount) የተቀነሰለት መሆን አለበት 

መ) በጨረታ ግገማ ጊዜ ለሚደረግ ማስተካከያ አላማ ለተር ኦቨር ስሌት የሚወስደው ሥራ ተቋራጩ ያቀረበው አመታዊ የግንባታ ሥራ ተርን ኦቨር መጠን ጨረታ ከሚቀርብበት የመጨረሻ ቀን 28 ቀን በፊት የነበረውን የምንዛሪ መጠን በእያንዳንዱ በጀት አመት የመጨረሻ ቀን ላይ ባለው የምንዛሪ መጠን በማካፈል ነው፡፡ ማስተካከያው የሚሰላው የኢትዮጵያ ብሔራዊ ባንክ የሚሰጠውን የውጭ አገር ገንዘብ መሸጫ ዋጋ መረጃ መሠረት በማድረግ ይሆናል፡፡

ሰ) ሥራ ተቋራጮቹ በሽርክና ማህበር ደረጃ ጥምረት የፈጠሩ ከሆኑ እያንዳንዳቸው የሽርና ማህበሩ አጋር ድርጅቶች ማሟላት የሚገባቸው የተርን ኦቨር መጠን ከተጠየቀው ከ25 በመቶ እና የዋናው ሥራ ተቋራጭ ደግሞ ከ40 በመቶ ማነስ የለበትም፡፡

ሸ) ሥራ ተቋራጮች በሽርክና ጥምረት ሰርተው ለመወዳደር እያንዳንዱ የሽርክና አባል ቢያንስ 25 በመቶ ድርሻ ሊኖረው ይገባል፡፡

በ) በምህንድስና ዋጋ ግምት እና የግንባታው ሥራ የሚፈጀውን ጊዜ የመወሰን ኃላፊነት የተሰጠው ማንኛውም አካል የምህንድስና ዋጋውን ወይም ሥራው የሚፈጀውን ጊዜ በአግባቡ መሰላቱን ማረጋገጥ ይኖርበታል፡፡

20.4.5 ባለሙያዎች 

1) በግንባታ ሥራ ላይ የሚሰማሩ ባለሙያዎች የትምህርት ዝግጅትና ብቃትን በተመለከተ የሥራ ተቋራጮች የጨረታ ሠነዱ ላይ በሚገለፀው መሠረት እንደ ግንባታ ሥራው ባህርይ ለሥራው የሚያስፈልጉ ብቁ ባለሙያዎችን በሚፈለገው መጠን እና ስብጥር እንደሚያቀርቡ ማሳየትና ባለሙያዎቹም ለሥራው በሚያስፈልጉበት ጊዜ ሁሉ በተመደቡበት ቦታ ላይ ለመሥራት ግዴታ የገቡ መሆኑን የሚያመለክት ማስረጃ ማቅረብ ይኖርበታል፡፡ 
2) ባለሙያዎቹም የግንባታ ሥራ ተቋራጩ ቋሚ ወይም ጊዜያዊ ሠራተኞች ሊሆኑ ይችላሉ፡፡ ነገር ግን ተጫራቹ ከተጠየቁት የባለሞያዎች ቁጥር እና ብቃት በተወሰነ ደረጃ ያነሱ ባለሞያዎችን ካቀረበ እንደጥቃቅን ግድፈት ተወስዶ ተጫራቹ እንዲያሟላ የሚጠየቅ ሲሆን እንደትልቅ ግድፈት ተወስዶ ተጫራቹ እንዲያሟላ የሚጠየቅ ሲሆን እንደትልቅ ግድፈት ተወስዶ ተጫራቹን ከጨረታ በመጣል ውድድሩን መቀነስ አይገባም፡፡

20.4.6. የግንባታ መሳሪያ 

የግንባታ መሳሪያ ማሟላትን በተመለከተ የሥራ ተቋራጮች የጨረታ ሰነዱ ላይ በሚገለፀው መሠረት እንደ ግንባታ ሥራው ባህርይ ለሥራው የሚያስፈልጉ መሳሪያዎችን አይነት እና መጠን በሚፈለጉበት ጊዜ ሁሉ ማቅረብ እንደሚችሉ የሚያሳይ ማረጋገጫ ማቅረብ ይኖባቸዋል የሚቀርቡት ማሳሪያዎችም በሥራ ተቋራጩ ባለቤትነት ሥር የሚገኙ ወይም በኪራይ የተገኙ ሊሆኑ ይችላሉ፡፡ ነገር ግን ተጫራቹ ከተጠየቁት መሳሪያዎች አይነት እና መጠን በተወሰነ ደረጃ ያነሱ መሳሪያዎችን ካቀረበ እንደጥቃቅን ግድፈት ተወስዶ ተጫራቹ እንዲያሟላ የሚጠየቅ ሲሆን እንደትልቅ ግድፈት ተወስዶ ተጫራቹን ከጨረታ በመጣል ውድድሩን መቀነስ አይገባም፡፡

20.4.7. ከአንድ በላይ ንዑሳን የግንባታ ሥራዎች (lots)

ከአንድ በላይ ንኡሳን የግንባታ ሥራዎ (lots) በተካተቱበት ግዢ ላይ የልምድ አያያዝን በተመለከተ፡  

ሀ) በአንድ የጨረታ ማስታወቂያ የሚወጡትን ንኡስ የግባታ ሥራዎች ቁጥር ከአንድ በላይ በሚሆንበት ጊዜ ማንኛውም ተጫራች መሳተፍ የሚፈለግባቸውን ንዑስ የግንባታ ሥራዎች አመታዊ ተርን ኦቨር እና የገንዘብ አቅም መስፈርቶች በምድር ማሟላት አለበት፡፡

ለ) አንድ ተጫራች ለእያንዳንዱ ንዑስ የግንባታ ሥራ የተጠየቀውን መስፈርት አሟልቶ ነገር ግን ለተሳተፈባቸው ንዑስ የግንባታ ሥራዎ በድምር የሚጠየቀውን መስፈርት በማያሟላበት ጊዜ ምንም እንኳን በተናጠል ሲታይ ለንዑስ የግንባታ ሥራዎቹ የተሻለ ዋጋ ቢያቀርብም ውል ሊፈፀም የሚችለው መስፈርቶቹን ማሟላት በቻለበት ልክ ብቻ ሲሆን ለግዢ ፈፃሚ መ/ቤቱ የተሻለ ጠቀሜታ ከማስገኘት አንፃር ድርጅቱ ውል የሚገባበት ንዑስ የግንባታ ሥራ ወይም የግንባታ ሥራዎች የመወሰን ሥልጣን የግዢ ፈፃሚ መ/ቤቱ ይሆና፡፡ 

20.4.8. ለህንፃ ግንባታ ሥራ የሚጠየቅ ዝቅተኛ መስፈርት

ሀ) ለህንፃ ግንባታ ሥራ የሚጠየቀው ዝቅተኛ መስፈርት ሊሰራ ከታሰበው የህንፃ ስራ በአንድ ደረጃ ዝቅ ያለ መሆን አለበት፡፡ ይህም ማለት አንድ ፎቅ ዝቅ ያለ ሳይሆን ከተቀመጠው ሶስት ደረጃ አንድ ዝቅ ያለ ማለት ነው፡፡ ለምሳሌ በአነስተኛ ህንፃ ስራ ልምድ ያለው ስራ ተቋራጭ ለመካከለኛ ህንፃ ግንባታ ስራ ተቀባይነት ይኖርበታል፡፡

20.4.9. ለድልድይ ግንባታ ስራ የሚጠየቅ ዝቅተኛ መስፈርት 

ለድልድይ ግንባታ ስራ ሲሆን 

1) በህንፃ ፕሮጀክቶች ስራ ልምድ ያለው የአገር ውስጥ ስራ ተቋራጭ አጭር ርዝመት ያለው ድልድይ ግንባታ ስራ ላይ ለመወዳደር ተቀባይነት ይኖረዋል፡፡

2) አጭር ርዝመት ባለው ድልድይ ግንባታ ስራ ልምድ ያለው የአገር ውስጥ ስራ ተቋራጭ መካከለኛ ርዝመት ያለው ድልድይ ግንባታ ስራ ላይ ለመወዳደር ተቀባይነት ይኖረዋል፡፡

3) መካከለኛ ርዝመት ባለው ድልድይ ግንባታ ስራ ልምድ ያለው የአገር ውስጥ ስራ ተቋራጭ ረጅም ርዝመት ያለው ድልድይ ግንባታ ስራ ላይ ለመወዳደር ተቀባይነት ይኖረዋል፡፡

20.4.10. ለመንገድ ፕሮጀክቶች የግንባታ ስራ የሚጠይቅ ዝቅተኛ መስፈርት

የመንገድ ፕሮጀክቶች አመዳደብ በንጣፍ ዓይነት የመንገድ ፕሮጀክቶች አመዳደብ የሚከተለው ይሆናል፡-
1. አስፋልት ንጣፍ ወይም ደረቅ ንጣፍ ያለው (Asphalt Concrete Pavement or DBST Pavement, Triple Surface Treatment or Rigid Pavement) 

2. የጠጠር መንገድ (Aggregate Surfacng/Gravel)

ሀ) ለመንገድ ፕሮጀክቶች የግንባታ ስራ ሲሆን፣ ሊሰራ ከታሰበው የመንገድ ስራ በአንድ ደረጃ ዝቅ ያለ ልምድ ተቀባይነት ይኖረዋል፡፡ ለምሳሌ፡-

1/ በአዲስ የገጠጠር መንገድ ግንባታ ስራ ወይም በመንገድ ደረጃዎች ማሻሻያ ፕሮጀክቶች የተገኘ የመንገድ ግንባታ ስራ ልምድ ከአስፋልት ኮንክሪት (asphalt surfacing) ለመወዳደር ተቀባይነት ይኖረዋል፡፡

2/ ማንኛውም የአስፋል ስራ ወይም እንደ አውሮፕላን መንደርደሪያ ሜዳ ያሉ ሌሎች ተመሳሳይ የመንገድ ግንባታ ስራዎች ላይ የተገኘ ልምድ ለአስፋልት ፕሮጀክቶች ተቀባይነት ይኖረዋል፡፡

20.4.11. ለግድብ ግንባታ ሥራ የሚጠየቅ ዝቅተኛ መስፈርት

ለግድብ ግንባታ ሥራ የሚወዳደረው የአገር ውስጥ ሥራ ተቋራጭ ሲሆን የሚጠየቀው ዝቅተኛ መስፈርት ሊሰራ ከታሰበው ግድብ ስራ በአንድ ደረጃ ዝቅ ያለ መሆን አለበት ለምሳሌ በአነስተኛ ግድብ ስራ ልምድ ያለው የአገር ውስጥ ስራ ተቋራጭ ለመካከለኛ ግድብ ግንባታ ስራ ተቀባይነት ይኖረዋል፡፡

20.4.12 ለመስኖ ግንባታ ሥራ የሚጠየቅ ዝቅተኛ መስፈርት

ለመስኖ ግንባታ ሥራ የሚወዳደረው የአገር ውስጥ ሥራ ተቋራጭ ሲሆን፤ የሚጠየቀው ዝቅተኛ መስፈርት ሊሰራ ከታሰበው መስኖ ስራ በአንድ ደረጃ ዝቅ ያለ መሆን አለበት ለምሳሌ በአነስተኛ የመስኖ ዘዴዎች ስራ ልምድ ያለው የአገር ውስጥ ስራ ተቋራጭ ለመካከለኛ የመስኖ ዘዴዎች ግንባታ ስራ ተቀባይነት ይኖረዋል፡፡

20.5. ለንዑስ ስራ ተቋራጭ የሚያገለግል መስፈርት

በዚሁ መመሪያ ርዑስ አንቀጽ 20.2.1.2.4 በተገለፀው መሰረት እንደ ግዢም ሁኔታ ንዑን ተቋራጭነት ማሳተፍ ሲያስፈልግ ግዢ ፈፃሚ መ/ቤት አግባብነት ያለው ለንዑስ ተቋራጮች የሚያገለግል መስፈርት በማዘጋጀት በጨረታ ሰነድ ውስጥ ማካተት ይኖርበታል፡፡

20.6. ለማማከር አገልግሎ ግዢ የሚያገለግል መስፈርት

1. የመንግስት መ/ቤቶች ለምክር አገልግሎ የጨረታ ሠነድ በሚዘጋጁት፣ በዕጩ ተወዳዳሪዎች የሚቀርበውን እያንዳንዱን የቴክኒክ ሃሳብ በሚገመግሙበት እና በሚያወዳድሩበት ወቅት የሚከተሉትን መስፈርቶች ከግምት ውስጥ ማስገባት ይኖርባቸዋል፡- 

ሀ/ ከሚሰጠው ሥራ ጋር በተገናኘ አማካሪው ያለውን ልምድ፣ 

ለ/ በሥራ ላይ እንዲውል የቀረበውን የጥናት ዘዴ ደረጃ፣

ሐ/ ምክሩ ለመንግስት መ/ቤቱ የሚያስገኘውን እወቀት፣ 
መ/ የውጭ ተወዳዳሪዎች በሚያቀርቧቸው የመወዳደሪያ ሐሳቦች ኢትዮጵያውያን ዜጎች በምክር ሥራው ሂደት በዋና ዋና ጉዳዮች ላይ የሚኖራቸውን ተሳትፎ፣ 

2. በዚህ አንቀጽ ንዑስ አንቀድ @1.!.1 ላይ ለተመለከቱት መስፈርቶች መ/ቤቱ እንደሚገዛው የማማከር አገልግሎት ዓይነት ለእያንዳንዱ መስፈርት ከዚህ በታች በተገለጸው መሠረት ነጥብ መስጠት ይኖርበታል፡፡

ሀ/ የአማካሪው ልዩ ልምድ ------------------- ከ5 እስከ 10 ነጥብ፣ 

ለ/ ሥራ ላይ ይውላል ተብሎ የቀረበው የማማከር ዘዴ------------- ከ20 እስከ 5 ነጥብ

ሐ/ ዕውቀት የማሸጋገር ችሎታ -------------- ከ0 እስከ 10 ነጥብ፣ 

መ/ በምክር አገልግሎቱ ለሚሳተፉ ቁልፍ ባለሙያዎች ------------ከ30% እስከ 80 ነጥብ 

ሠ/ የኢትዮጵያውን ተሳትፎ -------------- ከ0 እስከ 10 ነጥብ፣ 

3. በቴክኒክ ብቃት 70% (ከመቶ ሰባ) በታች ያገኙ ተወዳዳሪዎች ውድቅ ተደርገው 70% እና ከዚያ በላይ የሚገኙት ተወዳዳሪዎ የዋጋ ማቅረቢያ ፖስታ ተጫራቾች በተገኙበት ይከፈታል፡፡

4. በቴክኒክ ብቃት ግምገማ ለዋጋ ውድድር የሚበቃቸውን ውጤት ያላመጡ ተጫራቾች የዋጋ ፖስታ ሳይከፈት እንዲመለስ መደረግ አለበት፡፡

5. የማማከር አገልግሎቱ የሚገኘው ከውጭ አማካሪዎች ካልሆነ በስተቀር የአገር ውስጥ አማሪዎች የሚያቀርቡት ዋጋ ለግምገማ ሲባል የአገር ውስጥ ታክስን ይጨምራል፡፡ ከዚህ በላይ የተመለከተው እንደተጠበቀ ሆኖ የአገር ውስጥ እና የውጭ አማካሪዎች የሚቀርቡት ዋጋ የመጓጓዣ፣ የትርጉም፣ የጽሕፈት ሥራ ወጪን እና የመሳሰሉትን ሊጨምር ይችላል፡፡

6. ዝቅተኛ የመጫረቻ ዋጋ ላቀረበው ተወዳዳሪ ለዋጋ ሙሉ ነጥብ የሚሰጠው ሲሆን፣ በተነፃፃሪ ከፍተኛ ዋጋ ላቀረበው ተወዳዳሪ አነስተኛ ነጥብ ይሰጣል ሌሎች ተወዳዳሪዎችም የሚገኙት ነጥብ ባቀረቡት ዋጋ ላይ በመመስረት ተሰልቶ የሚወሰን ይሆናል፡፡

7. የመንግስት መ/ቤቱ ተጫራቾች ያቀረቡትን ሠነድ በንዑስ አንቀጽ 20.5.2 በተገለፁት መስፈርቶች መሰረት በመገምገም አሸናፊ የሚሆነውን ተጫራች ከለየ በኋላ የአሸናፊው ተጫራች ወቅታዊ የብቃት ሁኔታ በድሕረ ግምገማ መረጋገጥ አለበት ብሎ ሲያምን ይህንኑና ለድሕረ ግምገማ ዓላማ የሚጠቀምበትን መስፈርት በቅድሚያ የጨረታ ሰነዱ ላይ ማመልከት ይኖርበታል፡፡

20.7. የጨረታ ቅጾች 

1. የመንግስት መ/ቤቶች ለጨረታ በሚዘጋጁት የጨረታ ሠነድ ውስጥ በኤጀንሲው የተዘጋጀውን ወይም እንደግዢው ባህርይ የመንግስት መ/ቤቱ ያዘጋጀውን በተጫራቾች ሊሞላ የሚገባውን የጨረታ ቅፅ፣ ዋጋና ተያያዥ ጉዳዮችን ማቅረቢያ ቅጽ ወይም ሠንጠረዥ እና በመደበኛ የጨረታ ሰነዱ ውስጥ መካተታቸው ተገቢ ነው ተብሎ የሚታመንባቸው ሌሎች ቅፆችን ማካተት አለባቸው፡፡

2. የሚዘጋጀው የጨረታ ቅጽ በተቻለ መጠን ዕጩ ተወዳዳሪ ግልጽ የሆነ የመወዳደሪያ ሐሳብ እንዲያቀርብ የሚያስችል፣ የጨረታ አካሄዱን መረዳቱን የሚያረጋግጥ፣ ጨረታውን የሚያደናቅፉ ድርጊቶች እንዳይፈፀሙ የሚከላከል እና ተጫራቹ ላቀረበው የመወዳደሪ ሐሳብ ሙሉ ኃላፊነት እንዲወስድ የሚያደርግ መሆን ይኖርበታል፡፡

20.8. የቴክኒክ ፍላጎት መገለጫ

ሀ/ የመንግስት መ/ቤቶች ለሚፈጽሟቸው ግዢዎች በአዋጁ አንቀጽ @9 መሠረት ዝርዝር የቴክኒክ ፍላጎት መግለጫ ማዘጋጀት አለበት፡፡

ለ/ የሚዘጋጀው የቴክኒክ ፍጎት መግለጫ በተጠቃሚዎች ፍላጎት ላይ ተመስርቶ እንደግዢው ዓይነት ጠቀሜታ፣ አሠራርን፣ የቴክኒክ ወይም የዲዛይን ባህርይን ወ.ዘ.ተ መሠረት በማድረግ ውድድርን እንዳይገድብ ተደርጎ መዘጋጀት አለበት፡፡

ሐ/ የሚዘጋው የቴክኒክ ፍላጎት መግለጫ የውሉ አንድ ክፍል በመሆን የአቅርቦቱን ትክክለኛነት ለማረጋገጥ ጥቅም ላይ ይውላል፡፡

መ/ የሚፈለገው የማማከርአገልግሎት፣ የግንባታ ሥራ ወይም አገልግሎት የቴክኒክ ፍላጎት መግለጫ ግዢው እንዲፈፀምለት በሚፈልገው ክፍል ወይም ስለሚፈፀመው ግዢ በቂ እውቀት ባላቸው የመ/ቤቱ ባለሙያዎ መዘጋጀት አለበት፡፡ ከፍተኛ ወጪ በሚጠይቁ እና ውስብስብ በሆኑ ግዢዎች የፍላጎት መግለጫ አዘገጃጀት ላይ የመንግስት መ/ቤቶች ከመሥሪያ ቤቱ ውጭ ያሉ ባለሙያዎችን ድጋፍ ሊጠይቁ ወይም አማካሪ ቀጥረው ሊያሠሩ ይችላሉ፣ 

ሠ/ የቴክኒክ ፍላጎት መግለጫ በሚዘጋጅበት ጊዜ የተወሰነን አምራች የንግድ ምልክት፣ አገልግሎ ሰጪ እና የተመረተበትን አገር ማመልከት የለበትም፡፡ ሆኖም ፍላጎትን በትክክል ሊገልፅ የሚችል መግለጫ ማዘጋት አስቸጋሪ ሆኖ ሲገኝ የዕቃውን የንግድ ምልክት የአግልግሎ ሰጪውን ስም በመጥቀስ ወይም ተመሳሳይ የሚል ሐረግ እንዲታከል ማድረግ ያስፈልጋል፡፡ 

ረ/ የሚዘጋጀው የቴክኒክ ፍላጎት መግለጫ የመንግስት መ/ቤቱን የአሁን ወይም ወደፊት ሊፈጠር የሚችል ፍላጎትን ለማርካት የሚያስችሉ የጠቀሜታ እሴቶችን ለመግለፅ የሚያስችል እና ጥቅም ላይ ሊውሉ የማይችሉ እሴቶችን የማያካትት መሆኑ መረጋገጥ አለበት፡፡

ሰ/ የመንግስት መ/ቤቱ በኢትዮጵያ ውስጥ ደረጃ የማውጣት እና ጥራት የማረጋገጥ ኃላፊነት የተሰጣቸው አካላት ወይም እንደ ግዢው ዓይነት አግባብ ያላቸው ሌሎች አካላት የሚያወጧቸውን ደረጃዎች የብቃት ማረጋገጫዎች በዝርዝሩ ውስጥ ሊያካትት ይችላል፡፡

ሸ/ የቴክኒክ ፍላጎት መግለጫው በጨረታው መሳተፍ የሚፈልጉ ተጫራቾች የተሟላና ትክክለኛ የመጫረቻ ሠነድ እንዲያዘጋጁ በሚያስችል ዓይነት ተሟልቶ እና በዝርዝር ተዘጋጅቶ የጨረታው ሰነድ አንድ ክፍል መሆን አለበት፡፡

20.9. በጨረታ ሰነድ ላይ ስለሚደረግ ማብራሪያ ወይም ማሻሻያ 

1. በአዋጁ አንቀጽ #9 መሠረት የመንግስት መ/ቤቶች በመሥሪያ ቤቱ በተዘጋጀ የጨረታ ሠነድ ላይ ከማንኛውም ዕጩ ተወዳዳሪ የሚቀርብ የማብራሪያ ወይም የማሻሻያ ጥያቄን ተቀብለው ምላሽ መስጠት አለባቸው፡፡

2. በዚህ ንዑስ አንቀጽ 20.8.1 የተደነገገው ቢኖርም የሚከተለውን ሳያሟላ ለቀረበ ማብራሪያ ወይም የማሻሻያ ጥያቄ መ/ቤቱ ምላሽ እንዲሰጥ አይገደድም፡- 

ሀ/ በዚህ መመሪያ በተገለፀው መሰረት ጨረታው ለዕጩ ተወዳዳሪዎች ክፍት ሆኖ የሚቆይበት ዝቅተኛ ጊዜ 30 ቀናት ለሆነ ውስብስብ የአገር ውስጥ ግዢ ለመጫረቻ ሠነድ ማቅረቢያ የተወሰነው ጊዜ ሊያበቃ ከ! ቀናት በታች ሲቀረው ለቀረበ ጥያቄ፣

ለ/ ለዓለም አቀፍ ግልጽ ጨረታ ለመጫረቻ ሠነድ ማቅረቢያ የተወሰነው ጊዜ ሊያበቃ ከ21 ቀናት በታች ሲቀረው ለቀረበ ጥያቄ፣

ሐ/ ጨረታው ለዕጩ ተወዳዳሪዎች ክፍት ሆኖ የሚቆይበት ዝቅተኛ ጊዜ 15 ቀናት ብቻ ለሆነ ውስብስብ ያልሆነ ግዢ ጨረታው ሊዘጋ ከ5 ቀናት በታች ሲቀረው ለቀረበ ጥያቄ፣

3. ከላይ በአንቀጽ ቁጥር 20.8.2 ላይ በተቀመጠው ጊዜ ውስጥ የማብራሪያ ወይ የማሻሻያ ጥያቄ ከዕጩ ተወዳዳሪዎች ሲቀርብ መ/ቤቱ ጨረታው ከመከፈቱ በፊት በ5 የሥራ ቀናት ውስጥ መልስ መስጠት አለበት፡፡

4. ከዕጩ ተወዳዳሪዎች ለሚቀርብ የማብራሪያ ወይም የማሻሻያ ጥያቄ የሚሠጠው ምላሽ በጽሑፍ ሆኖ የጠያቂውን ማንነት መግለጽ ሳያስፈልግ ለሁሉም በጨረታው ተሳታፊ ለመሆን ላመለከቱ ዕጩ ተወዳዳሪዎች በሙሉ በተመሳሳይ ጊዜ እንዲላክ መደረግ አለበት፡፡

5. የመንግስት መ/ቤቶች ከዕጩ ተወዳዳሪዎ የሚቀርብላቸውን የማብራሪያ ጥያቄ መነሻ በማድረግ ቀደም ሲል በመሥሪያ ቤቱ በተዘጋጀ የጨረታ ሠነድ ላይ ማሻሻያ ማድረግ አስፈላጊ ሆኖ ሲያገኙት የጨረታ ሠነዱን ማሻሻያ ይችላሉ፡፡

6. የመንግስት መ/ቤቶች በንዑስ አንቀጽ 20.8.5 ላይ በተገለፀው መሰረት በጨረት ሰነዱ ላይ ማሻሻያ ሲያደርጉና ጨረታውን ለመዝጋት በቀረው ጊዜ ውስጥ ዕጩ ተወዳዳሪዎች የተደረገውን ማሻሻያ አካተው የመጫረቻ ሰነድ ለማዘጋጀት እንደማይችሉ ሲገመት የጨረታ መዝጊያ ቀኑን ማራዘም ይኖርባቸዋል፡፡

7. ዕጩ ተወዳዳሪዎች የመጫረቻ ሠነዳቸውን በሚዘጋጁበት ወቅት ማሻሻያውን ማካተት እንዲችሉ በተደረገው የጨረታ ሠነድ ማሻሻያና ማብራሪያ ውይይት ላይ የተያዘው

8. ቃለ-ጉባኤ ቅጂ የጨረታውን ሠነድ ለገዙ ዕጩ ተወዳዳሪዎች በሙሉ እንዲደርስ መደረግ አለበት፡፡
20.10. የውል ሁኔታ

1) የመንግስት መ/ቤቶች የሚያዘጋጁት ልዩ የውል ሁኔታ እንደግዢው አይነት ሊለያይ ቢችልም የሚከተሉትን ያካተተ መሆን አለበት፤
ሀ/ የተጫራቹንና የመንግስት መ/ቤቱን ግዴታና ኃላፊነትን በግልፅ ያመላከተና በመ/ቤቱ ላይ የሚጣሉ ግዴታዎች ህጋዊ መሠረት ያላቸውና ሊፈፀሙ የሚችሉ መሆናቸውን ማረጋገጥ፣

ለ/ እንደአስፈላጊነቱ የውሉ አፈፃፀም የሚከተላቸውን ዋና ዋና ሂደቶች፤ የማስረከቢያ ጊዜ፣ አስተሻሸግ፣ የማጓጓዝ ኃላፊነት፣ የዋጋ ማስተካከያ፣ የክፍያ አፈፃፀም፣ የርክክብ እና የፍተሻ ሥነ-ስርአት፤ ዋስትና እና የመሳሰሉትን አተገባበር በግልፅ ያስቀመጠ መሆን ይኖርበታል፡፡

2) የግንባታ ውል ዓይነት ከመምረጥ በፊት የፕሮጀክቱ የስራ መጠን እንዲሁም አስቸኳይነቱን ግንዛቤ ውስጥ ማስገባት አስፈላጊ ሲሆን የውሉን ዓይነት ከመወሰን በፊት በጀትን፤ የፕሮጀክቱን ስጋቶች እና ዕቅዱን በተገቢው ሁኔታ ማየት ያስፈልጋል፡፡

3) የጨረታ ሰነዱ የተመረጠውን የውል አይነት በግልፅ ማስቀመጠና ለዚህ ተስማሚ የሆኑ የውል ድንጋጌዎችን የያዘ መሆን አለበት። የተፈቀዱት የኮንትራት ዓይነቶች በጥቅል ድምር የሚከፈል (Lump sum) ፣ በነጠላ ዋጋዎች የሚከፈልና (Unit rate) ፣ በወጪ ላይ ተደማሪ ሆኖ በሚከፈል (Cost plus) ክፍያዎች ወይም ጥምር ላይ ተመስርተው የሚከፈሉ ናቸው። በወጪ ላይ ተደማሪ ሆኖ በሚከፈል (Cost plus) ኮንትራቶች በልዩ ሁኔታ የሚፈቀዱት ለየት ባሉ ሁኔታዎች ለምሳሌ ከፍተኛ ስጋት፤ እጣዳፊ ስራ ወይም ወጭዎች በበቂ ትክክለኛነት አስቀድመው ሊወስኑ በማይችሉበት ጊዜ ብቻ ነው። እንደነዚህ ያሉ ኮንትራቶች ወጪዎችን ለመገደብ ተገቢ ማበረታቻዎችን ማካተት አለባቸው፡፡

4) በተራ ቁጥር 3 የተቀመጡት የውል አይነቶች ከዚህ በታች በተዘረዘሩት የውል አሰጣጥ መንገዶች የሚፈፀሙ ሲሆን ግዢ ፈፃሚው የመንግስት መስሪያ ቤት አግባብነት ያለውን መደበኛ ሰነድ መጠቀም ይኖርበታል፡፡ 

ሀ/ ዲዛይን-ጨረታ-ግንባታ ውል (Design Bid Build (Traditional) Contract Strategy)


ለ/ የዲዛይን እና ግንባታ ውል (Design and build contract Strategy)

ሐ/ የማኔጅመንት ኮንትራት (Management Contract Strategy)


መ/ የኮንስትራክሽን ማኔጅመንት (Construction management Strategy)

ሰ/ በአፈፃፀም ላይ የተመሠረተ የመንገድ ጥገና ኮንትራቶች ስትራቴጂ (Performance – Based Road Maintenance Contract Strategy)

ረ/ የመንግስት እና የግል አጋርነት (Public Private Partnership (PPP) Contract Strategy)

ሀ/ ዲዛይን-ጨረታ-ግንባታ 

የዚህ የግንባታ ውል ግንባታው የሚከናወንበት የዲዛይን ጥናት እና የስራ ዝርዝር እንዲሁም የሚሰራበት ስፔስፊኬሽን የስራ ባለቤቱ በሚቀጥረው አማካሪ ድርጅት ተዘጋጅቶ ቀርቦ ለእያንዳንዱ የስራ ዓይነት በሚቀመጠው ዋጋ ስራ ተቋራጩ በሰራው ስራ መጠን ተተምኖ የሚከፈለው ይሆናል፡፡

ለ/ የዲዛይን እና ግንባታ ኮንትራት ስትራቴጂ

የዲዛይን እና ግንባታ ውል ስትራቴጂ ዲዛይን እና የግንባታ ስራን የማስፈፀም ሃላፊነት አስቀድሞ በተወሰነው የአንድ ድምር መጠን ከአንድ ስራ ተቋራጭ ጋር የሚደረግ ውል እና ዲዛይኑም ግንባታውም በስራ ተቋራጩ የሚከናወንበት ሂደት ነው፡፡

ሐ/ ማኔጅመንት ኮንትራት (የአስተዳደር ውል) ስትራቴጂ

የአስተዳደር ውል ስትራቴጂ ለግንባታ ሥራዎች አስተዳደር ኃላፊነት ከአስተዳደር ሥራ ተቋራጭ ጋር የሚሰጥበት ሲሆን ለሥራ ፓኬጆች የተለዩ ኮንትራቶች በተናጠል ለሥራ ተቋራጮች የሚሰጥበት ዝግጅት ሲሆን ዲዛይኑ ባለቤቱ በቀጥታ ከዲዛይነሮቹ ጋር (በአንድ ባለሙያ ወይም ከተለያዩ ባለሙያዎች) በሚያድርገው ውል ይሰራል፡፡ የአስተዳደር ሥራ ውል ለፕሮጀክት ደንበኛው የተለያዩ ንዑስ ተቋራጮችን በቀጥታ የሚቀጥርበት የግንባታ ግዢ ዓይነት ነው፡፡ በተጨማሪም የአንዳንድ ሥራ ኮንትራቶች ከሌሎች ቀደም ብለው ጨረታቸው እንዲወጣ ያስችላል እንዲሁም አንዳንድ ጊዜ ዲዛይኑ ከመጠናቀቁ በፊት ስራዎች እንዲጀመሩ ያስችላል (ለምሳሌ ፣ ከመሬት በታች ያሉ ሥራዎች ዝርዝር ዲዛይን እየተከናወነ ሊሰራ ይችላል) ፡፡ ይህም ፕሮጀክቱን ለማጠናቀቅ የሚወስደውን ጊዜ ሊያሳጥር ይችላል፡፡

መ/ የኮንስትራክሽን ማኔጅመንት ስትራቴጂ

የኮንስትራክሽን ማኔጅመንት ስትራቴጂ ለዲዛይንና ለግንባታ ሥራ አመራር ኃላፊነት ከኮንስትራክሽን ሥራ አስኪያጅ ጋር የሚሰጥበት እና የፕሮጀክቱ ሥራዎች ኮንትራቶች በቀጥታ የስራ ባለቤቱ ከሥራ ተቋራጮች ጋር የሚዋዋልበት ሲሆን ዲዛይኑ ባለቤቱ በቀጥታ ከዲዛይነሮቹ ጋር (በአንድ ባለሙያ ወይም ከተለያዩ ባለሙያዎች) በሚያደርገው ውል ይሰራል፡፡

ሰ/ በአፈፃፀም ላይ የተመሠረተ የመንገድ ጥገና ኮንትራቶች ስትራቴጂ 

በአፈፃፀም ላይ የተመሠረተ የግንባታና ጥገና ኮንትራቶችን የአጭር ወይም የረጅም ጊዜ ጥራት መመዘኛዎችን በማካተት ረዘም ላለ ጊዜ የሚሰጥ ውል ነው፡፡ ተቋራጩ ግንባታውን ወይም የጥገና ስራውን በጠቅላላ ኮንትራቱ ጊዜ ውስጥ በተገለጹ ጥሩ ሁኔታዎች ወይም በአገልግሎት ደረጃዎች ማቆየት አለበት፡፡ ክፍያዎች ተቋራጩ በውሉ ውስጥ የተገለጹትን የአፈፃፀም ወይም የአገልግሎት ደረጃዎች ግዴታዎች ለመፈፀም ምን ያህል በጥሩ ሁኔታ እንደሰራ እንጂ በተከናወኑ ሥራዎችና አገልግሎቶች መጠን ብቻ ላይ የተመሠረተ አይደሉም፡፡ 

ረ/ የመንግስት የግል አጋርነት (መግአ) የውል ስትራቴጂ

የመግአ የውል ስትራቴጂ የህዝብ ሀብትን ለማዳበር እና ለማስኬድ እና / ወይም የህዝብ አገልግሎት ለመስጠት ለግል ድርጅቱ የግንባታ ዋጋን እና አስተዳደር ስራን በመስጠት የረጅም ጊዜ የፕሮጀክት ስምምነት አቅርቦት/ውል ዘዴ ነው፡፡ የግንባታ እና የአገልግሎት ክፍያዎች በአፈፃፀም ከተጠቃሚዎች እና / ወይም ከመንግስት የሚከፈል  ነው ፡፡ የዚህ የውል አሰጣጥ ዘዴ በተዘጋጀለት ልዩ መመሪያ መሰረት ተፈፃሚ ይሆናል፡፡

20.11. የጨረታ ዋጋ እና የዋጋ ማስተካከያ

1. የመንግስት መ/ቤት ከተጫራቾች የሚሰጡ የመጫረቻ ዋጋዎች በሌላ ተጫራች ዋጋ ላይ ያልተመሰረቱ እና በጨረታው እና በውል አፈፃፀሙ ወቅት የማይለዋወጡ ፅኑ ዋጋ መሆናቸውን ማረጋገጥ አለበት፡፡

2. በንዑስ አንቀጽ 10.10.1 ላይ የተገለጸው ቢኖርም፤ የመንግስት መ/ቤቱ ለግንባታ ስራዎች ውሉ ተፈፃሚ መሆን ከጀመረበት 6ወር በኃላ የዋጋ ለውጥ ወይም ማስተካከያ ማድረግ ያለበት ሲሆን ይህንን በጨረታ ሰነዱ ላይ ማመልከት ይኖርበታል፡-

ሀ/ የግንባታ ስራውን ለማጠናቀቅ 12 ወራት በላይ ይፈጃል ተብሎ ሲገመት፣
ለ/ የዋጋ ማስተካከያ እንዲደረግለት በሚመረጠው ስብሰባ ላይ የማዕከላዊ ስታትስቲክስ አገልግሎት የዋጋ ኢንዴክስ ወይም የጠቋሚ ዋጋ መረጃ ይወስዳል፣
ሐ/ በዚህ ንዑስ አንቀፅ ፊደል ተረ (ለ) በተገለፀው መሰረት ማዕከላዊ ስታትስቲክስ አገልግሎት የዋጋ ኢንዴክስ መረጃ መስጠት ባልቻለባቸው ላይ ለውጥ የሚደረግባቸው ስብሰቦች በተያዘው ምድብ ላይ ማስተካከያ ለማድረግ የሚያስችል የዋጋ መረጃ ከታወቀ የአገር ውስጥ አምራች ድርጅት ወይም በውጭ ገር ከሚገኝ ህጋዊ ተቋም ማግኘት ይቻላል፡ ለዋጋ ማስተካከያ የተመረጠው ምንጭ በውጭ አገር ከሚገኝ ሕጋዊ ተቋም ሲሆን የምንዛሪ ለውጥ ታሳቢ መሆን ይኖርበታል፤
መ/ በዚህ ንዑስ አንቀፅ ፊደል ተራ (ለ) እና (ሐ) በተገለፀው መሰረት ወቅታዊ የዋጋ ኢንዴክስ መረጃ ማግኘት ያልተቻለባቸው ላይ ማስተካከያ ለማድረግ የሚያስችል የዋጋ መረጃ ግዢ ፈፃሚ መስሪያ ቤቱ በሚያጠናው አማካኝ የገበያ ዋጋ መረጃ መሰረት የዋጋ ማሻሻያ ማድረግ ያችላል፡፡ ሆኖም በዚህ ድንጋጌ መሰረት ለሚደረግ የዋጋ ማሻሻያ መስሪያ ቤቱ ፊደል ተራ (l) እና (ሐ) ላይ በተቀመጡት አማራጮች አለማግኘቱ ሲረጋገጥ ብቻ ነው፡፡

ሠ/ የዋጋ ማስተካከያ በሚያስፈልጋቸው ግዢዋች ላይ ፊደል ተራ (ለ)፤(ሐ) እና (መ) ላይ የተቀመጡት አማራጮች ውስጥ ለውጥ የሚደረግባቸውን ስብስቦች በያዘው ምድብ ላይ ማስተካከያ ለማድረግ የሚያስችል የዋጋ መረጃ የሚገኝበት ምንጭ በጨረታ ላይ በአግባቡ መገለፅ ይኖርበታል፡፡ 

20.12. ለግንባት ሥራ ግዢ የሚደረግበት የዋጋ ማስተካከያ

1. በንዑስ አንቀጽ 20.10.2 የተገለጹት ሁኔታዎች እንደተጠበቁ ሆነው ማንኛውም ከግንባታ ስራ ግዢ ጋር በተያያዘ የሚደረግ የዋጋ ማስተካከያ ከዚህ በታችየተገለጹትን አሠራሮች ተከትሎ በመደበኛ የጨረታ ሰነዱ ላይ የተመለከተውን ቀመር በመጠቀም ማሳት ይኖርበታል፡፡ 

ሀ/ ለግንባታ ሥራው የሚያስፈልጉ ዋና ዋና ግብዓቶችንና እያንዳንዱ ዋና ግብዓት ሥር ሊካተቱ የሚችሉ ዕቃዎችን ስብስብ መለየት፤
ለ/ በሥራቸው የተለያዩ ዕቃዎች ስብስቦችን የያዙት ዋና ዋና ግብዓቶች፤ ከግንባታ ሥራው ጠቅላላ ግብዓቶች ውስጥ የሚኖራቸውን ድርሻ በማስላት የዋጋ ማስተካከያ የሚደረግባቸውን እና የማይደረግባቸውን መወሰን፤
ሐ/ ጨረታው ከመዘጋቱ በፊት ያለ በጨረታ ሰነድ ላይ በሚወሰን ቀን በሥራ ላይ ያለው የዋጋ ኢንዴክስ/ጠቋሚ አሃዝ በቀመሩ መሠረት የዋጋ ማስተካከያውን ለማስላት በመነሻነት ይወሰዳል፤

መ/የዋጋ ማስተካከያው ጥያቄ በንዑስ አንቀጽ 20.10.2 ላይ የተገለጸውን ድንጋጌ ተከትሎ በሚቀርብበት ወቅት በተለይ ለግንባታ ሥራ ግዠ የዋጋ ልዩነት የሚሰላው በሥራ ላይ ያለውን ወቅታዊ የዋጋ ኢንዴክስ/ጠቋሚ አሃዝን በመጠቀም በቀመሩ መሰረት ይሆናል፡፡ 

20.12.1. ለማማከር አገልግሎት ግዢ የሚደረግ የዋጋ ማስተካከያ

1) በማማከር አገልግሎት ግዢ የውል አፈፃፀም ወቅት የአማካሪ ስህተት ባልሆነ ምክንያት የውል መፈፀሚያ ጊዜው በመራዘሙ ለአማካሪው የዋጋ ማስተካከያ ማድረግ አስፈላጊ መሆኑን መ/ቤቱ ሲያምንበት የዋጋ ማስተካከያ ሊያደርግ ይችላል፡፡

2) በንዑስ አንቀጽ 20.11.1 የተገለጸው ቢኖርም ለአማካሪዎች የሚደረገው የዋጋ ማስተካከያ ከውሉ ጠቅላላ ዋጋ ከሃያ አምስት ከመቶ (25%) ሊበልጥ አይችልም፡፡

3) መ/ቤቱ የዋጋ ማስተካከያ የሚደረግባቸው ዕቃዎች ወይም አቅርቦቶች ለተካተቱበት ግዢ በሚያዘጋጀው የጨረታ ሰነድ ላይ የሚከተሉትን ጨምሮ ሌሎች አስፈላጊ ናቸው የሚላቸውን ሁኔታዎች በግልፅ ማመልከት ይኖርበታል፡-   

ሀ/ የዋጋ ማስተካከያውን ተግባራዊ ለማድረግ ዕጩ ተወዳዳሪዎች ከመጫረቻ ሰነዳቸው ጋር ማቅረብ ያለባቸውን የመረጃ አይነት፣

ለ/ የዋጋ ማስተካከያ ጥያቄ የሚቀርብባቸውን ሁኔታዎች፣ የአቀራረብ ዘዴዎች እና ከዋጋ ማስተካከያ ጥያቄው ጋር ተያይዘው የሚቀርቡ ማስረጃዎችን አይነትና መጠን፣

ሐ/ ሌሎች ለዋጋ ማስተካከያ አፈፃፀም ይጠቅማሉ ተብሎ የሚታመንባቸውን መረጃዎች እና ተጫራቾች ሊከተሉት ይገባል የሚላቸውን አሰራሮች፣                                                                                                                                                                                                                                                                                                                                                                                                                                                                                                                                                                                                                                                                                                                                      
4) የመንግስት መ/ቤቱ በጨረታ ግምገማ ወቅት ተጫራቾች ለዋጋ ማስተካከያ ዓላማ የተቀመጡትን ቅድመ ሁኔታዎች መቀበላቸውን እና ያቀረቧቸው ማስረጃዎችም ተቀባይነት ያላቸው መሆናቸውን ማረጋገጥ ይኖርበታል፡፡

5) የመንግስት መ/ቤቱ እና በጨረታ ውድድሩ አሸናፊ የሆነው ተጫራች በሚያደርጉት የውል ስምምነት ላይ የሚከተሉት እና ሌሎች ተገቢ ናቸው ተብሎ የታመነባቸው ሁኔታዎች በግልፅ እንዲካተቱ መደረግ ይኖርበታል፡-

ሀ/ የዋጋ ማስተካከያ የሚደረግላቸውን ግብአቶች በመጠቀም የሚመረቱ ዕቃዎችን ወይም አቅርቦቶችን ዝርዝር እና የማስተካከያውን አፈፃፀም፤

ለ/ ለዋጋ ማስተካከያ አፈፃፀም የመንግስት መ/ቤቱ እና አቅረቢው የተስማሙበት የሰነድ አይነት እና ምንጭ፣

ሐ/ ለዋጋ ማስተካከያ የሚቀርበው ማስረጃ በውሉ ላይ በተገለፀው መሰረት መሆን እንዳለበት እና ከሌላ ምንጭ የሚመጣ መረጃ ተቀባይነት እንደማይኖረው፤

መ/ አቅራቢው በውል ስምምነቱ መሰረት በወቅቱ ስራውን ወይም አቅርቦቱን ማከናወን ባለመቻሉ የሚፈጠር የዋጋ መናር ማስተካከያ የማይደረግበት ስለመሆኑ፤

6) የመንግስት መ/ቤቱ የዋጋ ማስተካከያ ለተፈቀደለት ማንኛውም ግዢ ከአቅራቢው የዋጋ ማስተካከያ ጥያቄ ባይቀርብም የክፍያ ጥያቄ ሲቀርብለት የዋጋ ማስተካከያ እንዲደረግባቸው በውል ስምምነቱ በተፈቀዱ ግብአቶች ላይ የዋጋ መቀነስ መኖር አለመኖሩን የማጣራትና የዋጋ ቅናሽ ካለም አስልቶ ከቀነሰ በኋላ መክፈል ይኖርበታል፡፡

20.13. የግንባታ ግብዓቶች ቅድመ ክፍያ

በግንባታ ሥፍራ ላይ ለሚገኙ የግንባታ ግብዓቶች (ማቴሪያሎች) ከዋጋቸው እስከ ሰባ በመቶ (70%) የሚደርስ ክፍያ መፈፀም ይቻላል። ሆኖም ግዢ ፈፃሚ መ/ቤቶች የተጠቀሰውን የ70% ክፍያ ከመፈፀማቸው በፊት የሚከተሉትን የጥንቃቄ እርምጃዎች መወሰድ ይኖርባቸዋል። 

ሀ) በግንባታ ሥፍራ ላይ ለሚገኙ ዕቃዎች ክፍያ እንዲከፈለው የሚጠይቅ ማናቸውም ሥራ ተቋራጭ የሚያቀርባቸው ዕቃዎች የተገዙበትን ዋጋ የሚያመለክት ደረሰኝ ትክክለኛነት በግዢ ፈፃሚ መ/ቤቱ እና በአማካሪው መረጋገጥ ይኖርበታል። ነገር ግን የግንባታ ግብዓቱ በፐሮጀክት  የተመረተና ደረሰኝ ማቀረብ የማይቻልበት ሆኖ ሲገኝ አግባብነቱ ታይቶ ክፍያ ሊፈጽምበት ይችላል፡፡

ለ) ክፍያ የተፈፀመበት በግንባታ ሥፍራ የሚገኝ የግንባታ ዕቃ ሥራ ላይ እንዲውል ሲደረግ የተፈፀመው ክፍያ ከሚቀጥለው ክፍያ በአንድ ጊዜ መቀነስ አለበት። 

ሐ) በአንድ የግንባታ ሥፍራ የሚገኙ ዕቃዎችን ለሌላ የግንባታ ፕሮጀክት በግብአትነት መጠቀምም ሆነ ለሌላ የተለየ ዓላማ ማዋል በፍፁም አይቻልም።

 መ) ሥራ ተቋራጩ በግንባታ ሥፍራ ላይ ለሚገኙ ዕቃዎች ክፍያ እንዲከፈለው ከሚያቀርበው ጥያቄ ጋር ዕቃዎቹ በክምችት ላይ እያሉ አደጋ ቢደርስባቸው ቢሰረቁ ወይም ለረዥም ጊዜ ሥራ ላይ ሳይውሉ በመቅረታቸው ቢበላሹ የጉዳቱን መጠን ለማካካስ እንዲቻል በግንባታ ሥራ መደበኛ የጨረታ ሠነድ አጠቃላይ የውል ሁኔታዎች አንቀጽ 40 ላይ በተጠቀሰው አግባብ ኢንሹራንስ በመግባት ዕቃዎቹ ኢንሹራንስ የተገባላቸው መሆኑን የሚያመለክት ማስረጃ ማቅረብ ይኖርበታል።
20.14. የውል ማስከበሪያ

 1) በዋጋ ማቀወረቢያ ከሚፈፀም ግዢ እና ከኪራ አገልግሎት ግዢ በስተቀር ለማናቸውም ሌላ የግዢ ውል የመንግስት መ/ቤቱ የውል ማስከበሪያ መቀበል አለበት፡፡
2)የጨረታው አሸናፊ ከመ/ቤቱ ጋር ውል ከመፈረመበት ቀን ጀምሮ በ15 ቀናት ውስጥ ለጨረታ ማስከበሪያ ተቀባይነት እንዳላቸው በንዑስ አንቀፅ 06.06.4 በተገለፁት የዋስትና ዓይነቶች መሠረት ክፍያ በሚፈፀምበት የገንዘብ ዓይነት ቢያንስ የውሉን ዋጋ 10% (አስር በመቶ) በውሉ ማስከበሪያነት ለመንግስት መስሪያ ቤቱ ማስያዝ አለበት፡፡
3) የመንግስት መ/ቤቱ አቅራቢው በውሉ መሰረት አለመፈፀሙን ሲያረጋግጥ በንዑስ እንቀጽ 20.13.2 መሠረት አቅራቢው ያስያዘውን የውል ማስከበሪያ ሙሉ በሙሉ መውረስ ይኖርበታል፡፡

4) በንዑስ አንቀጽ 20.13.3 የተገለጸው ቢኖርም በአቅራቢው ያልተሟላው የውል ግዴታ በመ/ቤቱ ላይ ምንም ዓይነት ጉዳት ወይም ተጨማሪ ወጪ እናደማያስከትል እና አቅራቢው ቸልተኝነት ምክንያት የተፈጸመ አለመሆኑ በመ/ቤቱ የግዢ አጽዳቂ አካል ሲታመንበት የውል ማስከበሪያው ለአቅራቢው ሊመልስለት ይችላል፡፡ 

5) የመንግስት መ/ቤቱ በዚህ ንዑስ አንቀጽ 20.13.4 መሰረት ለወሰዳቸው እርምጃዎች የተሟላ ሰነድ በመያዝ በኤጀንሲው ወይንም በሌላ ጉዳዩ በሚመለከታቸው ህጋዊ አካል ሲጠየቅ ማቅረብ እና አሰራሩን አግባብነት ማስረዳት ይኖርበታል፡፡

6) በንዑስ አንቀጽ 20.13.2 የተመለከተው ቢኖርም፡

ሀ/ ከአገር ውስጥ የግንባታ ዘርፍ ሥራ ተቋራጮች ወይም መድሐኒት እና የህክምና መሣሪያዎች አምራች ድርጅቶች ለሚፈጸም ግዢ ከታወቀ የመድን ድርጅት የሚቀርብ በሁኔታ ላይ የተመሠረተ የውል ማስከበሪያ ተቀባይነት ይኖረዋል፡፡

ለ/ የማማከር አገልግሎት በመስጠት ተጋባር ላይ የተሠማሩ አማካሪዎች በሚሰጡት የማማከርአገልግሎት ሂደት ውስጥ በመ/ቤቱ ላይ ጉዳት ሊያደርስ ይችላል ተብሎ ሲገመት የባለሙያ የካሳ መድን እንዲያቀርቡ መጠየቅ ይቻላል

ሐ/ጥቃቅንና አነስተኛ ተቋማት በዚህ መመሪ አንቀጽ 16.20.5(ሐ) በተገለጸው መሠረት በውል ማስከበሪያ ምትክ ካቋቋመቸው አካል የሚሠጣቸውን የዋስትና ደብዳቤ ማቅረብ ይኖርባቸዋል፡፡
መ/ የመድን አገልግሎት ግዢ ለመፈጸም በወጣ ጨረታ አሸናፊ የሚሆኑ የመድን ድርጅቶች በኢትዮጲያ ብሔራዊ ባንክ ለመጠባበቂያ ያስቀመጡት ገንዘብ በውል ማስከበሪያነት ለመጠቀም ይችላሉ፡፡ ሆኖም በዚህ መንገድ ለሚያስይዙት ዋስትና በቂ መጠባበቂያ ያላቸው ስለመሆኑ ከባንኩ ማረጋገጫ ማቅረብ ይኖርባቸዋል፤

7) በሁለቱ ተዋዋይ ወገኖች መካከል የተለየ ስምምነት ከሌለ በስተቀር የተያዘው የውል ማስከበሪያ አቅራቢው የውል ግዴታውን ሙሉ በሙሉ እንዳጠናቀቀ መመለስ ይኖርበታል፡፡

20.15. የቅድሚያ ክፍያ

1) መንግስት ግዢ አፈጻጸም እንደአስፈላጊነቱ ከውሉ በጠቅላላ ዋጋ እስከ 30 (ሠላሳ ከመቶ) የሚደርስ የቅድሚያ ክፍያ ሊሰጥ ይችላል፡፡ የሚሰጠው የቅድሚያ ክፍያ መጠንም በተጫራቾች ዝርዝር መረጃ ሰንጠረዥ የጨረታውን ሰነድ ክፍል ላይ መገለጽ ይኖርበታል፡፡

2) አቅራቢዎች በዉሉ መሰረት ከሚጠየቁት የቅድሚያ ክፍያ ጋር ተመጣጣኝ የሆነ የቅድሚያ ክፍያ ዋስትና እንደአቅራቢው ምርጫ ከታወቀ ባንክ የሚሰጥ በሁኔታ ላይ ያልተመሰረተ የባንክ ዋስትና ማቅረብ ይኖርባቸዋል፡፡

3) በንዑስ አንቀጽ 20.14.2 ላይ የተመለከተው ቢኖርም የአገር  ውስጥ የኮንስትራክሽን ኩባንያዎች እና አማካሪ ድርጅቶች በሆኔታ ላይ የተመሰረተ የቅድሚ ክፍያ ዋስትና ከታወቀ የመድን ድርጅት ሊያቀርቡ ይችላሉ፡፡

4) በንዑስ አንቀጽ 20.13.6 (ሐ) የተገለጸው እንደተጠበቀ ሆኖ ለአነስተኛና ጥቃቅን ተቋማት ለሚሰጠው የቅድመ ክፍያ ዋስትና መ/ቤቱ ተገቢ ሆኖ ሲያገኘው በጋራ የሚንቀሳቀስ የባንክ ሒሳብ ገንዘቡን ተቀማጭ በማድረግ ከውል ጋር ለተገናኙ እና አስፈላጊ ለሆኑ ወጪዎች በጋራ ፊርመ እንዲከፈል ማድረግ ይኖርበታል፡፡

5) በንዑስ አንቀጽ 20.14.3 እና 20.14.4 መሰረት ለግንባታ ዘርፍ ሥራ በተደረገ ውል መሰረት ለሚፈጸም የቅድሚያ ክፍያ የቀረበው ዋስትና የመድን ድርጅት ሲሆን ወይ፣ በንዑስ አንቀጽ 20.14.4 መሰረት ለአነስተኛና ጥቃቅን ተቋማት የተሰጠ ቅድሚያ ክፍያ ከሆነ ውል ሰጪው የመንግስት መ/ቤት ውል ተቀባይ ከሆነው ሥራ ተቋራጭ ወይም አነስተኛና ጥቃቅን ተቋም ጋር የውድሚያ ክፍያውን አጠቃቀም በሚመለከት የተለየ ውል መዋዋል አለበት፡፡ ውሉም የሚከተሉትን ያካተተ መሆን ይኖርበታል፡፡

 ሀ/ በውሉ መሰረት ለሥራ ተቋራጩ ወይም ለአነስተኛና ጥቃቅን ተቋም የሚፈጸሙ የቅድሚያ ክፍያ ለዚሁ ዓላማ በሥራ ተቋራጩ ወይም ለአነስተኛና ጥቃቅን ተቋሙ ስም በሚከፈት የተለየ የባንክ ሂሳብ ውስጥ እንደሚቀመጥ
ለ/ ከላይ በፊደል ተራ “ሀ” መሠረት በተከፈተው ሒሳብ ውስጥ የተቀመጠው የቅድሚያ ክፍያ ገንዘብ ውጪ ሊያደርግ የሚችለው በውል ሰጪ እና በውል ተቀባዩ የጣምራ ፊርማ እንደሚሆን

ሐ/ በባንክ ሂሳቡ ከተቀመጠው ገንዠብ ላይ ለሥራ ተቋራጩ ወይም ለአነስተኛና ጥቃቅን ተቋሙ ክፍያ የሚፈጸመው ቀደም ሲል በወሰደው ገንዘብ ተገቢውን ሥራ የሠራ መሆኑ ሲረጋገጥ መሆኑን

መ/በቅድሚያ ክፍያ መልክከሚከፈለው ገንዘብ ውስጥ ለመንገድ ሥራ የአገር ውስጥ ተቋራጮች እስከ 50 (ሃምሳ በመቶ) እንዲሁም ለህንጻ ሥራ የአገር ውስጥ ተቋራጮች እስከ 30 (ሠላሳ በመቶ) ለመሣሪያ መግዣ ማዋል የሚችሉ መሆኑን የሚገልጹ አንቀጾችን ሊይዝ ይችላል፡፡

6) በንዑሰ አንቀጽ 20.14.5 (መ) በተመለከተ መሰረት መ/ቤቱ የሚከተሉት ሆኔታዎች መኖራቸውን ሲረዳ የሥራ ተቋራጮች በቅድሚያ ክፍያ መልክ ከነተሠጣቸው ገንዘብ ውስጥ ከፊሉን መሣሪያ መግዣ እንዲውሉ ሊፈቅድ ይችላል፡፡

ሀ/የሥራ ተቋራጩ በቅድሚያ ክፍያ መልክ በወሰደው ገንዘብ የገዛውን መሣሪያ በውሉ መሠረት ፕሮጀክቱ ከመጠናቀቁ በፊት ለጸዳ መያዣነት የሚያውል እና በማናቸውም መልክ ለሦስተኛ ወገን የማያስተላልፍ ለመሆኑ ማረጋገጫ ካቀረበ፤ 
ለ/የሥራ ተቋራጩ በቅድሚያ ክፍያ አከፋፈል ስምምነት ከመፈረሙ በፊት በቅድሚያ ክፍያ መልክ በሚወስደው ገንዘብ የሚገዛቸውን መሣሪያዎች ዓይነት ለአሠሪው መ/ቤት ተቆጣጣሪ መሐንዲስ አቅርቦ መሳሪያዎቹ ለሥራው አስፈላጊ መሆናቸው ከተረጋገጠ፤  

ሐ/ መሳሪያዎቹ ከፕሮጀክቱ ባለቤት ፈቃድ ውጪ ከፕሮክጅቱ ወደ ሌላ ቦታ የማይንቀሳቀሱ መሆኑ ከተረጋገጠ ነው፡፡

7) በቅድሚያ ክፍያ መልክ በሚከፈል ገንዘብ ለመንገድ ሥራ እንዱሁም ለህንጻ ግንባታ የሚገዙት ማሽነሪዎች በአባሪ -------ላይ የተመለከቱት ብቻ ናቸው፡፡

8) ተቋራጩ በንዑስ አንቀጽ 20.14.6 በተመለከተ መሰረት በተከፈለው የቅድሚያ ክፍያ የገዛቸውን መሣሪያዎች በተሠጠው ግዜ ገደብ ውስጥ ወደ ፕሮጀክቱ ቦታ ካላጓጓዘ በውሉ መሠረት ሊከፈለው የሚገባ የሚቀጥለው ክፍያ አይፈፀምለትም፡፡

9) ተቋራጩ ወይም አነስተኛና ጥቃቅን ተቋም የወሰደው የቅድሚያ ክፍያ ገንዘብ በውሉ መሰረት በየደረጃው ከሚዘጋጁት የክፍያ ምስክር ወረቀቶች ወይም በየደረጃው ከሚፈጸሙ አቅርቦቶች ሂሳብ ላይ እየተቀነሰ እንዲመለስ መደረግ አለበት፡፡

20.16. የጨረታ ሂደት
20.16.1 ጨረታ ለተወዳዳሪዎች ክፍት ሆኖ የሚቆይበትን ጊዜ ስለመወሰን 
1) የመንግስት መ/ቤት የጨረታ ሰነድ በሚያዘጋጁበት ጊዜ የመጫረቻ ሠነድ የሚቀርብበት የመጨረሻ ቀን የሚከተሉትን መሠረት አድርጎ ይሆናል፡-

ሀ) ዕጩ ተወዳዳሪዎች የጨረታ ሠነዱን ለማግኘት፤ተቀባይነት ያለው የመጫረቻ ሠነድ ለማዘጋጀት፤መረጃ ለማሰባሰብ፤ ለመተንተን፤እንደአግባብነቱ ሽርክና ለመመሥረት፤ ከአማቹ የሚሠጥ ውክልና እና የመፈረም ሥልጣን ማረጋገጫ ለማግኘት እና ሌሎች በጨረታው ለመሳተፍ የሚስፈልጉ ቅድመ ሁኔታዎችን ለማመቻቸት የሚፈጅባቸውን ጊዜ፤ 

ለ) ግዢው በዓለም አቀፍ ግልጽ ጨረታ የሚፈጸም ሲሆን የመጫረቻ ሰነዱን የጨረታ ማቅረቢያው ቦታ ድረስ ለመላክ የሚያስፈልገውን ጊዜ፤

ሐ) በተለይ የግንባታ ሥራ ግዢ በሞሆንበት ጊዜ ለግንባታ ቦታ ጉብኝት የሚያሰረፈልገውን ጊዜ፤
2) በንዑስ አንቀጽ (20.15.1) ላይ የተገለጸው እንደተጠበቀ ሆኖ ጨረታ በአየር ላይ ፀንቶ የሚቆይበት ጊዜ በዚህ መመሪያ አባሪ ቁጥር 3 ላይ ከተገለጸው ቀን ያነሰ መሆነ የለበትም፡፡

20.16.2. የጨረታ ሠነድ ሽያጭ

1) ለማንኛውም ጨረታ የተዘጋጀው የጨረታ ሠነድ የመሸጫ ዋጋ በአዋጁ አንቀጽ 8 መሠረት የሚከተሉትን ግምት ውስጥ በማስገባት በመንግስት መ/ቤቶች የሚወሰን ይሆናል፡፡

ሀ/ የጨረታ ሰነድ መሸጫ ዋጋ የመንግስት መ/ቤቱ ለግዢው በርካታ ጠወዳዳሪዎች እንዳያገኝ የሚያደርግ መሆን የለበትም፤

ለ/ የመንግስት መ/ቤቶች ለማንኛውም የጨረታ ሠነድ የዋጋ ተመን በሚወሰኑበት ወቅት ትርፍን ማዕከል ያላደረገና የተዘጋጀውን የጨረታ ሰነድ ለሚገዛው ተጫራች ለማቅረብ የሚያወጣውን ወጪለመተካት ብቻ ያለመ መሆን ይኖርበታል፡፡
2) የመንግስት መ/ቤቶች የሚከተሉትን ጉዳዮች ከግምት ውስጥ በማስገባት እንደየአስፈላጊነቱ የጨረታ ሰነዱ በነጻ እንዲሠጥ ወይም ለጨረታ ሰነድ ዝግጅቱ ከወጣው ወጪ ባነሰ ለተጫራቾች እንዲሸጥ ሊፈቅዱ ይችላሉ፡፡

ሀ/ በጨረታው በቂ ተወዳዳሪ አይኖርም ተብሎ ሲገመት፤ ወይም 

ለ) የተዘጋጀውን የጨረታ ሰነድ ለሚገዛው ተጫራች ለማቅረብ የሚወጣው ወጪ በጣም አነስተኛ ነው ብሎ መ/ቤቱ ሲያምን፤ ወይም

ሐ) ጨረታው በድጋሚ እንዲወጣ የተደረገ እና በመጀመሪያ ጨረታ ለመሳተፍ ሰነድ የገዙ እጩ ተወዳዳሪዎችን እንደገና እንዲገዙ ማድረግ ተገቢ አለመሆኑ በመ/ቤቱ ሲታመን፤

3) የጨረታ ሠነዱ ጨረታው ከወጣበት ጊዜ ጀምሮ እስከሚዘጋበት ጊዜ ድረስ ባሉት የስራ ቀናት በጨረታ ማስታወቂያው በተገለጸው አኳኋን ለዕጩ ተወዳዳሪዎች ዝግጁ መሆን አለበት፡፡

20.16.3. በጨረታ ሰነድ ላይ ስለሚደረግ ማብራሪያ ወይም ማሻሻያ

1) በአዋጁ አንቀጽ 9 መሠረት የመንግስት መሥሪያ ቤቶች በመሥሪያ ቤቱ በተዘጋጀ የጨረታሠነድ ላይ ከማንኛውም ዕጩ ተወዳዳሪ የሚቀርብ የማብራሪያ ወይም የማሻሻያ ጥያቄን ተቀብለው ምላሽ መስጠት አለባቸው
2) በዚህ ንዑስ አንቀጽ 20.15.3.1 የተደነገገው ቢኖርም የሚከተለውን ሳያሟላ ለቀረበ ማብራሪያ ወይም ማሻሻያ ጥያቄ መሥሪያ ቤቱ ምላሽ እንዲሰጥ አይገደድም፡፡

ሀ/ በዚህ መመሪያ በተገለጸው መሰረት ጨረታው ለዕጩ ተወዳዳሪዎች ክፍት ሆኖ የሚቆይበት ዝቅተኛ ጊዜ 30 ቀናት ለሆነ ውስብስብ የአገር ውስጥ ግዢ ለመጫረቻ ሠነድ ማቅረቢያ የተወሰነው ጊዜ ሊያበቃ ከ10 ቀናት በታች ሲቀረው ለቀረበ ጥያቄ 

ለ) ለዓለም አቀፍ ግልጽ ጨረታ ለመጫረቻ ሠነድ ማቅረቢያ የተወሰነው ጊዜ ሊያበቃ ከ 21 ቀናት በታች ሲቀረው ለቀረበ ጥያቄ፡

ሐ/ ጨረታው ለዕጩ ተወዳዳሪዎች ክፍት ሆኖ የሚቆይበት ዝቅተኛ ጊዜ 15 ቀናት ብቻ ለሆነ ውስብስብ ያልሆነ ግዢ ጨረታው ሊዘጋ ከ5ቀናት በታች ሲቀረው ለቀረበ ጥያቄ፡

3) ከእጩ ተወዳዳሪዎች ለሚቀርብ የማብራሪያ ጥያቄ የሚሠጠው ማላሽ በጽሑፍ ሆኖ የጠያቂውን ማንነት መግለጽ ሳያስፈልግ ለሁሉም በጨረታው ተሳታፊ ለመሆን ላመለከቱ ዕጩ ተወዳዳሪዎች በሙሉ በተመሳሳይ ጊዜ እንዲላክ መደረግ አለበት፡፡

4) የመንግስት መ/ቤቶች ከዕጩ ተወዳዳሪዎች የሚቀርብላቸውን የማብራሪያ ጥያቄ መነሻ በማድረግ ቀደም ሲል በመሥሪያ ቤቱ በተዘጋጀ የጨረታ ሠነድ ላይ ማሻሻያ ማድረግ አስፈላጊ ሆኖ ሲያገኙት የጨረታ ሠነዱን ማሻሻል ይችላሉ፡፡ ማንኛውም የጨረታ ሠነዱን ይዘት የሚቀይር ማሻሻያ በተጨማሪ የጨረታ ሰነድነት የጨረታውን ሠነድ ለገዙ ሁሉ በእኩል ጊዜ እንዲደርስ መደረግ አለበት፡፡



5) የመንግስት መ/ቤቶች በንዑስ አንቀጽ 20.15.3.4 ላይ በተገለጸው መሰረት በጨረታ ሰነዱ ላይ ማሻሻያ ሲያደርጉና ጨረታውንለመዝጋት በቀረው ጊዜ ውስጥ ዕጩ ተወዳዳሪዎች የተደረገውን ማሻሻያ አካተው የመጫረቻ ሰነድ ለማዘጋጀት እንደማይችሉ ሲገመት የጨረታ መዝጊያ ቀኑን ማራዘም ይኖርባቸዋል፡፡



6) የመንግስት መ/ቤቱ አስፈላጊ ነው ብሎ ሲያምን በመሥሪያ ቤቱ በተዘጋጀ የጨረታ ሠነድ ላይ የጨረታ ሠነድ የገዙትን ተጫራቾች በሙሉ የማብራሪያ የማሻሻያ ገለጻና ውይይት ለማድረግ ሊጠራ ይችላል፡፡ የሚደረገው ውይይትም በቃለ-ጉባዔ መያዝ ይኖርበታል፡፡

7) እጩ ተወዳዳሪዎች የመጫረቻ ሠነዳቸውን በሚያዘጋጁበት ወቅት ማሻሻያውን ማካተት እንዲችሉ በተደረገው የጨረታ ሠነድ ማሻሻያና ማብራሪያ ውይይት ላይ የተያዘው ቃለ-ጉባዔ ቅጂ የጨረታውን ሠነድ ለገዙ እጩ ተወዳዳሪዎች በሙሉ እንዲደርስ መደረግ አለበት፡፡

20.16.4. የጨረታ ቋንቋ

1) በአዋጁ አንቀጽ
---------መሠረት የሚዘጋጀው የጨረታ ማስታወቂያ፡ የጨረታ ሠነድ እና ጨረታው የሚካሄድበት ቋንቋ፡
ሀ) የአገር ውስጥ ተጫራቾች ብቻ ለሚሳተፉበት የብሄራዊ ግልጽ ጨረታ በአማርኛ ቋንቋ ይሆናል፡፡ ሆኖም መ/ቤቱ የጨረታ ቋንቋው በእንግሊዝኛ ቋንቋ እንዲሆን ሊፈቅድ ይችላል፡፡
ለ) ለዓለም ዓቀፍ ግልጽ ጨረታ ማስፈጽሚያ የሚዘጋጅ ማናቸው ሰነድ በእንግሊዝኛ ቋንቋ ይሆናል፡፡
2) ዕጩ ተወዳዳሪዎች የመጫረቻ ሠነዶቻቸውና ደጋፊ ማስረጃዎቻቸው በጨረታ ሠነዱ ጨረታው እንዲካሄድበት ከተፈቀደው ውጭ በሌላ ቋንቋ ማዘጋጀት የለባቸውም፡፡ ሆኖም ደጋፊ ሰነዶች በሌላ ቋንቋ የተዘጋጁ በሚሆኑበት ጊዜ በህጋዊ ተርጓሚ ተተርጉመው የትርጉሙ ቅጅ ከዋናው ሰነድ ጋር መቅረብ አለበት፡፡

3) የመንግስት መ/ቤቱ በተጫራቹ የቀረበው ሠነድ በመጀመሪያ በተዘጋጀበት እና ለጨረታው በተፈቀደው ቋንቋ ትርጉም መካከል ልዩነት በጨረታው ይዘት ላይመሰረታዊ ለውጥ አያመጣም ብሎ ካላመነ በስተቀር ሰነዱን ውድቅ ማድረግ ይኖርበታል፡፡

20.16.5.  የመጫረቻ ሠነድ ፀንቶ የሚቆይበት ጊዜ

1) የመንግስት መ/ቤቱ የመጫረቻ ሰነድ ጸንቶ መቆየት ያለበትን ጊዜ በጥንቃቄ በመወሰን በጨረታ ሰነዱ ውስጥ ማካተት ይኖርበታል፡፡ የመጫረቻ ሰነድ ወይም የጨረታው ዋጋ ጸንቶ የሚቆይበት ጊዜ እንደ ግዢው አይነት ሊለያይ የሚችል ቢሆንም ጊዜውን ለመወሰን መ/ቤቱ የሚከተሉትን ማገናዘብ ይኖርበታል፡

ሀ) የግዢውን ውስብስብነት እና የጨረታ አፈፃፀም ሂደቲ ሊወሰድ የሚችለው ጊዜ

ለ) በጨረታው ሊሳተፉ የሚችሉ ዕጩ ተወዳዳሪዎችን ብዛት

ሐ) የመንግስት መ/ቤቱ ተመሳሳይ ግዢዎችን በመገምገም ረገድ ያለው ልምድ

መ) ግዢው በገበያ ላይ ያለውን የዋጋ ተለዋዋጭነት ሁኔታ

2) በንዑስ አንቀጽ 06.05.1 ላይ በተገጸው መሰረት የሚወሰነው የጨረታ ዋጋ ጽንቶ የሚቆይበት ጊዜ የመንግስት መ/ቤቱ ግዢውን ለመገምገም በግዢ አጽዳቂ ኮሚቴ ግዢውን ለማጽደቅ አቤቱታ ቢነሳ ለማስተናገድ እና ከአሸናፊው ድርጅት ጋር ውል እስከመፈራረም ድረስ የሚፈጀውን ጊዜ ታሳቢ ያደረገ መሆን ይኖርበታል፡፡ 

3) በንዑስ አንቀጽ 20.15.5.2 ላይ በተገጸው መሰረት የመጫረቻ ሰነድ ረዘም ለለ ጊዜ ጽንቶ የሚቆይበት ሁኔታ መኖሩን መ/ቤቱ ካላመነ በስተቀር ጨረታው ጽንቶ የሚቆይበት ጊዜ ጨረታው ከሚከፈትበት ዕለት ጀምሮ ከ90 ቀናት መብለጥ የለበትም፡፡

4) የመንግስት መ/ቤቱ የግዢ ሂደታጨውን የመጫረቻ ሰነዱ ጽንቶ በሚቆይበት ጊዜ ውስጥ ማጠናቀቅ እና ከአሸናፊው ድርጅት ጋር ውል መፈራረም ይኖርባቸዋል፡፡ ሆኖም ከአቅም በላይ በሆኑ ምክንያቶች የግዢ ሂደቱ ሳይጠናቀቅ ለግዢው የቀረበው ዋጋ ጸንቶ የሚቆይበት ጊዜ የሚያበቃ መሂኑን መሥሪያ ቤቱ ሲረዳ ዋጋቸው ጸንቶ የሚቆይበት ጊዜ ለተጨማሪ ቀናት እንዲያራዝሙለት መጠየቅ አለበት፡፡

5) በንዑስ አንቀጽ 20.15.5.4 ላይ በተመለከተው መሰረት ተጫራቾች እንዲያራዝሙ የሚጠየቁት ተጨማሪ ቀናት የመንግስት መ/ቤቱ የቀረውን የግዢ ሒደት ለማጠናቀቅ የሚበቃውን ያህል ቀናት ብቻ መሆን አለበት፡፡ ሆኖም ተጫራቾች በማንኛውም ምክንያት ዋጋቸው ጸንቶ የሚቆይበትን ጊዜ ለማራዘም ፍቃደኛ ባይሆኑ ለጨረታ ማስከበሪያ ያስያዙትን ዋስትና መውረስ ሳያስፈልግ ከጨረታው ውድድር እንዲወጡ ይደረጋል፡፡

6) የቀረበላቸውን ዋጋቸው ጸንቶ የሚቆይበት ጊዜ የማሻሻል ጥያቄ የተቀበሉ ተጫራቾች ጥያቄውን መቀበላቸውን እና የመቆያ ጊዜውን ያራዘሙት እስከመቼ እንደሆነ በመጥቀስ በጽሑፍ ማረጋገጥ አለባቸው፡፡ በተመሳሳይ ሁኔታም ለዚህ ጨረታ ያስያዙት የጨረታ ዋስትና መቆያ ጊዜ ማሻሻል ወይም አዲስ ዋስትና ማቅረብ አለባቸው፡፡

7) በንዑስ አንቀጽ 20.15.5.6 በተገለጸው መሠረት የጨረታዋስትናውን ጸንቶ መቆያ ጊዜ ያላሻሻለ ተጫራች ያቀረበው ዋጋ ጸንቶ የሚቆይበትን ጊዜ ለማሻሻል ፈቃደኛ እንዳልሆነ ተቆጥሮ ከጨረታው ውድድር ውጭ እንዲሆን ይደረጋል፡፡

20.17. የመጫረቻ ሰነድ ስለማቅረብና ስለመቀበል

20.17.1 የመጫረቻ ሠነድ አቀራረብ   

ሀ/ የመንግስት መ/ቤቶች ተጫራቾች የመጫረቻ ሰነዶቻቸውን የሚያስገቡበት የጨረታ ሳጥን ማዘጋጀት አለባቸው፡፡ የጨረታ ሳጥኑም የጨረታ ጥሪው ላይ በተገጸው ቦታ ጥሪ ከተደረገበት ዕለት ጀምሮ እስከ መጨረሻው የመዝጊያ ሰዓት ድረስ ክፍት ሆኖ መገኘት ይኖርበታል፡፡
ለ/ የጨረታ ሳጥን ደህንነት የተጠበቀ መሆን ያለበት ሲሆን ጨረታው እስከሚከፈት ድረስ ቁልፉ በግዢ የሥራ ክፍል ኃላፊ ተይዞ መቆየት ይኖርበታል፡፡

ሐ/ እስከተቻለ ድረስ ማንኛውም የመጫረቻ ሰነድ ለጨረታው በተዘጋጀ ሳጥን ውስጥ ገቢ መደረግ አለበት፡፡ ሆኖም ለግዢው የሚቀርበው የመጫረቻ ሰነድ በሳጥና ውስጥ ሊገባ የማይችል በሚሆንበት ጊዜ መ/ቤቱ የጨረታ ጥሪ ከተደረገበት ዕለት ጀምሮ የመጫረቻ ሠነድ የሚረከብ ሠራተኛ በመመደብ በተጫራቾች የሚቀርብን የመጫረቻ ሰነድ መረከብ ይኖርበታል፡፡
መ/ በንዑስ አንቀጽ 20.16.1 (ሐ) ላይ በተገለጸው መሰረት የመንግስት መ/ቤቱ ለሚረከበው የመጫረቻ ሰነድ መረከቡን የሚያረጋግጥ የመተማመኛ ሰነድ ሊሰጥ ይገባል፡፡ በዚህ መሰረት የቀረቡ የመጫረቻ ሰነዶች ደህንነት መጠበቁን ግዢውን ለመፈጸም የተመደበው ኃላፊ ማረጋገጥ ይኖርበታል፡፡       
ሠ / ከመጫረቻ ሰነድ ማስረከቢያ የመጨረሻ ቀንና ሰዓት በኋላ ዘግይቶ የደረሰ የመጫረቻ ሰነድ እሽጉ ሰይከፈት ወዲያውኑ ለተጫራቹ ተመላሽ መደረግ አለበት፡፡
ረ/ ዕጩ ተወዳዳሪዎች የመጫረቻ ሰነዳአው ላይ ማሻሻያ ማድረግ ሲፈለጉ የማሻሻያ ሃሳባቸውን የያዘውን ኤንቨሎፕ ከጨረታ መዝገያው ቀንና ሰዓት በፊት በጨረታ ሣጥን ውስጥ ማስገባት አለባቸው፡፡   
20.17.2 የጨረታ አከፋፈት

1) ጨረታው የሚከፈተው በጨረታው ጥሪ ወይም ማሻሻያ ተደርጎ ከሆነ በማሻሻያ ሰነዱ ላይ በተገለጸው ቀን ሰዓትና ቦታ በግልጽ ይሆናል፡፡ ጨረታው ሲከፈትም፡

ሀ/ ተጫራቾች ወይም ሕጋዊ ወኪሎቻቸው በሚገኙበት ይሆናል፡፡ ሆኖም ተጫራቹ በራሱ ምርጫ ጨረታው በሚከፈትበት ጊዜ ሳይገኝ መቅረቱ የጨረታውን መከፈት አያስተጓጉልም

ለ/ የጨረታ አከፋፈት ሂደቱን እስካላወከ እና የቦታ ጥበት እስከሌለ ድረስ በጨረታው አከፋፈት ሂደት ላይ መገኘት የሚፈልግ ማንኛውም የመገናኛ ብዙሀን ድርጀት ወኪል ወይም ሌላ ፍላጎት ያለው ስው በታዛቢነት መገኘት ይችላል

ሐ/ እስከተቻለ ድረስ የውስጥ ኦዲት ተወካይ ጨረታው ሲከፈት መገኘት አለበት

መ/ ከግዢ ሥራ ክፍል ቢያንስ 3 ባለሙያዎች በጨረታ አከፋፈት ሂደቱ ላይ መሳተፍ ይኖርባቸዋል፡፡ እስከተቻለ ድረስ የግዢው ተጠቃሚ ከሆኑ ሥራ ሂደቶች የሚወከሉ ባለሙያዎች በአከፋፈት ስነ-ስርዓቱ ላይ ሊገኙ ይችላሉ፡፡

2) በአንድ ኤንቬሎፕ እንዲቀርብ የተጠየቀ ጨረታ ከሆነ መ/ቤቶች እያንዳንዱ ተጫራች ያቀረበውን የመጫረቻ ሠነድ በመክፈት የተጫራቹን ስም፤ ለውሉ ያቀረበውን የመጫረቻ ሠነድ በመክፈት የተጫራቹን ስም፤ ለውሉ ያቀረበውን ዋጋ፡ የዋጋ ቅናሽ መጠንና ሁኔታውን፤ የጨረታ ማስከበሪያ ዓይነትን እና መጠን እና ማናቸውንም ተጫራቾች አንጻራዊ ደረጃቸውን ለማወቅ ይረዳጨዋል ተብለው የሚታሰቡ ሌሎችሆኔታዎችን በንባብ ማሰማት አለባቸው፡፡

3) ጨረታው በሁለት ኤንቬሎፕ እንዲቀርብ የተጠየቀ ከሆነ፡-
ሀ/ በጨረታው መክፈቻ ሥነ-ስርዓት የቴክኒክ ዶክመንቱን የያዘው ኤንቨሎፕ እንዲከፈት ተደርጎ የተጫራቹን ማንነት ጨምሮ በወቅቱ ሊገለፁ የሚችሉ ነጥቦች በንባብ መሰማት  አለባቸው፡፡

ለ/ የሁሉም ዕጩ ተወዳዳሪዎች የዋጋ ኤንቨሎፕ ሳይከፈት አንድ ላይ በሌላ ኤንቨሎፕ ታሽጎና በእሽጉ ላይ የጨረታው መለያ ቁጥር ተፅፎበት፣ ዋጋ ኤንቬሎፖች መሆናቸው ተገልጾ እና ጨረታውን የከፈቱት የግዢ ክፍሉ ባለሙያዎች ተፈራርመውበት ሁለተኛው ዙር የጨረታ መክፈቻ ሥነ-ስርዓት እስከሚካሄድ ድረስ የታሸገው ፖስታ በግዢ ሥራ ክፍል ወይም ኃላፊነት በተሰጠው አካል በጥንቃቄ ተይዞ መቆየት ይኖርበታል፡፡ 

ሐ/ የቴክኒክ ግምገማ ተደርጎ የተገኘው ውጤት ስልጣን በተሰጠው አካል ከፀደቀ በኋላ ውጤቱ በጨረታው ለተሳተፉ ተጫራቾች በሙሉ በለመሳሳይ ጊዜ በፅሁፍ መግለፅ ይኖርበታል፡፡

መ/ የቴክኒክ ግምገማውን ላላለፉ ተጫራቾች የሚፃፈው ደብዳቤ በጨረተው የተሸነፉበትን ምክንያት የሚገልፅመሆን አለበት፡፡ ተጫራቾቹም አቤቱታ ካላቸው አቤቱታቸውን ማቅረብ ይችላሉ፡፡ አቤቱታ የሚቀርብበት እና የሚመረመርበት ስርዓት በዚህ መመሪያ ክፍል አስራ አንድ የተገለፁትን ሁኔታዎች ተከትሎ ይሆናል፡፡

ሠ/ የቴክኒክ ውጤታቸው ተቀባይነት ላገኘ ተጫራቾች የሚጻፈው ደብዳቤ የዋጋ ኤንቨሎፕ የሚከፈትበትን ዕለት፣ ሰዓት እና ቦታ የሚገልጽ መሆን ይኖርበታል፡፡ ደብዳቤውም በዕኩል ጊዜ እንዲደርሳቸው ማድረግ እና ሁሉም ፈቃደኛ ተጫራቾች በጨረታው የዋጋ ጊዜ ሊሰጣቸው ይገባል፡፡ ሆኖም በቴክኒክ ግምገማው ላይ አቤቱታ የቀረበ ከሆነ አቤቱታው ውሳኔ እስኪያገኝ ድረስ የዋጋ ኤንቬሎፑ መክፈት የለበትም፡፡  

ረ/ በንዕስ አንቀፅ 20.16.2.3 (ሠ) መሰረት የሚደረግላቸውን ጥሪ ተከትለው የቴክኒክ ግምገማውን ያለፉ እጩ ተወዳዳሪዎች በሚገኙበት የዋጋ መወዳደሪያቸውን የየዘው ኤንቬሎፕ በግልፅ እንዲከፈት ይደረጋል፡፡

ሰ/ ለዋጋ ውድድር ያለፉ ተወዳዳሪዎችን ኤንቬሎፕ ከላይ በንዑስ አንቀፅ 20.16.2.3 (ረ) ላይ በተገለፀው መሰረት በመክፈት የተጫራቹን ስም፣ ለግዢው ያቀረበውን ዋጋ፣ የዋጋ ቅናሽ ካለው መጠኑን እና ሁኔታውን፣ እንዲሁም ከዋጋ ጋር ቀጥተኛ ግንኙነት ያላቸውን ሌሎች ተመሳሳይ ጉዳዩች ተጫራቾች ችንዲያውቁ መደረግ አለበት፡፡
ሸ/ የቴክኒክ ግምገማው ውጤት እንዲታወቅ በቴክኒክ ውድድሩ ተቀባይነት ያላገኙ ዕጩ ተወዳዳሪዎች ያስያዙት የጨረታ ማስከበሪያ ዋስትና እንዲሁም የዋጋ መወዳደሪያቸውን የያዘው ኤንቬሎፕ ሳይከፈት ተመላሽ ይደረግላቸዋል፡፡ ሆኖም በንዑስ አንቀፅ 20.16.2.3 (መ) መሰረት በቴክኒክ ግምገማ ውጤት ላይ አቤቱታ የቀረበ ከሆነ በአቤቱታው ላይ የሚሰጠው የመጨረሻ ውሳኔ እስኪታወቅ ድረስ በቴክኒክ የወደቁትን ተጫራቾች የዋጋ ማወዳደሪያ ኤንቨሎፕም ሆነ ያስያዟቸውን የጨረታ ዋስትናዎች ተመላሽ አይደረጉም፡፡

4) የመንግስት መ/ቤቱ የግዢ ሥራ ክፍል የጨረታውን አከፋፈት ሂደት ቃለ-ጉባኤ መያዝ አለበት፡፡ ይህም ቃለ-ጉባኤ የተጫራቾቹን ሥም፣ ያቀረቡትን ዋጋ እና በጨረታው አከፋፈት ሂደት ላይ የተነሱ ሌሎችንም አስፈላጊ ነጥቦች የሚይዝ ይሆናል፡፡ ቃለ-ጉባኤው እና ተጫራቾች ያቀረቡት ዋናው የመጫረቻ ሰነድ በጨረታ አከፋፈት ሂደቱ ላይ በተገኙት የሚመለኬቸው ባለሙያዎች ይፈረማል፡፡ ጨረታው በተከፈተበት ጊዜ የተገኙ ተጫራቾች መገኘታቸውን በሚያረጋግጠው ዝርዝር ላይ እንዲፈርሙ ይደረጋል፡፡

5) ማንኛውም በጨረታ መክፈቻ ሥርዓት ላይ ያልተከፈትና ለተጫራቾች ያልተነበበ የመጫረቻ ሠነድ ተቀጣይ ውድድር ሊያገለግል አይእልም፡፡

6) ማናቸውም ተጫራች ከጨረታ ማከበሪያ ቀንና ሰዓት ዘግይቶ እስካልደረሰ ድረስ በጨረታ መክፈቻው ሂደት ወቅት ከጨረታው ውጪ ሊደረግ አይገባም፡፡ ጨረታ የተከፈተላቸው ተጫራቾች በጠቅላላ ወደ ጨረታ ግምገማና ማወዳደሪያ ሂደት የሚገባ ሲሆን የግምገማ ውጤት ለሁሉም ተጫራቾች በእኩል ጊዜ መገለፅ ይኖርበታል፡፡

20.18. የመጫረቻ ሰነዶችን ስለመመርመር እና ስለመገምገም

20.18.1 ጨረታን መገምገምና ማወዳደር

  20.18.1.1. የመጀመሪያ ደረጃ ግምገማ

የመጀመሪያ ደረጃ ምርመራ ዓላማወ ዝቅተኛውን ተቀባይነት ያለው መስፈርት ካላሟሉ ማንኛውንም ጨረታ ከበለጠ እና የበለጠ ውስብስብ ግምት ውስጥ ማስገባት ነው - በቂ ምላሽ አይሰጥም

1) የመንግስት መ/ቤት ጨረታውን የተሟላ ነው ብሎ ለቀጣዩ ዝርዝር የግምገማ ሂደት ሊያሳልፈው የሚችለው በተጫራቹ የቀረበው የመጫረቻ ሠነድ በመክፈቻ ስነ-ስርዓቱ ወቅት የተከፈተ እና በጨረታ ሰነዱ ላይ የተዘረዘሩትን ቅድመ ሁኔታዎች ተፈላጊ ነጥቦች የሚያሟላ ሆኖ ሲገኝ ብቻ ነው፡፡ 

2) ማንኛውም የመንግስት መ/ቤት ከዚህ በታች የተዘረዘሩትን የሚያሟሉ ተጫራቾች ወደ ዝርዝር ግምገማ ማሳለፍ የለበትም፡፡

ሀ/ በጨረታው የተወዳደሪው አቅራቢ መ/ቤቱ የሚፈልገውን አነስተኛ የጥራት መመዘኛ እና ሌሎች መሰረታዊ መስፈርቶችን ያላሟላ በመሆኑ ብቃት የሌለው ሆኖ ሲገኝ

ለ/ በንዑስ አንቀጽ 16.19.1.3 መሰረት የተደረገውን የሂሳብ ስህተት ማስተካከያ የማይቀበል አቅራቢ ሲሆን፤
ሐ/ ተጫራቹ የተጠየቀውን የጨረታ ማስከበሪያ ያላስያዘ፣
መ/ መሥሪያ ቤቱ የተጠየቁትን አስፈላጊ ማስረጃዎች ያላቀረበ ከሆነ፣

3) በንዑስ አንቀጽ16.19.1.1 ላይ የተመለከተው ቢኖርም የመንግስት መ/ቤቱ በምርመራ ወቅት የተኙ የሂሳብ ስህተቶችን ማረም ይችላል፡፡ እንደዚህ ያሉትን የማስተካከያ ዕርምጃዎች የመንግስት መሥሪያ ቤቱ ባፋጣኝ ለሚመለከተው ተጫራቹ በሂሳብ ማስተካከያው የማይስማማ ከሆነ ከጨረታው እንዲወገድ ያደረጋል፡፡

4) በጨረታ ሰነዱ ከተዘረዘሩት ባህርይዎች፤ የውል ሆኔታዎች እና ከሌሎች ተፈላጊ ነጥብዎች ጋር መሠረታዊ የሆነ ለውጥ እና ልዩነት እስከሌለው ድረስ ወይም የጨረታው ቁም ነገር ሳይለወጥ ሊታረም የሚችል ጥቃቅን ስህተት ወይም ግድፈት ቢኖረውም የመንግስት መ/ቤቱ ጨረታውን እንደተሟላ አድርጎ ሊቀበል ይችላል፡፡ ሆኖም ማናቸውም ልዩነት እስከተቻለ ድረስ በገንዘብ ተገልጾ በጨረታው ግምገማ እና ውድድር ወቅት ከግምት ውስጥ እንዲገባ መደረግ አለበት፡፡ ጎልህ ልዩነት፤ አለማሟላት ወይም ግድፈት የሚወሰነው፡-

(ሀ)
ጨረታው ተቀባይነት ቢያገኝ፤

i. በውሉ ውስጥ የተጠቀሱ የዕቃዎችና የተያያዥ አገልግሎቶች ወሰን፣ ጥራት ወይም አፈፃፀም ላይ  የጎላ ልዩነት ይፈጥራል ተብሎ ሲታሰብና፣
ii. በውሉ ውስጥ የተጠቀሱ የግዢ ፈፃሚውን መብቶች ወይም የተጫራቹን ግዴታዎች የማዛባት እና ከጨረታ ሰነዶች ጋር ያለመጣጣም ሁኔታ ሲፈጠር፤ ወይም 
(ለ)
ጨረታው ተቀባይነት ያገኘው በጨረታው ግምገማ ወቅት የታዩ መሰረታዊ ግድፈቶች እንዲስተካከሉ ተደርጎ ከሆነ ከሌሎች ተጫራቾች መብት ጋር በተያያዘ ሚዛናዊነትን የማፋለስ ውጤት ያስከትላል ተብሎ ሲገመት ነው፡፡

20.18.2 ዝርዝር ግምገማ ማድረግና አሸናፊውን መለየት
1. የመንግስት መ/ቤቱ አሸናፊውን ተጫራች ለመምረጥ በመጀመሪያ ደረጃ ግምገማ የተቀበላቸውን የመጫረቻ ሰነዶች እና በጨረታ ሰነዱ ላይ የተገለጹትን መስፈርቶች ተጠቅሞ ዝርዝር ግምገማ ማድረግ አለበት፡፡ በጨረታ ሰነዱ ውስጥ ከተገለጸው መስፈርት ውጭ ግምገማ ማድረግ አይፈቀድም፡፡                        

2. ዝርዝር ግምገማ በሚደረግበት ወቅት ተጫራቾች የተሰጡት በሁኔታ ላይ ያለተመሰረተ የዋጋ ቅናሽ ታሳቢ ይደረጋል፡፡

3. 3.እንደአስፈላጊነቱ የተመረጠው ተጫራች ህጋዊነት፤ የፋይናንስና የቴክኒክ አቋም በመጫረቻ ሰነዱ ላይ በተቀመጠው መሰረት መሆኑ በድሕረ ግምገማ ሊረጋገጥ ይችላል፡፡        

4. ለግምገማ ዓላማ ሲባል በተለየ ሁኔታ እንዲቀርብ በጨረታ ሠነዱ ካልተገለጸ በስተቀር በተጫራቾች የሚቀርበው ዋጋና የሚካሄደው የጨረታ ግምገማ ታክስን መካተት ይኖርበታል፡፡


5. በግምገማ ወቅት ሁለትና ከሁለት በላይ የሆኑ ተጫራቾች እኩል ነጥብ ቢያገኙ በአዋጅ አንቀጽ 25/3 መሰረት ለሀገር ውስጥ ምርት የግንባታ ሥራ ተቋራጮች፤ አማካሪዎች ወይም አገልግሎቶች ቅድሚያ ይሰጣል፡፡

6. በንዑስ አንቀጽ 20.17.2.5 ላይ የተገለጸው እንደተጠበቀ ሆኖ እኩል ነጥብ ያገኙት ተጫራቾች የሀገር ውስጥ ምርት፤ የግንባታ ሥራ ተቋራጭች፤ አማካሪዎች ወይም አገልግሎቶች የሚያቀርቡ ከሆነ አሸናፊው በዕጣ ይለያል፡፡   

7. የመንግስት መ/ቤቱ የጨረታውን አሸናፊ በሚመርጥበት ጊዜ መለኪያው ተለይቶ የሚታወቅ እስከሆነ ድረስ በእያንዳንዱ የዕቃ ወይም አገልግሎት መለኪያ የተሰጠውን የነጠላ ዋጋ ወይም ሌሎች የውል ቃሎች እና ሁኔታዎችን ሳይለውጥ እንደአስፈላጊነቱ የዕቃውን ወይም የአገልግሎቱን ብዛት (መጠን) እስከ 20 (ሃያ በመቶ) ድረስ ሊቀንስ ወይም ሊጨምር የሚችል ስለመሆኑ በጨረታ ሰነዱ ላይ መገለጽ ይኖርበታል፡፡

8. የመንግስት መ/ቤቶች የማናቸውም ጨረታ ግምገማ በተጫራቾች የተሰጠው የጨረታ ዋጋ ጸንቶ የሚቆይበት ጊዜ የመጨረሻ ቀን ለማለፉ በፊት ግምገማውን በማጠናቀቅ ውጤቱን ለተጫራቾች መግለጽ አለባቸው፡፡ ሆኖም ከአቅም በላይ በሆነ ምክንያት ግምገማውን በጊዜው ማጠናቀቅ ካልቻሉ ተጫራቾች ዋጋውን ጸንቶ የሚቆይበትን የጊዜ ገደብ እንዲያሻሽሉ በዚህ መመሪያ አንቀጽ 16.15.4 መሠረት መጠየቅ ይገባቸዋል፡፡

9. ጨረታውን ያወጣው የመንግስት መሥሪያ ቤት የቀረበው አንድ ተጫራች ያቀረበው የመወዳደሪያ ሓሳብ አጥጋቢ እና ዋጋውም ተወዳዳሪ የገበያ ዋጋ መሆኑን እንዲሁም የሌሎችተወዳዳሪዎችን ተሳትፎ የሚገድቡ ምክንያቶች በጨረታ ሰነድ ላይ ያለመኖራቸውን ካረጋገጠ ድጋሚ ጨረታ ማውጣት ሣያስፈልግ የቀረበውን አንድ ተጫራች አሸናፊ ሊያደርግ ይችላል፡፡

20.19 ጨረታ መሰረዝና ድጋሚ ጨረታ ስለማውጣት 

   20.19.1. የጨረታ መሰረዝና ድጋሚ ጨረታ ማውጣት የሚቻለው
1) በአሸናፊው ተጫራች የቀረበውን ዋጋ ጨረታው ከመውጣቱ በፊት በመንግስት መ/ቤቱ ከተገመተው ዋጋ ጋር ሲናጻጸር በከፍተኛ ልዩነት የሚበልጥ ትክክለኛ የገበያ ዋጋ ባለመሆኑ አዲስ ጨረታ ማውጣት የሚሻል መሆኑ ሲታመንበት 

2) የቀረበው አንድ ተጫራች ብቻ ሲሆንና ይህን ተጫራች በብቸኝነት እንዲቀርብ ያስቻለው በአዋጁ ወይም በዚህ መመሪያ የተዘረጉትን ሥርዓቶች ያጠበቀ አሠራር (ሁኔታ) በመኖሩ ምክንያት መሆኑ ሲረጋገጥ ወይም በጨረታ ሰነዱ ላይ ለውጥ በማድረግ በርካታ ዕጩ ተወዳዳሪዎች ማግኘት የሚቻል መሆኑ ሲታመን፤

3) በአሸናፊው ተጫራች የቀረበው ዋጋ ጨረታው ከመውጣቱ በፊት በመንግስት መ/ቤቱ ከተገመተው ዋጋ ወይም ከገበያው ዋጋ ጋር ሲነጻጸር በጣም የወረደና ስራን ለማሰራት የማያስችል ሆኖ መሆኑ ሲታመንበት፡፡ ይህም ከታች ባለው አንቀጽ 20.18.1.4፤ አንቀጽ 20.18.1.5 እና 20.18.1.6 መሰረት ተፈጻሚ ይሆናል፡፡ 

4) በአሸናፊው ተጫራች የቀረብ ዋጋ እጅግ ዝቅተኛ መሆኑን ካወቀ እና yqrbW ዋጋ ስራውን ለመስራት አሳሳቢ ሆኖ ሲያገኝው ገዥው መስሪያቤት ግዢውን ውድቅ ሊያደርግ ይችላል። እጅግ ዝቅተኛ የጨረታ ዋጋ ተብሎ ሊወሰድ የሚችለው ገዥው መስሪያቤት ጨረታ ከመከፈቱ በፊት ካዘጋጀው ዋጋ ግምት 20% እና ከዚያ በላይ ያነሰ መሆን መሆኑ ሲረጋገጥ ነው። ይህንን ውሳኔ ከመወሰኑ በፊት ገዥው አካል የሚከተሉትን እርምጃዎች መውሰድ ይኖርበታል፡-

(ሀ) አቅራቢው ወይም ሥራ ተቋራጩ የግዢ ውሉን ለመፈጸም በሚችልበት ሁኔታ ላይ ስጋት የሚፈጥሩትን ግዢዎች ዝርዝር ጉዳዮች አቅራቢውን ወይም ሥራ ተቋራጩን በጽሑፍ ጠይቋል። እንዲሁም፤

(ለ) ገዥው አካል በኮንትራክተሩ ያቀረበውን ማንኛውንም መረጃ እና በቀረበው ውስጥ የተካተቱትን መረጃዎች ከግምት ውስጥ ማስገባትና በዚህ መረጃ ላይ በመመርኮዝ ስጋቶችን መተንተን አለበት። 

5) እጅግ ዝቅተኛ የተባለው ዋጋ ላይ ስጋት የሚፈጥሩት ዝርዝር ጉዳዮች ላይ አቅራቢው ወይም ሥራ ተቋራጩ በጽሑፍ ሳይጠየቅና በቀረበው መረጃ ላይ በመመርኮዝ ስጋቶች ሳይተነተኑ ጨረታውን በቀጥታ ውድቅ ማድረግ አይቻልም። 

6) ገዥው አካል በዚህ አንቀጽ መሰረት የቀረበለትን ጥያቄ ውድቅ ለማድረግ የሰጠው ውሳኔ፣ የውሳኔው ምክንያቶች እና በዚህ አንቀጽ መሠረት ከኮንትራክተሩ ጋር የሚደረጉ ግንኙነቶች በሙሉ በግዢው ሪፖርት ውስጥ መካተት አለባቸው። የግዢ አካል ውሳኔ እና ምክንያቱን ተቋራጩ ማሳወቅ አለበት። 

7) በአሸናፊው ተጫራች የቀረበው ዋጋ እጅግ ዝቅተኛ በመሆኑን አሸናፊው ተጫራች ውድቅ ከተደረገ ጨረታው መሰረዝ ይኖርበታል፡፡ 

20.20 . ከጨረታ ዉጭ ስለማድረግ
በዚህ ንዑስ አንቀጽ ከ”ሀ” - “ሸ” ከተዘረዘሩት ጥፋቶች ውስጥ አንዱን የፈጸመን ተጫራች የመንግስት መ/ቤቱ ከጨረታው ውጪ ሊያደርገው ይችላል፡-
ሀ/የኢትዮጲያ ፌደራላዊ ዴሞክራሲያዊ ሪፐብሊክ መንግስት የንግድ ግንኙነቶችን ላለማድረጋ ክልከላ ከጣለበት አገር የሚመጣ የግንባታ ግብዓትና አገልግሎት ከሆነ፤ ወይም፤

ለ/ በተባበሩት መንግስታት የጸጥታው ጥበቃ ምክር ቤት ውሳኔ ከዚያ አገር የግንባታ ግንዓቶች ተዛማጅ አገልግሎቶችን ማስመጣት ወይም ለዚያ ሀገር ሰዎች ወይም ድርጅቶች ማንኛውንም ክፍያ መፈጸም የተከለከለ ከሆነ፤ 

ሐ/የመንግስት ግዢና ንብረት አስተዳደርን አዋጅ እና ይህን መመሪያ የሚጥሱ ድርጊቶችን መፈጸሙ የተረጋገጠ እንደሆነ፤ ወይም

መ/ ቀደም ሲል በወጡ ጨረታዎች የገባውን የግዢ ውል ግዴታ ባለማክበሩ በመንግስት ጨረታዎች እንዳይሳተፍ በኤጀንሲው የታገደ ከሆነ፤ወይም 

ሠ/ በተደራጀ ሀገራዊ የመረጃና የአፈጻጸም ስርዓት ወይም  በገዢ የመንግስት መ/ቤቶች በልዩ ሁኔታ በሚዘጋጁና በሚኒስቴር መ/ቤቱ በጸደቁ የመረጃና የአፈጻጸም ስርዓቶች መሰረት በእጃቸው በያዟቸው ፕሮጀክቶች ላይ መልካም አፈጻጸም ከሌላቸው፣ወይም

ረ/ የተለየ አሰተያየትን ለማግኘት ወይም ጨረታውን ለማሸነፍ ለማናቸውም ባለሥልጣን ወይም ሠራተኛ መደለያ መስጠቱ ወይም የመደለያ ሀሳብ ማቅረቡን ሲረጋገጥ፤ ወይም

ሸ/ ተወዳዳሪው በጨረታው ሰነድ ላይ የማጭበርበር ተግባር መፈጸሙ፤ ወይን ከሌላ ዕጩ ተወዳዳሪ ጋር መመሳጠሩ ሲረጋገጥ፤

20.21 . ከተጫራቾች ጋር ስለሚደረግ ውይይት እና ማብራሪያ ስለመጠየቅ፣

1. ጨረታ ከተከፈተ በኋላ የመወዳደሪያ ሀሳብን ለመገምገም በሚያስችሉ ነጥቦች ላይ ማብራሪያ ከመጠየቅና ውል ከመፈፀም ጋር የተያያዙ ድርድሮችን ለማድረግ ካልሆነ በስተቀር በግዢ ሂደት በማናቸውም ደረጃ ከተጫራቾች ጋር ምንም ዓይነት ገንኙነት ማድረግ አይቻልም፡፡

2. ከላይ በንዑስ አንቀፅ 20.20.1 የተገለፀው ቢኖርም በሁለት ደረጃ ጨረታ ልዩ ባህሪ ምክንያት ከተጫራቾች ጋር ግንኙነት ማድረግ ግዴታ ሲሆን፣ ከአንድ አቅራቢ ከሚደረግ የግንባታ የግዢ እና ጥራትን መሰረት አድርጎ ከሚፈፀም የማማከርአገልግሎት ግዢ ውጪ ዋጋን በማይነኩ ጥቃቅን ጉዳዮች ላይ ለመነጋገር ከተጫራቾች ጋር ግንኙነት ማድረግ ይቻላል፡፡

21.  ጨረታን ማፅደቅ እና ውል መፈረም

21.1. ጨረታን ማፅደቅ
1) በመንግስት መ/ቤቶች የጨረታ ግምገማውን የሚያከናውነው የግዢ የስራ ክፍል ወይም እንደአስፈላጊነቱ ጨረታ ለመገምገም የተቋቋመው ጊዜያዊ ቡድን በተጫራቾች የተሰጠው የጨረታ ዋጋ ፀንቶ በሚቆይበት ጊዜ ውስጥ ግምገማውን በማጠናቀቅ ውጤቱን ከአስተያየት ጋር ግዢውን ለማፅደቅ ስልጣን ለተሰጠው አካል ማቅረብ አለበት፡፡  

2) በአዋጁና በዚህ መመሪያ መሰረት ግዢውን እንዲፀድቅ ሥልጣን የተሰጠው አካል ግዢው የመንግስት ግዢ አፈፃፀም ሥርዓትን የተከተለ እና የጨረታ ግምገማው በጨረታ ሠነዱ በተገለፀው መሥፈርት መሠረት መሆኑን በማረጋገጥ ውሳኔ ይሰጣል፡፡ ውሳኔውም ከሚከተሉት አንዱ ሊሆን ይችላል፡-   

ሀ/ የግምገማ ሪፖርቱን ሙሉ በሙሉ በመቀበል ቀጣይ አፈፃፀሞች እንዲከናወኑ መፍቀድ፣

ለ/ ሪፖርቱን ባለመቀበል ግምገማው እንደገና እንዲከናወን ማድረግ፣
3) ግዢውን የሚያፀድቀው አካል አስፈላጊ ሆኖ ሲያገኘው በቀረበው የግምገማ ሪፖርት ላይ ግምገማውን የሰራው ቡድን ማብራሪያ እንዲሰጠው ሊያደርግ ይችላል፡፡

4) በንዑስ አንቀጽ 21.1.2 /ለ/ ላይ በተገልፀው መሰረት ግዢውን የሚያፀድቀው አካል የቀረበውን የግምገማ የውሳኔ ሃሳብ ከሆነ ምክንያቱን በመግለፅ ከዚህ በፊት ግምገማውን ላከናወነው ቡድን እንዲመለስ የሚያደርግ ሲሆን ገምጋሚው ቡድኑም ከአፀዳቂው አካል በተሰጠው አቅጣጫ መሰረት ግምገማውን እንደገና አከናውኖ የተስተካከለውን ሪፖርት ማቅረብ ይኖርበታል፡፡

5) በአንቀፅ 21.1.4 ላይ የተመለከተው ቢኖር ገምጋሚ ቡድኑ ወይም ምንኛውም የጨረታ ገምጋሚ ቡድን አባል የግዢ አፅዳቂ አካሉ በሰጠው አቅጣጫ ወይም በግምገማ ውጤት ላይ ያልተስማማበት ሀሣብ ተገልፆ የግዢ አፅዳቂ አካሉ በሰጠው ውሳኔ መሰረት ግዢው እንዲፈፀም ይደረጋል፡፡

21.2.  የጨረታ ውጤትን እና አሸናፊነት ማሳወቅ 

21.2.1.  የጨረታ ውጤትን ስለማሳወቅ

1) የመንግስት መ/ቤቶች የጨረታውን ዝርዝር ውጤት በጨረታው ተሳታፊ ለሆኑት ተጫራቾች በሙሉ በእኩል ጊዜ በጽሁፍ መግለፅ አለባቸው፡፡

2)  በንዑስ አንቀፅ 21.2.1.1 መሠረት ለተጫራቾች የሚላከው ደብዳቤ በመንግስት መሥሪያ ቤቱ እና በተጫራቹ መካከል እንደውል ሆኖ ሊያገለግል አይችልም፡፡

21.2..2.. የጨረታ አሸናፊን ማሠወቅ

1) ለተጫራቹ ውል እንዲፈርም የሚላክለት የአሸናፊነት ማስታወቂያ የሚከተሉትን ያካተተ መሆን አለበት
ሀ/ የመንግስት መ/ቤቱ በተጫራቾች የቀረበውን የመጫረቻ ሀሳብ የተቀበለ መሆኑን፣
ለ/ ውሉ የሚፈጸምበትን ጠቅላላ ዋጋ፣
ሐ/ ተጫራቹ ማስያዝ የሚገባውን የውል ማስከበሪያ መጠን እና የማስረከቢያውን የመጨረሻ ቀን፣  
2) በጨረታው አሸናፊ የሆነው ተጫራች ውል ለመፈረም ፈቃደኛ ካልሆነ የመንግስት መ/ቤቱ በቅድሚያ የሚያስገኘውን ጠቀሜታ በመገምገም በውድድሩ ሁለተኛ የወጣውን ተጫራች አሸናፊ ማድረግ ወይም አዲስ ጨረታ ማውጣት ይችላል፡፡   

3) የመንግስት መ/ቤቱየሚከተሉት ሁኔታዎች መሟላታቸውን ካረጋገጠ ተወዳዳሪዎች ያስያዙትን የጨረታ ማስከበሪያ ዋስትና ተመላሽ ማድረግ አለበት፡፡          

ሀ/ ከአሸናፊ ተጫራቹ ጋር ውል ፈርሞ ተጫራቹ የውል ማስከበሪያ ዋስትና ያቀረበ ከሆነ፣

ለ/ የተሸናፊ ተጫራች ወይም የጨረታ ማስከበሪያውን የመጠቀሚያ ጊዜ ለማራዘም ፈቃደኛ ያልሆነ ተጫራች የጨረታ ማስከበሪያ ፀንቶ መቆያ ጊዜ ያበቃ ከሆነ፣ 

ሐ/ ተጫራቹ ባቀረበው ዋጋ ሰነድ ላይ በግምገማ ወቅት የሚገኙ የሂሳብ ስሌት ስህተቶችን ለመቀበል ፈቃደኛ ከሆነ፡፡

21.3. ውል መፈረም

1) ማናቸውም የመንግስት መ/ቤት የመደበኛ ጨረታ ሠነዶች አንድ ክፍል የሆነውን አጠቃላይ የውል ሁኔታዎች እና ስምምነት ላይ የተደረሰባቸውን ልዩ የውል ሁኔታዎች የያዘውን የውል ሠነድ ከአቅራቢው ጋር መፈራረም አለበት፡፡

2) በመንግስት መ/ቤቱ እና በአቅራቢው መካከል ውል ካልተፈረመ በስተቀር የጨረታው አሸናፊ በመገለፁ ብቻ ውል እንደተፈፀመ አይቆጠርም፡፡

3) በአቅራቢው እና በመንግስት መሥሪያ ቤቱ መካከል የሚደረገው ውል የሁለቱን ወገኖች ኃላፊነት በግልፅ ማመልከት ያለበት ሲሆን የሚከተሉትን ጉዳዮች በተጨማሪነት ያካተተ መሆን ይኖርበታል፡- 

ሀ/ በውሉ የሚቀርበው የግንባታ ግብዓት፣ የግንባታ ስራ ወይም የማማከርእና ሌሎች አገልግሎቶች አይነት፣ ጥራት፣ ብዛት፣ የሚቀርብበት አኳኋን ወይም የማስረከቢያ ጊዜውን፣ የሚከፈለውን አጠቃላይ እናነጠላ ዋጋ መጠን፣ የአከፋፈል ሁኔታ እና የክፍያ ጊዜውን፣

ለ/ ከሦስተኛ ወገን የሚገኙ አገልግሎቶችን እንደ ትራነስፖር፤ ኢንሹራንስ፤ ትራንዚት እና የመሳሰሉ ተግባራትን የመከታትል እና የመፀም ኃላፊነት የማን እንደሚሆን መጠቀስ ያለበት ሲሆን ኃላፊነቶችም በተሻለ ብቃት ሊፈፅማቸው በሚችል አካል እንዲሰሩ መደረግ ይኖርበታል፣

ሐ/ አቅራቢው በመጫረቻ ሠነዱ ላይ ያመለከተው የዋጋ ቅናሽ ወይም ሌሎች ሁኔታዎችን እና አፈጻጸማቸውን በግልጽ ያመላከተ መሆን አለበት፣ 

መ/ በውሉ አፈፃፀም ወቅት የሚነሱ አለመግባባቶቸ የሚፈቱበትን አካሄድ፣

ሠ/ የውጪ አገር ተጫራች ከጠቅላላው የውሉ መጠን ውስጥ በውጪ አገር ገንዘብ እና በብር ሊከፈለው የሚገባ የገንዘብ መጠን ድርሻ ተለይቶ መገለፅ ይኖርበታል፣

ረ/ የውል አካል የሆኑ የግዢ ሰነዶች እና የተፈፃሚነት ቅድመ ወሰን፣

ሰ/ ለውል አፈጻጸም የተያዘው የውል ማስከበሪያ ሊወረስ የሚችልባቸውን ሁኔዎች፣

ሸ/ አቅራቢው በውሉ በተመለከተው ጊዜ ውስጥ የግንባታ ግብዓት፣ የግንባታ ስራ እና የማማከርአገልግሎቱን፣ የግንባታ ዘርፍ ሥራውን ወይም አገልግሎቱን አጠናቆ ባያስረክብ፣ ላዘገየበት ጊዜ የሚወሰደውን እርምጃ፤

4) በንዑስ አንቀፅ 21.3.3 (ሸ) መሰረት የሚወሰደው እርምጃ በሚከተለው መሰረት መሆን ይኖርበታል፡-

ሀ/ አቅራቢው ዘግይቶ በፈጸመው መጠን ላይ በዘገየበት ቀን ብዛት በየቀኑ 0.1% ወይም 1/1ሺኛ የጉዳት ካሳ እንደሚከፍል፣

ለ/ በዚህ ዓይነት የሚታሰበው መቀጫ ከውሉ ዋጋ 10% የሚበልጥ መሆን እንደሌለበት፣
ሐ/ የውሉ አፈፃፀም መዘግየት በስራው እንቅስቃሴ ላይ የበለጠ ችግር የሚያስከትል ከሆነ የመንግስት መ/ቤቱ የመቀጫው መጠን 10% እስከሚሞላ ድረስ ለመጠየቅ ሳይገደድ ማስጠንቀቂያ በመስጠት ውሉን መሠረዝ እንደሚችል፣ የሚገልፅ አንቀፅ ውሉ እንዲይዝ መደረግ አለበት፡፡
5) የመንግስት መ/ቤቱ በውል ላይ የሚሰፍሩ ኃላፊነቶችን እና ግዴታዎችን በጥንቃቄ መመርመር ያለበት ሲሆን በመ/ቤቱ ደረጃ ሊከናወኑ የማይችሉ ግዴታዎችን ተቀብሎ ውል መፈረም የለበትም፡፡

6) በአንቀፅ 21.3.5 ላይ የተገለፀው እንደተጠበቀ ሆኖ ሌላ የተለየ ሁኔታ ከላጋጠመ በስተቀር አሸናፊው ተጫራች ማሸነፉ ከተገለፀለት ቀን ጀምሮ በ15 ቀናት ውስጥ ቀርቦ ውሉን መፈረም ይኖርበታል፡፡

7) ጨረታውን ያወጣው የመንግስት መስሪያ ቤት የጨረታውን ወይም የቅሬታውን ውጤት ለተጫራቾች ከገለፀበት ቀን ጀምሮ 7 የስራ ቀን ለመሙላቱ በፊት የግዢ ውል መፈረም የለበትም፡፡

ክፍል 6፡ የውል አስተዳደር
22. . የውል አስተዳደር

22.1. ውልን ተፈፃሚ ማድረግ
1) የመንግስት መ/ቤቶች የተለየ ሁኔታ ካላጋጠማቸው በስተቀር ከአቅራቢዎች ጋር የተደረጉ የውል ስምምነቶች በፍጥነት ተፈፃሚ እንዲሆኑ ማድረግ ይኖርባቸዋል፡፡

2) ከላይ በንዑስ አንቀፅ 22.1.1 ላይ የተመለከተውን ተግባራዊ ለማድረግ ዉሉ የሚያስቀምጠው ቅድመ ሁኔታ እንደተጠበቀ ሆኖ የመንግስት መ/ቤቱ የሚከተሉትን ተግባራት መፈፀም ይኖርበታል፡
ሀ/ ዉሉ ቅድሚያ ክፍያ እንዲፈፀም የሚያዝ ከሆነ በዚህ መመሪያ ላይ በተቀመጠው መሰረት አቅራቢው የቅድሚያ ክፍያ ዋስትና እንዲያሲዝ በማድረግ የቅድሚያ ክፍያውን በወቅቱ መፈፀም፣

ለ/ ሌተር ኦፍ ክሬዲት ሊከፈላቸው ለሚገባ ግዢዎች ተገቢው ፎርማሊቲ

   መሟላቱን በማረጋገጥ ሌተር ኦፍ ክሬዲቱን በፍጥነት መክፈት፣

ሐ/ ከላይ በንዑስ አንቀፅ 22.1.2 ፊደል ተራ  " ሀ እና ለ" ከተቀመጡት በተጨሕማሪ በመስሪያ ቡቱ ሊፈፀሙ የሚገቡ ተግባራት በውሉ መሰረት በወቅቱ ማከናወን፡፡
3) የመንግስት መ/ቤቶች ውሉን ተፈፃሚ ለማድረግ በአቅራቢው ሊከናወኑ የሚገባቸውን ተግባራት በመለየት አቅራቢው በውሉ መሰረት ተግባራቱን በወቅቱ መፈፀሙን ተከታትለው ማረጋገጥ ይኖርባቸዋል፡፡

4) የመንግስት መ/ቤቶች የውሉ ቅድመ ሁኔታዎች ተሟልተው ውሉ ተፈፃሚ መሆን የጀመረበትን ቀን መዝግቦ መያዝ እና እንደ አስፈላጊነቱም አቅራቢው እንዲያዉቀዉ ማድረግ ይኖርበቸዋል፡፡

5) የመንግስት መ/ቤት የግንባታ ዘርፍ ስራ ግዢ ሲፈፀም ክፈያ የሚፈፀመው የግንባታውን የክንውን ደረጃ መሰረት አድርጎ እና የሚከተለውን አፈፃፀም ተከትሎ መሆን ይኖርበታል፡፡

ሀ/ ለግንባታ ዘርፍ ስራ ክፍያ የሚፈፀመው የስራውን ደረጃ ተከትሎ ከአማካሪ መሐንዲስ በሚሰጥ የክፍያ የምስክር ወረቀት መነሻነት ብቻ ይሆናል፡፡

ለ/ በዚህ መመሪያ በአንቀፅ 06.6.9 ከተመለከተው በተጨማሪ ለማናቸውም የግንባታ ዘርፍ ስራ በክፍያ የምስክር ወረቀት መሰረት ከሚፈፀሙ ከእያንዳንዱ ክፍያ ላይ ለግንባታ ስራው ጥራት ዋስትና እንዲሆን 5 ፐርሰንት አምስት በመቶ በመያዣ መልክ ተቀንሶ ይያዛል፡፡

ሐ/ የግንባታ ስራው ሲጠናቀቅ እና ጊዜያዊ ርክክብ ሲደረግ በዚህ ንዑስ አንቀፅ ፊደል ተራ ለ መሰረት ከተያዘው ገንዘብ ላይ 50 % /ሀምሳ በመቶ/ ለስራ ተቋራጩ ይለቀቃል፡፡ ቀሪው 50 %/ሀምሳ በመቶ/ ለአንድ አመት የጥገና ጊዜ ተይዞ ይቆያል፡፡ሆኖም የስራ ተቋራጩ ለ12 ወራት የሚቆይ በሁኔታዎች ላይ ያልተመሰረተ ዋስትና ካቀረበ የተያዘው ገንዘብ ሊለቀቅለት ይችላል፡፡

መ/ የክፍያ የምስክር ወረቀት እንዲሰጠዉ ከስራ ተቋራጩ ጥያቄ በቀረበለት በ7 የስራ ቀናት ውስጥ አማካሪ መሐንዲሱ የምርመራውን ስራ ማጠናቀቅ ይኖርበታል፡፡

ሠ/ የክፍያ የምስክር ወረቀት በአማካሪ መሐንዲሱ ተረጋግጦ በቀረበ በ45 የሥራ ቀናት ውስጥ መ/ቤቱ ተገቢውን ክፍያ ለስራ ተቋራጩ መፈፀም አለበት፡፡

ረ/ አማካሪ መሐንዲሱ የክፍያ የምስክር ወረቀት ተዘጋጅቶ ከቀረበለት በኋላ ያለበቂ ምክንያት በዚህ ንዑስ አንቀፅ ፊደል ተራ መ ላይ ከተጠቀሰው ጊዜያሳለፈ እንደሆነ በመዘግየቱ ምክንያት ተቋራጩ በመ/ቤቱ ላይ ለሚያቀርበው ማንኛውም ተጨማሪ የክፍያ ጥያቄ አማካሪ መሐንዲሱ ኀላፊነት ይኖርበታል፡፡ሆኖም የአማካሪ መሐንዲሱ ኀላፊነት ለአገልግሎት ከሚከፈለው ዋጋ ሊበልጥ አይችልም፡፡

ሰ/ መ/ቤቱ ያለበቂ ምክንያት በዚህ ንዑስ አንቀፅ ፊደል ተራ (ሠ) ላይ በተጠቀሰው ጊዜ ውስጥ በአማካሪ መሐንዲሱ በቀረበለት ማረጋገጫ መሰረት ክፍያ ባይፈፅም ተቋራጩ በውሉ መሰረት ለሚያቀርበው ተጨማሪ የክፍያ ጥያቄ ኀላፊነት ይኖርበታል፡፡

6) እንደግዢው ባህሪ ማንገኛውም የመንግስት መስሪያ ቤት ለሚፈፀሙ የግንባታና ሌሎች አገልግሎት ግዢ የጥራት ችግር ዋስትና የሚሆን ዋራንቲ እንደ አስፈላጊነቱ ከተቋራጮቹ መጠየቅ ይኖርበታል፡፡

22.2. የውል አፈፃፀምን መከታተል

1) የመንግስት መ/ቤቶች የውል አፈፃፀምን የሚከታተል አካል መለየት ወይም የውል ክትትል በተለያዩ አካላት በቅንጅት የሚፈፀም በሚሆንበት ወቅት አካላቱ ተግባራቸውን በግልፅ እንዲያውቁ ማድረግ ይኖርባቸዋል፡፡
2) የውል አፈፃፀም የሚከታተለው የመንግስት መ/ቤቱ አካል አቅራቢው በውሉ መሰረት    የሚከናውናቸው ዋና ዋና ተግባራት በውሉ ላይ በተገለፀው የጊዜ ሰሌዳ መሰረት እየተከናወኑ የሚገኙ መሆኑን መከታተል ይኖርበታል፡፡

3) የመንግስት መ/ቤቱ በውል ስምምነቱ መሰረት እንደ አስፈላጊነቱ የሚከተሉትን የውል አስተዳደር ተግባራት ማከናወን ይጠበቅበታል :-

ሀ/ተከታታይ ክፍያዎችን በወቅቱ መፈፀም፣

ለ/አቅራቢው የውል ግዴታውን እየተወጣ እንደሚገገኝ የሚያረጋግጡ ማስረጃዎችን በወቅቱ መስጠት፣ 

ሐ/ አቅራቢው የውል ግዴታውን መወጣት እንዲችል ህጋዊ የሆነ እገዛ በማድረግ የውሉ አፈፃፀም የተሳካ እንዲሆን ማድረግ ይኖርበታል፡፡

4) በውል አፈፃፀም ወቅት እንደሁኔታው የውል ማሻሻያ ማድረግ የሚቻል ሲሆን የሚደረገው የውል ማሻሻያ የመንግስት መ/ቤቱን ጥቅም የሚጎዳ እና በጨረታው ከተወዳደሩ ሌሎች ዕጩ ተወዳዳሪዎች አንፃር ለአቅራቢውየተለየ ጥቅም የሚሰጥ መሆን የለበትም፡፡            

5) በውል አፈፃፀም ክትትል ወቅት የመንግስት መ/ቤቶች በተለይ የሚከተሉትን ተግባራት መፈፀም ይኖርባቸዋል፤      

ሀ/ሌተር ኦፍ ክሬዲት የውል ስምምነቱን ሁኔታዎች ጠብቆ በወቅቱ መክፈት፣

ለ/ ተቀባይነቱ የሚኖራቸውን የሌተር ኦፍ ክሬዲት ማስተካከያ ጥያቄዎች ተቀብሎ አፋጣኝ ምላሽ መስጠጥ፣

ሐ/ ተገቢውን አገልግሎት ከመገገኘቱ በፊት የውል ማስከበሪያ፤የሌተር  ኦፍ ክሬዲት፤የዋረንቲ መጠቀሚያ ጊዜዎች እንዲያልፉ ጥንቃቄ እና ክትትል ማድረግ፣
መ/ የግንባታ ስራዎች በተያዘላቸው ጊዜ ገደብ ውስጥ መገንባታቸውን፤የግንባታ ግብአቶች እና አገልግሎቶች በውሉ ጊዜ ውስጥ ለመከናወናቸው ክትትል መደረጉ እና ሪፖርት መቅረቡን፣
ሠ  ከውል አፈፃፀም ጋር በተያየዘ ከአቅራቢዎች ምንም ዓይነት  የይገባኛል ጥያቆዎች እንዳይፈጠሩ ከፍተኛ ጥንቃቄ ማድረግ

6) የመንግስት መ/ቤት በውል አፈፃፀም ወቅት ከሶስተገኛ ወገን የሚገገኙ አገልግሎቶችን መለየት እና አገልግሎቶቹ የውል አፈፃፀሙን በሚያግዝ መልኩ መሰጠታቸውን ማረጋገጥ አለበት፡፡

7) የመንግስት መስሪያ ቤቶች በውል አፈፃፀም ወቅት ከአቕራቢዎች የሚፈጠሩት አለመግባባቶችን በኣማራጭ የግጭት መፍቻ መንገዶች በመጠቀም መፍታት ይችላሉ፡፡ በግንባታ ፕሮጀክቶች ቅሬታ አማራጭ የግጭት አፈታት ዘዴዎች እንደሚከተለው በቅደም ተከተል ይሆናሉ፡-

G. ውል ከገባው ድርጅት ጋር በአጋርነትና  የጋራ መግባባት መፍታት ፣
ለ. እንደ ስራው መጠን የግጭት ፈቺ ቦርድ በማቋቋም  ወይም የግጭት ፈቺ ባለሙያ በጋራ በመቅጠር የግንባታ ፕሮጀክቱ ሰራው በሚከናወንበት ጊዜ  በግንባታው ቦታ ላይ ያለውን ተጨማሪ አለመግባባት መፈታት ፣

ሐ. በግጭት ፈቺ ቦርድ ወይም የግጭት ፈቺ ባለሙያ አለመግባባትን መፈታት ካልተቻለ በስምምነት ለመፍታር መሞከር፣
መ. ከላይ በተዘረዘሩት አማራጮች መፍታት ካልተቻለ በመንግሰት መስሪያ ቤቶቹ የመቋቋሚያ አዋጅ የተፈቀደ ከሆነ የግልግል ዳኝነትን እንደ መጨረሻ አማራጭ መጠቀም
ሠ. የመንግሰት መስሪያ ቤቱ የመቋቋሚያ አዋጅ የግልግል ዳኝነትን ለመጠቀም የተፈቀደ ካልሆነ እንደ መጨረሻ አማራጭ ፍርድ ቤትን መጠቀም

22.3. ውል ማጠናቀቅ

1) የመንግስት መ/ቤት ከአቅራቢዎች ጋር የተፈረሙ ዉሎች እና ተያያዥ ጉዳዮች ተገቢውን ዕልባት በወቅቱ አግገኝተው ውሉ መጠናቀቁ ማረጋገጥ አለባቸው ለዚህም፡- 
ሀ/ አቅራቢው በውል ስምምነቱ መሰረት የሚገባውን የግንባታ ዘርፍ ስራ፣ዕቃ፣የማማከርወይም ሌሎች አገልግሎቶች ማቅረቡን፣

ለ/  በውሉ መሰረት የተያዙ ዋስትናዎች፣ዋራንቲዎች ተገቢውን ክትትል የተደረገባቸው እና አስፈላጊ በሆነ ወቅት ውሳኔ የተሰጠባቸው መሆኑን፣

ሐ/ በውሉ መሰረት ለአቅራቢዎች ሊከፈል የሚገባ ክፍያ የተጠናቀቀ መሆኑን፣ለተከፈሉ ክፍያዎች ሁሉ በዉሉ መሰረት አገልግሎት መገኘቱን፣

መ/ ከሶስተኛ ወገን ማለትም ከኢንሹራንስ ኩባንያዎች፣ከአጓጓዦች፣ ከጉምሩክ ባለስልጣን፣ከጉምሩክ አስተላላፊዎች½ከባንክ እናከሌሎች አገልግሎት ሰጪዎች ጋር የተያያዙ የመንግስት መ/ቤቱ ግዴታዎች የተፈፀሙ መሆኑን ማረጋገጥ አለባቸው፣

2) ማናቸውም የመንግስት መስሪያ ቤት ዕቃ፣የማማከርአገልግሎት እና ሌሎች አገልግሎቶች መፈፀሙ ከተረጋገጠ በኋላ ባሉት 56 የስራ ቀናት ውስጥ ተገቢውን ክፍያ ለአቅራቢው መፈፀም አለበት፡፡ 

3) የመንግስት መ/ቤቱ ከአቅራቢው እና ከሶስተገበኛ ወገን ጋር ያሉ ያልተጠናቀቁ ሒሳቦችን በመዝጋት እንደአስፈላጊነቱ የውል አፈፃፀም ግምገማ ማድረግ ይኖርበታል፡፡

ክፍል 7፤ሌሎች ልዩ ልዩ ድንጋጌዎች
23.  ሌሎች ልዩ ልዩ ድንጋጌዎች

23.1. መደበኛ ያልሆኑ የግዢ ትያቄዎችን እና ሌሎች ተዛማጅ ጥያቄዎች መመርመር
1) የመንግስት መ/ቤቶች በዚህ መመሪያ የተዘረዘሩት የግዢ አፈጻጸም  ስርአቶች ሊጠብቅ ያልቻለ ወይም መደበኛ ያልሆነ ግዢ መፈጸም የሚችሉ በአዋጁ አንቀጽ 06 ንኡስ አንቀጽ 5 መሰረት ለባለስልጣን መስሪያ ቤቱ ጥያቄያቸዉን አቅርበዉ ሲፈቅድላቸዉ ብቻ ነዉ

2) በዚህ መመሪያ አንቀጽ 20.3.5 ፊደል ተረ ‹‹ለ›› ላ የተገለጸዉ ቢኖርም የመንግስት መ/ቤቶች የግንባታ ስራ ግዢዎች የቴክኒክና ፋናንች ድምር ዉጤት የነጥብ አሰጣጥ የግምገማ ዘዴን መጠቀም አስፈላጊ ሆኖ ሲያገኙትበቅድሚያ ለባለስልጣን መስሪያ ቤቱ ማስፈቀድ ይኖርባቸዋል፡፡

3) በዚህ መመሪያ አንቀጽ 20.2.1.1 ላይ የተገለጸዉ ቢኖርም የመንግስት መ/ቤቶች የግንባታ ስራ ግዢዎች ባህሪ አንጻር የተለየ መደበኛ ሰነድ መጠቀም አስፈላጊ ሆኖ ሲያገኙት በቅድሚያ ለሚኒስቴር መስሪያ ቤቱ ማሰፈቀድ ይኖርባቸዋል

4) በዚህ መመሪያ አንቀጽ 20.2.1.1 ላይ በተገለጸዉ  መሰረት በልዩ ሁኔታ በማዘጋጀትና መረጃ የአፈጻጸም ስርአቶች መሰረተ ተጫራቶች በእጃቸዉ በየዟቸዉ ፕሮክቶች ላ መልካም አፈጻጸም መመዘኛ ስርአት መጠቀም አስፈላጊ ሆኖ  ሲያገኑት በቅድሚያ ለሚኒስቴር መስሪ ቤቱ ማስፈቀድ ይኖርባቸዋል፡፡ 

23.1. የግዢ ሰነዶች 

1) መ/ቤቶች በአዋጁ አንቀጽ---- ላይ የተዘረዘሩት እና ሌሎች አስፈላጊ ናቸዉ ብለዉ የሚያስባቸዉን የግዢ ሰነዶች ይዘት ማቆየት ይኖርባቸዋል፡፡

2) የግዢ ሰነዶች በፊዴራል መንግስት የፋይናንስ አስተዳደር አዋጅ ቁጥር----- አንቀጽ ላይ በተገለጸዉ መሰረት በሚወጣዉ ደንብ ወይም መመሪያ ላይ ለፋይናንስ ሰነዶች የቆይታ ጊዜ ከሚገለጸዉ ስኩል የቆይታ ጊዜ ኖራቸዋል፡፡

24.  የአቅራቢዎች ምዝገባ እና አጠቃቀም 

24.1. የአቅራቢዎች ምዝገባ 

ሀ/ በመንግስት ግዢ የሚሳተፉ አቅራቢዎች በኤጀንሲዉ ድረ-ገጽ በተሌ ለአቅራቢዎች ምዝገባ በተዘጋጀዉ ክፍል በቅድሚያ ራሳቸዉን መመዝገብ ይኖርባቸዋል ፡፡ነገር ግን በአቅራቢዎች ዝርዝር መመዝገብ ለጨረታ ሂደት አስገዳጅ ማይሆን ሲሆን አሸናፊ ሆኖ የተመረጠዉ ተጫራች ግን ዉል ከመፈረሙ በፊት በአቅራቢዎች ዝርዝር መመዝገብ ይኖርበታል ፡፡

ለ/ በኤሌክትሮኒክ የግዢ ስርአት ማንኛዉም ተጫራች ለግዢ ስራአቱ በተዘጋጀዉ መመሪያ መሰረት መመዝገብ ይኖርበታል፡፡

24.2.  በአቅራቢነት ለመመዝገብ መሟላት ያለባቸዉ ሁኔታዎች 

ሀ/ አቅራቢዉ የተሰማራበት የስራ ዘርፍ የሚገልጽ የታደሰ ንግድ ፈቃድ 

ለ/ የታክስ ክፍያ መለያ ቁጥር፤

ሐ/ የማማከር አገልግሎት በመስጠት ስራ ላይ የተሰማራ አቅራቢ ከሆነ ስለ ተሰማራበት የሙያ ዘርፍ በሚመለከተዉ አካል የተሰጠ የሙያ ብቃት ማረጋገጫ ማስረጃ 

መ/ በግንባታ ስራ ላይ የተሰማሩ ከሆነ የስራ ተቋራጭነት ስራ እንዲሰራ ከተማና መሰረተ ልማት ሚኒስቴር የተሰጠዉን ደረጃ የሚገልጽ ማሽረጃ

ሠ/ የተሽከርካሪ ጥገና አገልግሎት በመስጠት ስራ ላይ የተሰማራ ከሆነ ከፌዴራል ትራንስፖርት ባለስልጣን የተሠጠ ደረጃዉን የሚገልጽ ማስረጃ፤

ክፍል 8 የመንግስት ግዢ ስነምግባር

25.  የመንግስት ግዢ ስነምግባር

25.1. ከግዢ ባለሙያ የሚጠበቅ ሙያዊ ሥነ ምግባር

በአዋጁ አንቀጽ 32.1 ላይ የተገለጸዉ  እንደተጠበቀ ሆኖ ማንኛዉም ከመንግስት ግዢ አፈጻጸም ጋር ግንኙነት ያለዉ ሰራተኛ ወይም ሓላፊ ተግባሩን በተሟላ የሙያ ስነምግባር መፈጸም ይኖርበታል፡፡  ለዚህም ሚከተሉትን እና ተመመሳሳይ ተግባራትን ማከናዎን አለበት፡
1. በመንግስት ግዢ ስራ ላይ በቀጥታ ወይም በተዘወዋዋሪ የተሰማራ ሰራተኛ ወይም ሓላፊ ከሚሰራዉ ስራ ጋር በተገናኘ የሚሰጠዉ ዉሳኔ በማንኛዉም መልኩ ራሱን ወይም ቤተሰቡን ሊጠቅም የሚችል መሆኑን ሲረዳ ከስራዉ ጋር የተገኛኘ የጥቅም ግጭት መኖሩን በጽኁፍ ማሳወቅ ከግዢ ሂደቱ ስራ ራሱን ማግለል ይኖርበታል፡፡

2. የመንግስት መ/ቤቱ በመንግስት ግዢ ስራ ሌ የተሳተፉ ሠራተኛ ወይም ሓላፊ ከሚሰራዉ ሥራ ጋር ተያይዞ የትቅም ግጭት እንዳለዉ ከማንኛዉም ምንጭ መረጃ ሲደርሰዉ

3.  ሰራተኛዉ ወይም ሓላፊነት በቀረበዉ የጥቅም ግጭት ጉዳይ ላይ አስተያየትቱን በጽሁፍ እንዲሰጥ ደርጋል፤

4.  ከላይ በንኡስ አንቀጽ 25.1 በተሰጠዉ የጽሁፍ አስተያየት እና ተገቢ ነዉ ብሎ ባመነባቸዉ መንገዶች ተጨማሪ መረጃ በማሰባሰብ ሰራተኛዉ ወይም ኃላፊዉ ኬዘዉ የግዢ ስራ ጋር በተያያዘ የትቅም ግጭት እንዳለዉ ወይም እንደሌለዉ ይወስናል፤

5. ከላይ በንኡስ አንቀጽ 25.1.2 ላይ በተቀመጠዉ መሰረት የመንግስት መ/ቤቱ ሰራተኛዉ ዌም ኃላፊዉ ከሚሰራዉ የግዢ  ስራ ጋር በተያያዘ የጥቅም ግጭት መኖሩን ሲያረጋግጥ 

ሀ/ ሰራተኛዉ ወይም ኃላፊዉ ከሂደቱ አንዲገላገል ያደርጋል፡፡

ለ/ ሰራተኛዉ ወይም ኃላፊዉ በሂደቱ ተሳትፎባቸዉ ዉሳኔ የተሰጠባቸዉ ጉዳዮች እንደገና እንዲታዩ ያደርጋል፡፡

ሐ/ ሰራተኛዉ ወይም ኃላፊዉ የጥቅም ግጭቱን ያላሳወቀዉ ከግንዛቤ ጉድለት ነዉ ቢሎ ካላመነ በስተቀር በሰራተኛዉ ወይም በኃላፊዉ ላይ አስተዳደራዊ እርምጃ ይወሰዳል፡፡

6. በመንግስት ግዢ ስራ ላ በቀጥታ ዌም በተዘዋዋሪ የሚሳተፍ ማንኛዉም የመንግስት መ/ቤት ሰራተኛ ወይም ኃላፊ እጩ ተወዳዳሪዎች ወይም አቅራቢዎች እኩል የመወዳደርና ዉል የመፈጸም እድል እንዳያገኙ የሚያደርግ ማንኛዉም ተግባር መፈጸም ዕድል የለበትም

ለዚህም፡-

ሀ/ በጨረታ ጥሪ ሁሉም ዕጩ ተወዳዳሪዎች ግልጽና በቂ መረጃ ማግኘታቸዉን ማረጋገጥ

ለ/ በጨረታ ሰነዱ የተገለጸዉ ማንኛዉም መወዳደሪያ መስፈርትም ሆነ የፍላጎት መግለጫ ዝርዝር የተወሰነ እጩ ተወዳዳሪን ሊጠቀም በሚችል መልኩ አለመዘጋጀቱን ማረጋገጥ 

ሐ/ የጨረታዉ ዉጤት ለሁሉም ተሳታፊዎች በእኩል ጊዜ መገለጹን ማረጋገጥ፤

መ/ በዉል ሰነድ ዝግጅት ለአቅራቢዎች የሚሰጠዉ ኃላፊነት ግዴታቸዉ ሆነ ብሎ ለማቅለል ወይም ለማክበድ ያላለመ እና እስከተቻለ ድረስ ተመሳሳይ ዉል ለሚፈርሙ አቅራቢዎች ተመሳሳይ ይዘት ያለዉ ዉል ሆኖ መዘጋጀቱን ማረጋገጥ፤

ሠ/  በዉል አፈጻጸም ወቅት ክፍያን ቁትጥርን የመረጃ ልዉዉጥን እና የመሳሰሉትን ተግባርት በእኩልነት ለሁሉም አቅራቢዎች ተግባራዊ መሆናቸዉን ማረጋገጥ፡፡

7. በመንግስት ግዢ በቀጥታ ወይም በተዘዋዋሪ ተሳትፎ ያላቸዉ የመንግስት መ/ቤት ሰራተኞች እና ኃላፊዎች በግዢ ስራቸዉ ላይ ተጽእኖ የሚያሳድር ወይም ሊያሳድር የሚችል ምንም ዓይነት ስጦታ ከሶስተኛ ወገን መቀበል የለባቸዉም ፡፡ለዚህ ንዑስ አንቀጽ አፈጻጸም መንግስት መ/ቤት ሠራተኖች ወይም ኃላፊዎች የሚከተሉትን ያካተተ ተገቢ ጥንቃቄ ማድረግ ይኖርባቸዋል፡
ከዚህ በታች በፊደል ተራ (ሠ) የተመለከተዉ እንደተጠበቀ ሆኖ 

ሀ/ የገንዘብ ዋጋ ያለዉን ስጦታ በተሌ ለመንግስት መ/ቤቱ ከአቅራቢ/እጩ አቅራቢ ከሆነ አካል አለመቀበል

ለ/ የስራ ዕድል ለራሱ ዌም ለቤተሰቡ አለመቀበል 

ሐ/ በግል በሚደረግ ግዢ ላ ለመንግስት መ/ቤቱ አቅራቢ/እጩ አቅራቢከሆነ አካል የዋጋ ቅናሽ ወይም አገልግሎት አለመቀበል 

መ/ በስራዉ ላይ ተጽእኖ ሊሳድር የሚችል ግብዣ ፕሮግራም አለመቀበል ፤ሆኖም ጉዞን ያላካተተ እና ጋባዡ ከመንግስት መ/ቤቱ ጋር ካለዉ የስራ ግንኙነት ጋር የምይገናኝ ግብዣ  ሲሆን ሊቀበል ይችላል፡፡

ሠ/ ከላይ በፊደል ተራ(ሀ) ላይ የተቀመጠዉ ቢኖርም ሰራተኛዉ ወይም ኃላፊዉ አቅራቢ/እጩ አቅራቢ ለማስታወቂያነት አገልግሎት የሚያዘጋጃቸዉ የዉስጥ እሴት እንጂ የገበያ ዋጋ የሌላቸዉ በነጻ ሚታደሉ ስጦታዎችን መቀበል ይችላል

8. የመንግስት መ/ቤቱ ሰራተኛ ወይም ኃላፊ ተግባራትን ጉዳዩ ለሚመለከተዉ አካል ማሳወቅ የሚኖርበት ሲሆን ለዚህ አፈጻጸምም፡-

ሀ/ የሚያደርገዉ ጥቆማ በማስረጃ የተደገፈ መሆኑን ማረጋገት፤

ለ/ እራሱን ታሰበዉን የሙስና ተግባር ሊደገፍ ከሚችል ማንኛዉም ተግባር መጠበቅ ይኖርበታል፡፡

9. መንግስት መ/ቤቱ ሠራተኛ ወይም ኃላፊ ከግዢ ስራ ጋር በተገናኘ ያወቃቸዉን የመንግስት መ/ቤቱን ወይም የአቅራቢዉን ሚስጥራዊ መረጃዎች መጠበቅ ይኖርበታል፡፡ለዚህም፡
ሀ/ ዉድድርን ሊገደብ የሚችል ወይም ለተወዳዳሪዎች ፍትሀዊ ያልሆነ ትቅም የሚያሰጥ ወይም የመንግስት መ/ቤቱን ጥቅም ሊጎዳ የሚችል መረጃ በልዩ ሁኔታ በፍርድ ቤት ትእዛዝ ካልሆነ በስተቀር ለማንኛዉም አካል አለመስጠት፤

ለ/ የመንግስት መ/ቤቱ በዉል አፈጻጸም ወቅት ከአቅራቢዎች ጋር በሚያደርገዉ ግንኙነት የመንግስት መ/ቤቱን ዉሳኔ እና መረጃ መጠበቅ፤

ሐ/ የተጫራቾችን መረጃ እና የግምገማ ሂደት ዉጤቱ በመንግስት መ/ቤቱ ከመገለጹ በፊት ለማንኛዉም አካል አለማሳወቅ ናቸው፡፡
25.2 ከተወዳዳሪዎች የሚጠበቅ ስነ-ምግባር    

በመንግስት ግዢ የሚሳተፉ ዕጩ ተወዳዳሪዎች በአዋጁ አንቀጽ "2.2 የተገለፀው እንደተጠበቀ ሆኖ የሚከተሉትን ዋና ዋና የስነ-ምግባር መርሆች መከተል አለባቸው፡-
ሀ/ ማንኛውም ዕጩ ተወዳዳሪ ወይም አቅራቢ በመንግስት ግዢ ስራ ላይ በቀጥታ ወይም በተዘዋዋሪ ለተሰማራ ሰራተኛ ወይም ኀላፊ ራሱ ወይም በሶስተኛ ወገን በኩል በአንቀጽ "2.2 ስር የተጠቀሰውን ስጦታ መስጠት የለበትም፡፡
ለ/ ማንኛውም ዕጩ ተወዳዳሪ ወይም አቅራቢ የሚያውቀውንና የመንግስት መ/ቤቱ በግዢ አፈጻጸም ወይም በውል አስተዳደር ወቅት ለሚሰጠው ውሳኔ ይረዳዋል ብሎ የሚገመተውን መረጃ ለመንግስት መ/ቤቱ መግለጽ አለበት፡፡
ሐ/ የመንግስት መ/ቤት በሚያደርገው የግዢ አፈጻጸም በመስኩ ከተሰማራ ሌላ ተወዳዳሪ ጋር በመነጋገር ዋጋ መስጠት፣መ/ቤቱን ሊጎዳ የሚችል መረጃ መለዋወጥ ወይም በግዢ አፈጻጸሙ ለመሳተፍ የሌላ ተወዳዳሪን ሰነድ ወይም መረጃ መጠቀም የለበትም፡፡

መ/ በመንግስት ግዢ አፈጻጸም ሊፈጸም የታሰበን የሙስና ተግባር ለሚመለከተው አካል ማሰወቅና የሙስና ተግባሩ ተባባሪ ሆኖ አለመገኘትS-S-rmd
ክፍል 9፡ ይግባገኝ አጣሪና ውሳኔ ሰጪ ቦርድ ስለመቋቋም
26.  ይግባገኝ አጣሪና ውሳኔ ሰጪ ቦርድ ስለመቋቋም

26.1.  ስለቦርዱ መቋቋም
1) በመንግስት ግዢ አፈጻጸም እና የንብረት አወጋገድ ላይ የሚቀርቡ ይግባኝን አጣርቶ ውሳኔ የሚሰጥ ከፊል የዳገኝነት ስልጣን ያለውና ገለልተገኛ የሆነ የይግባገኝ አጣሪ እና ውሳኔ ሰጪ ቦርድ(ከዚህ በኋላ“ቦርድ”እየተባለ የሚጠራ) በዚህ አዋጅ እንደገና ተቋቁሟል፡፡

2) ቦርዱ ለሚኒስትሩ ተጠሪ ይሆናል፡፡

3) ቦርዱ እንደ አስፈላጊነቱ ንዑስ ኮሚቴዎች ይኖሩታል፡፡

4) ቦርዱ የሥራ ክንውኑን የሚያሳይ ዓመታዊ ሪፖርት ለሚኒስትሩ ያቀርባል፡፡
26.2.  የቦርድ አባላት አሰያየም እና የስራ ዘመን

1) የቦርዱ ሰብሳቢና አባላት በሚኒስትሩ የሚሰየሙ ይሆናል ፡፡

2) የቦርዱ አባላት ብዛት ከ5 የማያነስ ከ7 የማይበልጥ ሆኖ ከፍትህ ሚኒስቴር፣ከንግዱ ማኀበረሰብ፣ከሙያ ማህበራት እና አግባብነት ካላቸው የመንግስት መስሪያ ቤቶች የተውጣጡ ይሆናሉ፡፡

3) የባለስልጣን መ/ቤቱ የቦርዱ ጸሐፊ በመሆን ያገለግላል፡፡

4) የቦርድ አባላት አሰያየም በብቃት ላይ የተመሰረተ ሆኖ በግዢ፣በምህንድስና፣በፋይናንስ ወይም በህግ ሙያ የትምህርት ዝግጅት፣በመንግስት ግዢ እና ንብረት አስተዳደር በቂ እውቀትና ልምድ ያካበቱ እና መልካም ባህርይና ስነ-ምግባር ያላቸው መሆን ይኖርባቸዋል፡፡

5) ማንኛውም የቦርዱ አባል በዚህ ምዕራፍ መሠረት ግዴታውን በአግባቡ ለመወጣት በፈፀመው ድርጊት ወይም አለማድረግ ምክንያት ምንም ዓይነት ክስ ሊቀርብበት አይችልም፡፡
6) በዚህ በላይ ባሉት ንዑሳን አንቀጾች የተደነገገው እንደተጠበቀ ሆኖ የቦርዱ አባላት አሰያየም በተቻለ መጠን የፆታ ተጽእኖን  ከግምት ያስገባ መሆን አለበት፡፡

7) የቦርዱ አባላት የስራ ዘመን ሶስት አመት ሲሆን፣እንደ አስፈላጊነቱ ለተጨማሪ አንድ የስራ ዘመን ሊራዘም ይችላል፡፡

8) በዚህ አንቀጽ ንዑስ አንቀጹ 7 የተደነገገው እንደተጠበቀ ሆኖ ሚኒስተሩ የመጀመሪያው የስራ ዘመን ተጠናቆ የቦርዱ አባላት በሌሎች እስኪተኩ ድረስ የቦርዱን ሰብሳቢ ጨምሮ የአባላቱን የስራ ዘመን ለተጨማሪ ስድስት ወራት ሊያራዝም ይችላል፡፡

9) ሚኒስትሩ ለቦርዱ አባላት የሚከፈለውን አበል መጠን እና የክፍያ አፈጻጸም ይወስናል፡፡

26.3. የቦርዱ ስልጣንና ተግባር

ቦርዱ የሚከተሉት ሥልጣንና ተግባራት ይኖሩታል፤

1) ይግባኝ አቅራቢው እና መስሪያ ቤቱ ጉዳያቸውን በስምምነት ካልፈቱ በስተቀር ከዕጩ ተወዳዳሪዎች ወይም ከተጫራቾች የሚቀርብ ይግባኞችን መርምሮ ውሳኔ የመስጠት፤

2) ለዚህ አንቀጽ ንዑስ አንቀጽ (1) ዓላማ ሰነዶች፣ መዛግብት፣ ሪፖርቶች እና ማናቸውም ሌሎች ማስረጃዎች ከመንግሥት መሥሪያ ቤቶች፣ ከዕጩ ተወዳዳሪዎች፣ ከተጫራቾች ወይም ከአቅራቢዎች እና ከሌላ ማንኛውም ሰው እንዲቀርቡለት የማዘዝ፤ 

3) ምስክሮችን በመጥራት፣ ምስክሮችና ግዢው ወይም የሚወገደው ንብረት ሽያጭ የሚመለከታቸው ወገኖች ቃላቸውን በመሐላ እንዲሰጡ የማድረግ፤ 

4) ጉዳዩን መርምሮ በይግባኙ ላይ ውሳኔ እስከሚሰጥ ድረስ የጽሁፍ ማስታወቂያ በመስጠት የመንግስት መሥሪያ ቤቱ ክርክር ከተነሳበት የግዢ ወይም የንብረት ማስወገድ ሂደት ጋር በተያያዘ ቀጣይ እንቅስቃሴ እንዳያደርግ የማገድ፤

5) እንደአስፈላጊነቱ በማናቸውም መሥሪያ ቤት ወይም ድርጅት ቢሮ በአካል በመገኘት ምርመራ የማድረግ፤

6) የቀረበለትን ይግባኝ በማጣራት እና ውሳኔ በመስጠት ሂደት አስፈላጊ ሆኖ ሲያገኘው ከሚመለከተው ሰው ሙያዊ እገዛ የመጠየቅ እና የማግኘት፤

7) እንደአስፈላጊነቱ የሰነድ ምርመራ ወይም የችሎታ ሰሚ በማድረግ ይግባኝ የቀረበበት የግዢ አፈጻጸም ወይም የሚወገድ ንብረት ሽያጭ ሂደት እንዲስተካከል ወይም ሙሉበሙሉ ወይም በከፊል እንዲቋረጥ የመወሰን፤
8) ተገቢ ሆኖ ካላገኘዉ የእጩ ተወዳዳሪዉን፣ የተጫራቹን ወይም የአቅራቢውን ይግባኝ ውድቅ የማድረግ፡፡

26.4. የቦርዱ የስብሰባ ስነ-ስርአት

1) የቦርድ አባላት ስራቸውን ለማከናወን ቢያንስ በወር አንድ ጊዜ ይሰበሰባሉ፡፡ሆኖም እንደአስፈላጊነቱ ቦርዱ ከዚህ ባነሰ ጊዜ ሊሰበሰብ ይችላል፡፡

2) በማናቸውም ስብሰባ ከአባላቱ ከግማሽ በላይ የሚሆኑ ከተገኙ ምልዓተጉባኤ ይሆናል፡፡

3) ከአቅም በላይ በሆነ ምክንያት ሰብሳቢው በስብሰባው ላይ የመይገገኝ ሲሆን፣ስብሰባውን በጊዜያዊነት የሚመራለት ሰብሳቢ ከአባላቱ መካከከል ሊወክል ይችላል፡፡
4) የቦርዱ አባላት በተቻለ መጠን በስምምነት ውሳኔዎችን ያሳልፋሉ፤ሆኖም በስምምነት ውሳኔ ማሰለፍ ካልተቻለ በድምጽ ብልጫ ይወስናሉ፤ ድምጹ እኩል በሚሆንበት ጊዜ የቦርዱ ሰበብሳቢ ወሳኝ ድምጽ ይኖረዋል፡፡
5) ማንኛውም የተለየ የውሳኔ ሀሳብ ያለው አባል ሃሳቡ በልዩነት እንዲያዝለት ከጠየቀ የልዩነት ሀሳቡ በውሳኔው ቃለ-ጉባኤ እንዲካተት ይደረጋል፡፡

26.5. ከቦርድ አባልነት ስለመሰንበት

1) ሰብሳቢውን ጨምሮ ማንኛውም የቦርዱ አባል በማንገኛውም ጊዜ ከቦርድ አባልነት የመልቀቂያ ማመልከቻ ለሚኒስትሩ በማቅረብ ሲፈቀድለት መልቀቅ ይችላል፡፡
2) ከሚከተሉት ምክንያቶች በአንዱ የቦርድ ሰብሳቢ ወይም አባል ከአባልነት ልሰናበት ይችላል፤

ሀ/  በአዕምሮ ወይም ከልካይ የአካል ጉዳ ምክንያት ኀላፊነቱን መወጣት ካልቻለ፤
ለ/   በወንጀል ተከሶ ጥፋተገኛነቱ በፍርድ ቤት ከተረጋገጠ፤
ሐ/  የስነ ምግባር ወይም የዲሲፕሊና ጉድለት ከተገገኘበት፤
መ/ የተሰጠውን ኃላፊነት በአግባቡ ካልተወጣ ወይም ያለ በቂ ምክንያት በተደጋጋሚ የቦርዱ ስብሰባዎች ላይ ካልተገኘ፡፡

26.6. የጥቅም ግጭትን የማሰወቅ ግዴታ

1) የቦርዱ ሰብሳቢ ወይም ማንኛውም የቦርዱ አባል ከይግባኝ አቅራቢው ወይም ይግባኝ ከቀረበበት ግዢ አፈጻጸም ወይም የሚወገድ ንብረት ሽያጭ ጋር በቀጥታ ወይም በተዘዋዋሪ ዝምድና ወይም የጥቅም ግንኙነት ካለው ይህንኑ እንደሁኔታው ለቦርዱ ሰብሳቢ ወይም ለቦርዱ አባላት በማሳወቅ ከቦርዱ ስብሰባ ራሱን ማግለል አለበት፡፡

2) ለዚህ አንቀጽ ንዑስ አንቀጽ (1) እንዲሁም ለአንቀጽ 71 (2) (ለ)፣ (ሐ) እና (መ) አፈፃፀም ሚኒስትሩ የቦርዱ አባላት የሚተዳደሩበትን የሥነ ምግባር ደንብ ያወጣል፡፡   

ክፍል 10፡ የአቤቱታ እና ይግባገኝ አቀራረብና አወሳሰን ስርዓት

27.  የአቤቱታ እና ይግባገኝ አቀራረብና አወሳሰን ሥርዓት

27.1 ጠቅላላ ድንጋጌዎች

1) ከመንግስት ግዢ ወይም የሚወገድ ንብረት ሽያጭ ጋር በተያያዘ ግዢውን በሚፈጽመው ወይም ንብረቱን በሽያጭ በሚያስወግደው የመንግስት መስሪያ ቤት የተከናወነው ወይም ሳይከናወን የቀረው ተግባር ይህንን አዋጅ፣የመንግስትና የግል አጋርነት አዋጅና ተያያዥ ድንጋጌዎች፣የአፈጻጸም መመሪያዎችንና በጨረታ ሰነዱ ላይ የተመለከቱትን ሁኔታዉች ይጥሳል ብሎ የሚያምን እና በመስሪያ ቤቱ አሰራር ምክንያት የደረሰበትን ወይም ሊደርስበት የሚችልን ጉዳት ማሳየት የሚችል እጩ ተወዳዳሪ ወይም ተጫራች በህጉ በተፈቀደለት ጊዜ ውስጥ ለመስሪያ ቤቱ የበላይ ኃላፊ አቤቱታ ወይም በደረጃ ለቦርዱ ይግባኝ ሊያቀርብ ይችላል፡፡

2) በዚህ አንቀጽ ንዑስ አንቀጽ(1) መሰረት የሚቀርብ አቤቱታ ወይም ይግባኝ ሊታይ የሚችለው ግዢ ፈጻሚው ወይም ንብረት አስወጋጅ የመንግስት መስሪያ ቤቱ በአሸናፊነት ከተመረጠው ተጫራች ጋር ውል ከመግባቱ በፊት የቀረበ ከሆነ ብቻ ነው፡፡
3) የዚህ አንቀጽ ንዑስ አንቀጽ(2) ድንጋጌ ቢኖርም ከሚከተሉት ሁኔታዎች በአንዱ ምክንያት ውል ከተፈረመ በኃላ የሚቀርቡ አቤቱታ ወይም ይግባኝ ሊታይ ይችላል፡-

ሀ/ ውሉ የተፈረመው በዚህ አዋጅ መሰረት የተቀመጠው የአቤቱታ ወይም የይግባኝ ማቅረቢያ ጊዜ ከመጠናቀቁ በፊት ከሆነ፤
ለ/   ውሉ የተፈረመው የመንግስት መስሪያ ቤቱ ለቀረበበት አቤቱታ ምላሽ ከሰጠ በኃላ ሆኖ በዚህ አዋጅ እና በዚህ አዋጅ መሰረት በሚወጣው መመሪያ ውል ለመፈረም የተቀመጠውን ጊዜ ከመጠናቀቁ በፊት ከሆነ፤
ሐ)
በዚህ አዋጅና በአፈጻጸም መመሪያው መሰረት y=r¬W W-@T ለtÅ‰ÓC úYgl} WL ytfrm kçn፡፡

ሐ/ በዚህ አዋጅና በአፈጻጸም መመሪያው መሰረት የጨረታው ውጤት ለተጫራቾች ሳይገለጽ ውል የተፈረመ ከሆነ፡፡
4) በመንግስት የግዢ አፈጻጸምና የሚወገድ ንብረት ሽያጭ ላይ የሚቀርብ አቤቱታና ይግባኝ የሚጣራበት ዝርዘር የአሰራር ስርዓት በዚህ አዋጅ መሰረት በሚወጣው መመሪያ ይወሰናል፡፡

27.2. ለመንግስት መስሪያ ቤት የበላይ ኃላፊ ስለሚቀርብ አቤቱታ

1) በመንግስት መስሪያበቤቱ በተከናወነ ወይም ሳይከናወን በቀረ ተግባር ምክንያት የሚቀርብ አቤቱታ በመጀመሪያ ደረጃ ለመስሪያ ቤቱ የበላይ ኃላፊመቅረብ አለበት፡፡

2) ተጫራቹ አቤቱታውን ሊያቀርብ የሚችለው ለአቤቱታው መሰረት የሆነውን ምክንያት ወይም ውሳኔ ካወቀበት ወይም ማወቅ ይገባው ከነበረበት ቀን ቀጥሎ ካለው ቀን ጀምሮ በሚቆጠር በ 7(ሰባት) የስራ ቀናት ውስጥ ይሆናል፡፡

3) አቤቱታው በሁለቱ ወገኖች መከካል በሚደረግ ስምምነት ካልተፈታ በስተቀር የመንግሰት መስሪያ ቤቱ የበላይ ኃላፊ የግዢውን ወይም የንብረት ማስወገዱን ሂደት በማገድ አቤቱታው ከቀረበበት ቀን ቀጥሎ ካለው ቀን ጀምሮ በሚቆጠር 10(አስር) የስራ ቀናት ውስጥ ውሳኔ መስጠት እና የሰጠውን ውሳኔ ፍሬ ነገር በባለስልጣኑ ድረ-ገጽ ላይ ይፋ ማድረግ አለበት፡፡

4) የመንግሥት መሥሪያ ቤቱ የበላይ ኃላፊ የቀረበውን አቤቱታ ለመቀበል ወይም ውድቅ ለማድረግ ሊወስን ይችላል፡፡

5) የመንግሥት መሥሪያ ቤቱ የበላይ ኃላፊ አቤቱታውን ለመቀበል ከወሰነ በቀረበው አቤቱታ ላይ ሊደረግ የሚገባውን ማስተካከያ፣ አቤቱታውን ውድቅ ካደረገ ደግሞ ምክንያቱን በውሳኔው መግለጽ አለበት፡፡

27.3. ለቦርድ ይግባገኝ ስለሚቀርብበት ሥነ ሥርአት

1) የመንግሥት መሥሪያ ቤቱ የበላይ ኃላፊ በዚህ አዋጅ አንቀጽ 74(3) በተገለጸው ጊዜ ውስጥ በቀረበው አቤቱታ ላይ ውሳኔ ካልሰጠ ወይም አቤቱታ አቅራቢው በተሰጠው ውሳኔ ያልረካ ከሆነ፣ ውሳኔው ከተገለጸለት ወይም ሊገለጽለት ይገባ ከነበረበት ቀን ጀምሮ በሚቆጠር 7(ሰባት) የስራ ቀናት ውስጥ ለቦርዱ ይግባኝ ሊያቀርብ ይችላል፡፡

2) በዚህ አዋጅ አንቀጽ 74 ንዑስ አንቀጽ (1) የተደነገገው ቢኖርም ጨረታ ከመከፈቱ አስቀድሞ በጨረታ ሰነዱ ይዘት ላይ ከግዢ ፈጻሚው መስሪያ ቤት በሚሰጡ የማሻሻያ ወይም የማብራሪያ ምላሾች ላይ ቅሬታያለው ዕጩ ተወዳዳሪ የማሻሻያው ወይም የማብራሪው ምላሽ ከደረሰው ወይም ምላሽ ሊሰጠው ይገባው ከነበረበት ቀን አንስቶ በ5 (አምስት) የስራ ቀናት ውስጥ ይግባኙን በቀጥታ ለቦርዱ ሊያቀርብ ይችላል፡፡
3) የመንግሥት መሥሪያ ቤቱ በዚህ አዋጅ አንቀጽ 51 ድንጋጌዎች መሰረት በጨረታ ሰነዱ ይዘት ላይ ማሻሻያ ሲያደርግ ወይም ለቀረበ የማብራሪያ ጥያቄ ምላሽ ሲሰጥ ዕጩ ተወዳዳሪዎች ቅሬታ ያላቸው እንደሆነ ጨረታው ሳይከፈት ይግባኙን በቀጥታ ለቦርዱ ለማቅረብ እንዲያስችላቸው ምላሽ ከሰጠበት ወይም ምላሽ ሊሰጥ ከሚገባው ቀን አንስቶ ለ7 የስራ ቀናት ጨረታው ሳይዘጋ እንዲቆይ ማድረግ የጨረታ መዝጊያ ቀኑን ማራዘም አለበት፡፡
4) የዚህ አንቀጽ ንዑስ አንቀጽ (1) ድንጋጌ ቢኖርም በዚህ አዋጅ አንቀጽ 73 ንዑስ አንቀጽ (3) መሠረት በጸደቀ ግዢ ላይ የሚቀርብ ይግባኝ ውሳኔው ከተሰጠበት ቀን ቀጥሎ ካለው ቀን ጀምሮ በሚቆጠር 7 (ሰባት) የሥራ ቀናት ውስጥ በቀጥታ ለቦርዱ ሊቀርብ ይችላል ፡፡

27.4. ቦርድ በቀረበለት ይግባኝ ላይ ስለሚወስዳቸው እርምጃዎች

1) ቦርዱ ይግባኝ ሲቀርብለት ወዲያው ለሚመለከተው የመንግስት መስሪያ ቤት የግባገኝ የቀረበበት መሆኑን የሚገልጽ ማስታወቂያ ይልካል፡፡

2) ቦርዱ ከሚቀርብለት ይግባገኝ ጭብጥ እና ይዘት በመነሳት ለመንግስት መስሪያ ቤቱ በዚህ አንቀጽ ንዑስ አንቀጽ (1) መሰረት በሚልከው ማስታወቂያ እንደሁኔታው የጨረታ ሂደቱ ወይም የመስሪያ ቤቱ ውሳኔ እንዲታገድ ወይም ሳይታገድ እነዲጣራ ሊያደርግ ይችላል፡፡

3) ቦርዱ በጉዳዩ ላይ ውሳኔ እስኪሰጥ ድረስ የጨረታው ሂደት እንዲታገድ ለመንግስት መስሪያ ቤቱ ካሳወቀ ይግባገኝ የቀረበበት የመንግስት መስሪያ ቤት የህ ማስታወቂያው ሲደርሰው ማናቸውንም ቀጣይ እንቅስቃሴ ወዲያውኑ ማቆምና የይግባኙ ማስታወቂያ ከደረሰው ቀን ጀምሮ በሚቆጠር አምሰት(5) የስራ ቀናት ውስጥ መልሱን ከደጋፊ የሰነድ ማስረጃ ጋር በጽሑፍ ለቦርዱ ማቅረብ አለበት፡፡

4) ቦርዱ በይግባኙ ላይ ውሳኔ ከመስጠቱ በፊት በውሳኔው ጥቅማቸው ሊነካ ከሚችሉ አካላት የሚቀርቡ ጥያቄዎችን በመመርመር በክርክሩ እንዲሳተፉ ሊፈቀድ ይችላል ፣ ከእነዚህ አካላት የቀረበ መረጃ እና መከራከሪያ ሃሣብ ካለ መስማትና  መመርመር አለበት፡፡

5) ቦርዱ ይግባገኝ የቀረበበት የመንግስት መስሪያ ቤት የሰጠው ምላሽ ከደረሰወው ወይም ሊደርሰው ይገባ ከነበረበት የመጨረሻ ቀን ቀጥሎ ባሉት 21(ሀያ አንድ) የስራ ቀናት ውስጥ ለውሳኔው መሰረት የሆኑትን ምክንያቶች እና የተወሰዱ የመፍትሔ እርምጃዎች ካሉ በመጥቀስ ውሳኔ መስጠት አለበት፡፡

6) የዚህ አንቀጽ ንዑስ አንቀጽ (5) ድንጋጌ ቢኖርም እንደ ጉዳዩ ውስብስብነት እና ፍትሐዊ ውሳኔ ለመስጠት አስፈላጊ ነው ብሎ ሲያምን ቦርዱ ለተከራካሪ ወገኖች በሚላክ የጽሁፍ ማስታወቂያ የውሳኔ መስጫ ጊዜውን ከ10 (አስር) የሥራ ቀናት ላልበለጠ ጊዜ ሊያራዝም ይችላል፡፡  

7) ቦርዱ በዚህ አንቀጽ ንዑስ አነቀጽ (5) ወይም(6) የተመለከተውን የጊዜ ገደብ ሳይጠብቅ መቅረቱ ቦርዱ የሰጠውን ውሳኔ ተቀባይነት ሊያሳጣው አይችልም፡፡

8) የተሸከርካሪዎችን የመደመጥ መብት ሳያጣብብ ቦርዱ የፍትህ ብሔር ክርክሮችን ለመዳኘት በመደበገኛ ፍርድ ቤቶች በሚሰራባቸው የስነ ስርአት እና የመረጃ አቀራረብ ደንቦች ሳይወስን በሌላ ቀለል ባለ ስነ ስርአት መጠቀም ይችላል፡፡

27.5. ቦርዱ የሚሰጣቸው ውሳኔዎች

1) ቦርዱ በቀረበለት ይግባኝ ላይ ምርመራ ካደረገ በኋላ፡-  

ሀ)
ተገቢ ሆኖ ካላገኘዉ የዕጩ ተወዳዳሪዉን ወይም የተጫራቹን ወይም የአቅቢውን ይግባኝ ውድቅ የማድረግ፤

ለ) የመንግሥት መሥሪያ ቤቱ ሕጉን ያልጠበቀ ተግባር እንዳያከናውን እና ውሳኔ እንዳይሰጥ የማገድ፤

ሐ)
አሸናፊውን ተጫራች የመምረጥ ወይም ውል የመፈረም ውሳኔዎችን ከመስጠት በስተቀር የመንግሥት መሥሪያ ቤቱ ሕጉን ተከትሎ ሥራውን እንዲያከናውን፤

መ)
የመንግሥት መሥሪያ ቤቱ ከሕግ ውጪ ያከናወነው ተግባር ወይም የሰጠው ውሳኔ በሙሉ ወይም በከፊል ቀሪ እንዲሆን፤ ወይም

ሠ) ባለስልጣኑ የሰጠው ውሳኔ ቀሪ እንዲሆን ወይም እንዲስተካከል፤ውሳኔ ሊሰጥ ይችላል፡፡

2) ይግባኝ የቀረበበት የመንግስት መስሪያ ቤት የቦርዱን ውሳኔ ተግባራዊ ስለማድረጉ ውሳኔው ከደረሰው ቀን ጀምሮ በሚቆጠር 15(አስራ አምስት) የስራ ቀናት ውስጥ ግብረ-መልስ መስጠት አለበት፡፡

3) ቦርዱ ይግባኙን በማጣራት ሂደት ከቀረበለት የይግባኝ ጭብጥ ውጭ የሚያገኛቸውን ግድፈቶች በአቤቱታው ላይ ለሚሰጠው ውሳኔ ሊጠቅምባቸው አይችልም፡፡

27.6. የቦርዱን ውሳኔ ለህዝብ ተደራሽ ማድረግ

ቦርዱ በቀረበለት ይግባኝ ላይ የሚያስተላልፋቸውን ውሳኔዎች ፍሬ ነገር እንዲሁም እንደሁኔታው የምርመራ ሂደቱ ያለበትን ደረጃ የሚያሳዩ መረጃዎችን ለሕዝብ ይፋ ያደርጋል፡፡

27.7. ውሳኔን በድጋሚ ስለማየትና ስለማረም

1) በዚህ አዋጅ አንቀጽ 77 ንዑስ አንቀጽ(2) የተደነገገው እንደተጠበቀ ሆኖ ቦርዱ ከተከራካሪ ወገኖች በቀረበለት ሀሰተኛ ማስረጃ ላይ የተመሰረተ መሆኑን ሲረዳ ወይም በሰጠው ውሳኔ ላይ መሰረታዊ ለውጥ ሊያስከትል የሚችል አዲስ ማስረጃ ሲቀርብለት ቦርዱ ውሳኔ የሰጠበትን ይግባኝ በድጋሚ ሊያይ ይችላል፡፡

2) ቦርዱ የሰጠው ውሳኔ ወይም ውሳኔው የተመሠረተበት የምክንያት መግለጫ ይዘት ስህተት እንዳለበት የተረዳ እንደሆነ፣ የውሳኔውን ወይም ውሳኔው የተመሰረተበትን የምክንያት መግለጫ ይዘት ሊያሻሽል ይችላል፡፡ 

3) ለዚህ አንቀጽ ንዑስ አንቀጽ (2) አፈፃፀም የውሳኔ ወይም ውሳኔ የተመሠረተበት የምክንያት መግለጫ ይዘት ስህተት፦ 

ሀ)
የሕትመት ወይም የአጻጻፍ ስህተትን፤ ወይም 

ለ)
በውሳኔ እና ውሳኔው በተመሠረተበት የምክንያት መግለጫ መካከል የሚታይ ማንኛውንም አለመጣጣም ይጨምራል፡፡ 

27.8. ይግባኝ ማቅረብ የማይቻልበት ጉዳዮች

1) የዚህ ምዕራፍ ድንጋጌዎች እንደተጠበቁ ሆነው ማንኛውም ዕጩ ተወዳዳሪ ወይም ተጫራች በሚከተሉት ጉዳዮች ላይ ለቦርዱ ይግባኝ ማቅረብ አይችልም፡-

ሀ)
በዚህ አዋጅ በተደነገገው መሠረት ግዢ ፈጻሚው ወይም ንብረት አስወጋጁ የመንግሥት መሥሪያ ቤት በሚያከናውነው የግዢ ወይም የንብረት ማስወገድ ዘዴዎች ምርጫ፤

ለ)
በዚህ አዋጅ አንቀጽ 26 መሰረት ውድቅ በተደረገ ጨረታ፤

ሐ/ በመመሪያው የሚገለጸው እንደተጠበቀ ሆኖ በተገደበ ጨረታና በዋጋ ማቅረብ ለሚፈጸም ግዢ በተከናወነ የዕጩ ተወዳዳሪዎች አመራረጥ፤
መ) በጨረታ ሰነዱ አስቀድሞ በሰፈረ የተጫራቾች ማወዳደሪያ መስፈርት ላይ ጨረታ ከተከፈተ በኋላ የሚቀርብ ይግባኝ፤
ሠ/ በአዋጅ አንቀጽ 73 ንዑስ አንቀጽ(3) ከተገለጹት ሁኔታዎች በስተቀር በይግባገኝ አቅራቢው እና በግዢ ፈጻሚው የሚወገድ ንብረት ሻጩ የመንግስት መስሪያ ቤት መካከል ለይግባገኙ መንስኤ የሆነው አለመግባባት የተፈጠረው በዚህ አዋጅ የተቀመጠውን አሰራር ተከትሎ ውል ከተፈረመ በኋላ ከሆነ፡፡
2) በዚህ አንቀጽ ንዑስ አንቀጽ (1) የተደነገገው እንደተጠበቀ ሆኖ ይግባኙ በዚህ አዋጅ የተደነገጉ የይግባኝ አቀራረብ ሥነ ሥርዓቶችን ሳይከተል የቀረበ ከሆነ በቦርዱ ሊታይ አይችልም፡፡ 

3) በዚህ አንቀጽ ንዑስ አንቀጽ (1) የተደነገገው ቢኖርም በመንግሥት መሥሪያ ቤቱ የግዢ ወይም የንብረት ማስወገድ ሽያጭ አፈፃፀም ተገቢ ያልሆነ አሰራር መኖሩን የሚያምን ማንኛውም ዕጩ ተወዳዳሪ፣ ተጫራች፣ አቅራቢ ወይም የሚወገድ ንብረት ገዥ ጉዳዩን ለመንግሥት መሥሪያ ቤቱ ወይም ለባለስልጣኑ ወይም እንደሁኔታው ለሌሎች በሕግ ስልጣን ለተሰጣቸው አካላት በጥቆማ መልክ ሊያቀርብ ይችላል፡፡

4) የዚህ አንቀጽ ንዑስ አንቀጽ (1) ድንጋጌ ለመንግሥት መሥሪያ ቤት የበላይ ኃላፊ ለሚቀርብ አቤቱታ ጭምር ተፈፃሚ ይሆናል፡፡

27.9. ለመደበኛ ፍርድ ቤት ይግባገኝ የማቅረብ መብት 

1) ቦርዱ በሕግ ትርጉም ረገድ በሰጠው ውሳኔ ቅር የተሰኘ ተከራካሪ ወገን ውሳኔው ከተሰጠበት ቀን ቀጥሎ ባሉት 15 (አስራ አምስት) የስራ ቀናት ውስጥ ለፌዴራል ከፍተኛ ፍርድ ቤት ይግባኝ ሊያቀርብ ይችላል፡፡

2) የዚህ አንቀጽ ንዑስ አንቀጽ (1) ድንጋጌ እንደተጠበቀ ሆኖ በመንግስት ግዢና ንብረት አወጋገድ ሂደት ቅሬታ ያለው ማንኛውም ወገን በዚህ አዋጅ ድንጋጌዎች መሰረት የመጨረሻውን አስተዳደራዊ እና ከፊል የዳኝነት መፍትሔ አሟጦ ሳይጠቀም ጉዳዩን ለመደበኛ ፍርድ ቤት ሊያቀርብ አይችልም፡፡

3) ይግባኝ የቀረበለት ፍርድ ቤት በይግባኙ ላይ ውሳኔ እስኪሰጥ ድረስ የቦርዱ ውሳኔ እንዳይፈጸም ካላዘዘ በስተቀር ተፈጻሚ ይሆናል፡፡
4) የይግባኝ ሰሚው ፍርድ ቤት በሕግ ትርጉም ረገድ ቦርዱ የሰጠውን ውሳኔ ውድቅ የሚያደርግ ከሆነ ፍርድ ቤቱ በሰጠው የሕግ ትርጉም መሠረት ጉዳዩ እንደገና እንዲታይ ለቦርዱ ይመልሳል፡፡ ቦርዱ በፍርድ ቤቱ የተሰጠውን የሕግ ትርጉም መሠረት በማድረግ የመጨረሻ ውሳኔ ይሰጣል፡፡

ክፍል 11፡ የጥፋተኛነት ሪፖርት
28.  የጥፋተኛነት ሪፖርት የሚቀርብበት እና የሚጣራበት ሥርዓት

28.1. ለባለሥልጣኑ ስለሚቀርብ የጥፋተኛነት ሪፖርት

በመንግስት ግዢ አፈጻጸም እና ንብረት አወጋገድ ሂደት የመንግሰተትተ መስሪያ ቤት በተጫራቾች፣በአቅራቢዎች ወይም በሚወገድ ንብረት ግዢዎች ህገወጥ የሆነ ወይም ህጋዊ ጥቅሜን የሚጎዳ ድርጊት ተፈጽሞብገኛል ብሎ ሲያምን በጨረታ ሰነዱ ወይም በውል ስምምነቱ መሰረት የሚወስዳቸው እርምጃዎች እንደተጠበቁ ሆነው የጥፋተገኛነት ሪፖርት ለባለሥልጣኑ በጽኁፍ ማቅረብ አለበት፡፡

28.2. ባለስልጣኑ በቀረበለት የጥፋተኛነት ሪፖርት ላይ ስለሚወስዳቸው እርምጃዎች  

1) ባለስልጣኑ ከመንግስት መስሪያ ቤቶች የጥፋተኝነት ሪፖርት ሲቀርብለት የጥፋተኝነት ሪፖርት የቀረበ መሆኑን እና የጥፋተኝነት ሪፖርቱን ፍሬ ሀሳብ የሚገልጽ የጽሁፍ ማስታወቂያ የጥፈተኝነት ሪፖርት ለቀረበበት ተጫራች፣አቅራቢ ወይም የሚወገድ ንብረት ገዥ ይልካል፡፡

2) በዚህ አንቀጽ ንዑስ አንቀጽ (1) መሠረት ከባለስልጣኑ የጥፋተኝነት ሪፖርት እንደቀረበበት የሚገልጽ ማስታወቂያ የደረሰው ተጫራች፣አቅራቢ ወይም የሚወገድ ንብረት ገዥ የጥፋተኝነት ሪፖርት ማስታወቂያ ከደረሰው ቀን ጀምሮ በሚቆጠር 7(ሰባት) የስራ ቀናት ውስጥ መልሱን ከደጋፊ የሰነዱ ማስረጃ ጋር በጽሁፍ ለባለስልጣኑ ማቅረብ አለበት፡፡
3) ባለስልጣኑ የጥፋተኝነት ሪፖርቱን ለመመርመር እና ውሳኔ ለመስጠት ተገቢ ሆኖ ሲያገኘው የሰውና የሰነድ መረጃዎችን እንዲሁም ከማናቸውአካል የሙያ ድጋፍ መጠየቅ እና ማግኘት ይችላል፡፡

28.3. ባለስልጣኑ የሚሰጣቸው ውሳኔዎች

1) ባለስልጣኑ የጥፋተኝነት ሪፖርት የቀረበበት ዕጩ ተወዳዳሪ፣ተጫራች ወይም አቅራቢ ምላሽ ከደረሰው ቀን ቀጥሎ ወይም ምላሽ መስጠት ይገባው ከነበረበት የመጨረሻ ቀን ቀጥሎ ካለው ቀን ጀምሮ በሚቆጠር 21(ሃያ አንድ) የስራ ቀናት ውስጥ የጥፋተኝነት ሪፖርቱን አጣርቶ ውሳኔ መስጠት ይኖርበታል፡፡

2) በዚህ አንቀጽ ንዑስ አንቀጽ (1) መሰረት ባለስልጣኑ የሚሰጠው ውሳኔ ከሚከተሉት አንዱ ሊሆን ይችላል፤

ሀ/ በሚያደርገው ምርመራ ጥፋተገኛ ሆኖ የተገገኘው እጩ ተወዳዳሪ ወይም ተጫራች ወይም አቅራቢ የሚወገድ ንብረት ገዥ በማንገኛም የመንግስት ግዢ እና የንብረት ሽያጭ ሂደት ለተወሰነ ወይም ላልተወሰነ ጊዜ እንዳይሳተፍ የማገድ፤
ለ/  ጥፋተኛ ሆኖ ለተገገኘው እጩ ተወዳዳሪ ወይም ተጫራች አቅራቢ ወይም የሚወገድ ንብረት ገዥ የጽሁፍ ማስጠንቀቂያ የመስጠት፤ወይም

ሐ/ የቀረበውን የጥፋተገኝነት ሪፖርት ውድቅ የማድረግ፡፡

3) ባለስልጣኑ ከመንግስት ግዢና ንብረት አስተዳደር ጋር በተያያዘ ክስ የቀረበበትና ጉዳዩ በመደበኛ ፍርድ ቤት ወይም ሌላ ሥልጣን ባለው አካል ታይቶ ጥፍተኛ በመሆኑ የቅጣት ውሳኔ የተሰጠውን ሰው በማንኛውም የመንግስት ግዢ እና የንብረት ሽያጭ ሂደት እንዳይሳተፍ ለተወሰነ ወይም ላልተወሰ ጊዜ ያግዳል፡፡

4) ለዚህ አንቀጽ ንዑስ አንቀጽ (3) አፈጻጸም የፌዴራል ፍትህ ሚኒስቴር   ጥፋት የፈጸሙ እና ውሳኔ የተሰጠባቸውን ድርጅቶች መረጃ ለባለስልጣኑ ያቀርባል፡፡ 

5) በዚህ አንቀጽ ንዑስ አንቀጽ (2) የተደነገገው ቢኖርም ተከራካሪ ወገኖች ጉዳያቸውን በስምምነት እልባት የሚሰጡበት፣ የጥፋተኝነት ሪፖርት የቀረበበት ድርጅት ጥፋቱን ተቀብሎ ግዴታውን ሲወጣ ወይም ጥፋቱን ሲያርም ባለስልጣኑ ውሳኔ የሚሰጥበት አግባብ በመመሪያው ይወሰናል፡፡

6) ባለስልጣኑ በዚህ አንቀጽ ንዑስ አንቀጽ (1) መሰረት የቀረበለትን የጥፋተኝነት ሪፖርት መርምሮ ውሳኔ በመስጠት ሂደት በወንጀል የሚያስጠይቅ ድርጊት የተፈጸመ መሆኑን ሲያረጋግጥ ጉዳዩን ለመመርመር እና እርምጃ ለመውስድ በሕግ ስልጣን ለተሰጠው የሕግ አስፈጻሚ አካል ያሳውቃል፡፡

7) ባለስልጣኑ ከመንግስት መስሪያ ቤቶች የሚቀርቡለትን የጥፋተገኝነት ሪፖርቶች የሚመረምርበትን እና ውሳኔ የሚሰጥበትን ዝርዝር አሰራር በዚህ አዋጅ መሰረት በሚወጣው መመሪያ ይወሰናል፡፡

28.4. በባለስልጣኑ ውሳኔ ላይ ስለሚቀርብ ይግባኝ

ባለስልጣኑ በዚህ አዋጅ አንቀጽ 84 ንዑስ አንቀጽ (2) መሰረት በሰጠው ውሳኔ ቅር የተሰኘ ተከራካሪ ወገን ውሳኔው ከተሰጠበት ቀን ቀጥሎ ባሉት 21 (ሃያ አንድ) የስራ ቀናት ውስጥ ለፌዴራል ከፍተኛ ፍርድ ቤት ይግባኝ ሊያቀርብ ይችላል፡፡

ክፍል 12፡ የጥፋተኝነት ሪፖርት የሚታይበት ስርዓት

29.  ለሚኒስቴር መስሪያ ቤቱ የሚቀርብ የጥፋተኝነት ሪፖርት የሚታይበት ስርአት

29.1. የጥፋተኝነት ሪፖርት አቀራረብና የማጣራት ስርአት አፈጻጸም 
1) ኤጀንሲዉ በአዋጁ አንቀጽ&መሰረት የመንግስት መ/ቤቶች በተጫራጮች ወይም በአቅራቢዎች ላይ የሚያቀርቡትን የትፋተኝነት ሪፖርት በሚመለከተዉ ሁኔታ አታርቶ ዉሳኔ ይሰጣል፡፡ 

ሀ/ ማንኛዉም የመንግስት መ/ቤቱ በመንግስት ግዢ የተሳተፈ ማንኛዉም ተጫራች/አቅራቢ የተሳተፉበት ግዢ የሚመራበት ህግ ከሚያዘዉ ዉጭ መፈጸሙን፤መመሳጠሩን፤የሙስና ተግባር መመጸሙን ጉዳት እና/ወይም የገባዉን የዉል ግዴታ ባለመፈጸሙ ጉዳት ደረሰበት መሆኑን ማረጋገጥ ከቻለ በጥፋት ፈጻሚዉ ላይ የጥፋተኝነት ሪፖርት ለኤጀንሲዉ ሊያቀርብ ይችላል፡፡

ለ/ የመንግስት መ/ቤቱ በእጩ ተወዳዳሪዎች፤በተጫራቾች ወይም አቅራቢዎች ላይ አቅራቢዉ ላይ የጥፋተኝነት ሪፖርት ለኤጀንሲዉ ሲቀርብ የጥፋተኝነት ሪፖርቱን ጭብጥ የሚገልጽ መግለጫ፤ግዢ ተካሄደባቸዉ ሰነዶች ቅጂና ሌሎች ጉዳዩን በማጣራት የሚረዱ ተያያዥ ማስረጃዎችን ኤጀንሲዉ በሚካሄድባቸዉ ቅጽ ሞልቶ ማቅረብ ይኖርበታል፡፡ 

ሐ/ ለሚንስትሩ ሪፖርት ለቀረበበት ማንገኛውም ተጫራች ወይም አቅራቢ የቀረበበትን የጥፋተገኝነት ሪፖርት ፍሬ ሀሰብ በመግለጽ በበኩሉ ያለውን ማስረጃ እና ማብራሪያ 5 የስራ ቀናት ውስጥ ለሚንስትሩ እንዲያቀርብ የጽሁፍ ማስታወቂያ መላክና አፈጻጸሙን መከታተል ይኖርበታል፡፡

መ/ ለሚኒስትሩ በአንቀጽ 29.1(ሐ) መሠረት በላከው ማስታወቂያ ዕጩ ተወዳዳሪውን፣ተጫራቹን ወይም አቅራቢውን ማግገኘት ያለመቻሉን ሲያረጋግጥ በቀረበው የጥፋተገኝነት ሰነድ መሰረት ውሳኔ ሊሰጥ ይችላል፡፡ሆኖም ዕጩ ተወዳዳሪው ወይም ተጫራጭ ወይም አቅራቢ ጉዳዩን አስመልክቶ ከበቂ ማስረጃ ጋር ውሳኔው እንዲታይለት ካቀረበ ኤጀንሲው ጉዳዩን በማየት ተገቢውን ውሳኔ ይሰጣል፡፡

ሠ/ በዚህ መመሪያ አንቀጽ 29.1(ሐ) መሰረት ከኤጀንሲው የጥፋተገኝነት ሪፖርት ለቀረበበት ዕጩ ተወዳዳሪው፣ ተጫራጭ ወይም አቅራቢ በበኩሉ ያለውን ማስረጃ እንዲቀርብ የተጻፈው የጽሁፍ ማስታወቂያ ደርሶት ምላሽ ካልሰጠ ለተጨማሪ አንድ ጊዜ የጽሁፍ ማስጣወቂያ ወይም ማስጠንቀቂያ በመስጠት ከመ/ቤት በቀረበው የጥፋተኝነት ሪፖርት መነሻነት ውሳኔ ይሰጣል፡፡
ረ/ ኤጀንሲው ከመንግስት መ/ቤቱ እድዲሁም ከተጫራቹ ወይም አቅራቢው የቀረቡለትን መግለጫና ማስረጃዎች ከአዋጅ፣ ከዚህ መመሪያ፣ከጨረታ ሰነዱና ከግዢ ውሉ አኳያ በማጣራት የጥፋተኝነት ሪፖርቱ በቀረበ በ15 የስራ ቀናት ውስጥ ውሳኔውን በጽሁፍ ሪፖርት ላቀረበው የመንግስት መ/ቤት እና የጥፋተኝነት ሪፖርት ለቀረበበት አቅራቢ ወይም ተጫራች እንዳስፈላጊነቱም ለሌሎች የሚመለከታቸው መላክ አለበት፡፡

ሸ/ ባለስልጣኑ ውሳኔውን በ21 ቀናት ውስጥ መስጠት ካልቻለ የጥፋተኝነት  ሪፖርት ያቀረበው መ/ቤት ከቀጣይ ግዢ ቅሬታ የቀረበበትን አቅራቢ ለአንድ ጊዜ ብቻ እንዳይሳተፍ ሊያደርግ ይችላል፡፡
ቀ በኤጀንሲው የሚሰጠው የቅጣት ውሳኔ የአዋጁን አንቀጽ &6 (5) የተከለከለ መሆኑ እንደተጠበቀ ሆኖ ከዚህ በታች በንዑስ አንቀጽ #8.5.1' #8.5.2 ወይም #8.5.3 ላይ ከተመለከቱት መካከል አንዱ ሊሆን ይችላል፡፡
2) ማንኛውም ተጫራች ወይም አቅራቢ የግዢውን ግምገማ ዉጤት ሆን ብሎ ለማዛባት ወይም ለማስለወጥ በጨረታው ሂደት ወይም በውል አስተዳደር ወቅት ከዚህ በታች የተገለጹትን መፈጸሙ ከተረጋገጠ እንደነገሩ ሁኔታ ከሁለት አመት ላላነሰ እና ከአስር ዓመት ላልበለጠ ጊዜ ማንኛውም የመንግስት መ/ቤት በሚያወጣው የግዢ ጨረታ ላይ እንዳይሳተፍ ለማድረግ ከአቅራቢነት መዝገብ ይሰረዛል

ሀ/ የሙስና ተግባር ማለትም በግዢ ሙያ ላይ ለተሰማር ባለሙያ ወይም ኃላፊ ጉቦ ወይም ማባበያ ወይም ማንኛውንም ዋጋ ያለውን ነገር መስጠቱ በማስረጃ ሲረጋገጥ፣

ለ/ የማጭበርበር ማለትም ሀሰተኛ ወይም ህጋዊ ያልሆነ ሰነድ ማቅረቡን ወይም በኤጀንሲው ታግዶ እያለ የእገዳው ጊዜ ሳይጠናቀቅ በሌላ ጨረታ ላይ ተካፍሎ መገኘቱ ወይም ከውል ውጭ ጥራት የጎደለውን የግንባታ ግብአት ወይም አገልግሎት ወይም የግንባታ ግብአት ስራ ወይም የማማከርአገልግሎት እውነተኛ ወይም ትክክለኛ አስመስሎ ማቅረቡ ሲታወቅ፣

ሐ/ ከሌሎች ተጫራቾች ጋር ተመሳጥሮ ዋጋ በመወሰን ለሎሎች ተጫራቾችና መ/ቤቱ ከነጻ ውድድር ማግኘት የሚችሉትን ጥቅም ማሳጣቱ ሲረጋገጥ፣ 

መ/ ከመንግስት መ/ቤት ሰራተገኞች ወይም ኃላፊዎች ጋር በመመሳጠር ከውሉ ውጭ የሆነ የግንባታ ግብአት ወይም አገልግሎት ወይም የማማከርአገልግሎት ወይም የግንባታ ስራ ማቅረቡ ሲረጋገጥ፣

ሠ/ በግዢ ስራ ላይ የተሰማራን ባለሙያ ወይም ኃላፊ በቀጥታም ሆነ በተዘዋዋሪ መጉዳቱ ወይም ለመጉዳት ማስፈራራቱ(መዛቱ) ወይም ማስገደዱ ሲረጋገጥ፣

ረ/ ቀደም ሲል በኤጀንሲው የተጣለበትን ቅጣት ከጨረሰ ጊዜ ጀምሮ በሚቆጠር በሁለት ዓመት ውስጥ ሌላ በአንቀጽ #9.5.2 ከተጠቀሱት ውስጥ እገዳ የሚያስከትል ጥፋት መፈጸሙ ሲታወቅ፣
3) ማንኛውም ተጫራች ወይም አቅራቢ የሚከተሉትን ተግባራት መፈጸሙ ሲረጋገጥ፣እንደጥሰቱ ክብደት እየታየ ከስድስት ወር ላላነሰና ከሁለት ዓመት ለማይበልጥ ጊዜ በማንኛወም የመንግስት ግዢ ጨረታ እንዳይሳተፍ ለማድረግ ከአቅራቢነት  መዝገብ ይሰረዛል፡፡

ሀ/ በገባው ስምምነት መሰረት አቅርቦቱን ወይም አገልግሎቱን ወይም የማማከርአገልግሎቱን ወይም የግንባታ ሥራውን ባለመጀመሩ ወይም ጀምሮ በማቋረጡ፣

ለ/ በጨረታ ውድድሩ አሸናፊ መሆኑ በጽሁፍ ተገልጾለት ውል ለመፈረም ፈቃደኛ ባለመሆኑ፣

ሐ/ ከዚህ ቀደም (ከ3ዓመትወዲህ) ሌላ ጥፋት ፈጽሞ በኤጀንሲው የጽሁፍ ማስጠንቀቂያ ተሰጥቶት የነበረው ሆኖ አሁን የቀረበበት ሪፖርት ሌላ ማስጠንቀቂያ የሚያሰጥ የግዢ አፈጻጸም ጥፋትተ ፈጽሞ ከተገኘ፣

4)  ማንኛውም ተጫራች ወይም አቅራቢ የሚከተሉትን ጥፋቶች መፈጸሙ ሲረጋገጥ የጽሁፍ ማስጠናቀቂያ ይሰጠዋል፤
ሀ/ ውል ገብቶ አቅርቦቱን ወይም አገልግሎቱን ወይም የምከር አገልግሎቱን ወይም የግንባታ ሥራውን በውሉ በተጠቀመው ጊዜ ሳይሆን ዘግይቶ በማቅረቡ ምክንያት በመ/ቤቱ ሥራ ላይ ችግር መፍጠሩ፣

ለ/ ግዢ ለሚፈጽም ማንገኛውም የመንግስት መ/ቤት ፐርፎርማ እንዲሰጥ ተጠይቆ ለመስጠት ፈቃደኛ አለመሆኑ፣

5) በዚህ መመሪያ 29.1.3 እና 4 የተቀመጠው ቢኖርም ኤጀንሲው ከጥፋቱ ወይም ከጉዳዩ ሁኔታ አንጻር በመነሳት ተገቢ ነው የሚለው ውሳኔ ሊያስተላልፍ ይችላል፡፡

1) ከላይ በአንቀጽ 29.1.3.1፣2 እና 3 በተቀመጠው መሰረት አንድ ዕጩ ተወዳዳሪ፣ ተጫራች ወይም አቅራቢ ከአንድ በላይ ጥፋት መፈጸሙ ሲረጋገጥ ኤጀንሲው የተፈጸሙትን ጥፋቶች ግምት ውስጥ በማስገባት ተገቢውን ውሳኔ ሊያስተላልፍ ይችላል፡፡

2) ከላይ በተቀመጡት አንቀጾች መሰረት ጥፋት በፈጸሙ አቅራቢዎች ወይም ተጫራቾች ላይ በኤጀንሲው የሚተላለፉ የእገዳ ውሳኔዎች እገዳውን ከተላለፈበት ቀን በፊት ውል በተገባባቸው ጉዳዮች ላይ ተፈጻሚ አይሆንም፡፡ 

3) ጥፋት መፈጸማቸው ተረጋግጦ የእገዳ ውሳኔ በተጫራቾች ወይም በአቅራቢዎች ላይ ሲተላለፍ እገዳው የሚሰራው በታገዱበት የንግድ ስራ ዘርፍ ላይ ብቻ ይሆናል፡፡

4) ኤጀንሲው ከላይ በንዑስ አንቀጽ 29.7.1፣ 29.7.2፣ 29.7.3፣ 29.7.4 እና 29.7.5 መሠረት የሰጠው ውሳኔ ግልባጭ ለሁሉም የፌደራል መ/ቤቶች፣በክልል ለሚገኙ የፌደራል ዩንቨርሲቲዎች፣ ኮሌጆች፣ ማዕከላት፣ ለክልሎች እና ለከተማ አስተዳደሮች ገንዘብ እና ኢኮኖሚ ልማት ቢሮዎች እና አስፈላጊ ለሆኑ ሌሎች አካላት እንዲደርሳቸው ይደረጋል፡፡ በኦጀንሲው ድረ-ገጽ ላይም ውሳኔው እንዲሰፍር ይደረጋል፡፡

5) ኤጀንሲው ከላይ በተመለከተው ሁኔታ የሚሰጠው ውሳኔ እንደተጠበቀ ሆኖ የመንግስት መ/ቤቶች ተጫራጩ ወይም አቅራቢው በፈጠረው ችግር ምክንያት የደረሰባቸውን ኪሳራ በግዢ ውላቸው እና አግባብነት ባላቸው ሌሎች ህጎች መሰረት መጠየቅ ይችላሉ፡፡

29.2. ከአቅም በላይ የሆነ ችግር

1) ከአቅም በላይ ሊመልሱት የማይቻል ኃይል ወይም ችግር ደርሷል የሚባለው ተዋዋይ ባላሰበው ነገር ድንገት ደራሽ በሆነ ሁኔታ የውል ግዴታውን እንዳይፈጽም ፍጹም መሰናክል በሆነ አይነት የሚያግደው ነገር ባጋጠመው ጊዜ ነው፣

2) በአዕምሮ ግምት ተዋዋዩ ቀደም ብሎ ሊያሥብበት የሚቻል መሆኑ የታወቀ አንድ ድንገተኛ ደራሽ ነገር ወይም ለውሉ አፈጻጸም ከባድ የሆነ ወጪ በተዋዋይ ላይ የሚደርስበት ሲሆን ከአቅም በላይ የሆነ ኃይል ነው ተብሎ አይገመትም፡፡
3) እንደነገሩ ሁኔታከአቅም በላይ የሆነ ችግር ነው ሊያሰገኙ የሚችሉ ምክንያቶች ከሚከተሉት አንዱ ሊሆኑ ይችላሉ፣
ሀ/ ተዋዋይ ኃላፊ የማይሆንበት ያልታሰቡና በሌላ ሰው የሚመጡ ድንገት ደራሽነገሮች፣

ለ/ ውል እንዳይፈጸም በመንግስት የሚደረግ ክልከላ፣

ሐ/ እንደ መሬት መናወጥ፣መብረቅ፣ማዕበል እና የመሳሰሉት ፍጥረታዊ መቅሰፍቶች፣
መ/ የጠላት፣የውጭ አገር ወይም የአገር ውስጥ ጦርነት፣
ሠ/ ውል የገባው ወገን መሞት ወይም ባልታሰበ ሁኔታ የሚደርስበት ከባድ አደጋ ወይም ጽኑ ህመም፣

ረ/ በፍትሐ ብሄር ሕግ የተዘረዘሩ ሎሎች ከአቅም በላይ አስገዳጅ ሁኔታዎች ሲፈጠሩ ፣
4) ግልጽ የሆነ ተቃራኒ የውል ቃል ከሌለ በቀር ከዚህ በታች የተዘረዘሩት ሁኔታዎች ከአቅም በላይ የሆኑ ችግሮች ተደርገው ሊቆጠሩ አይችሉም፡-

ሀ/ በተዋዋይ ፋብሪካ ወይም ስራውን ከሚያከናውንበት ባንደኛው ቅርንጫፍ መስሪያ ቤት ውስጥ የተደረገ የሰራተኛ አድማ ወይም የመ/ቤት መዘጋት፣

ለ/ ለውሉ አፈጻጸም አስፈላጊ የሆኑ አቅርቦቶች ዋጋ መወደድ ወይም መርከስ፣

ሐ/ ተዋዋይ ያለበትን የውል ግዴታ አፈጻጻም ወጪ የሚያከብድበት አዲስ ህግ መውጣት፣
 29.3. አቤቱታ በፍርድ ቤት ስለማየት

ከዚህ በላይ በአንቀጽ #6½ #8 እና #9 መሠረት የመንግስት መ/ቤቱ፣ቦርዱ ወይም ኤጀንሲው በሰጠው ውሳኔ ቅር የተሰኘ ዕጩ ተወዳዳሪ፣ተጫራች ወይም አቅራቢ ጉዳዩን አግባብ ላለው ፍርድ ቤት ሊያቀርብ ይችላል፡፡
ክፍል 13፡ የተሻሩ ድንጋጌዎች

30.  የተሻሩ መመሪያዎች እና ይህ መመሪያ የሚፀናበት ጊዜ 

30.1 የተሻሩ መመሪያዎች

በገንዘብና አኮኖሚ ልማት ሚኒስቴር ሐምሌ 09)(7 ዓም የወጣዉ የግዢ አፈጻጸም መመሪና በተለያ ጊዜ  የወጡ ማሻሻያዎች በዚህ መመሪ ተሸረዋል፡፡

30.2. መመሪው የሚጸናበት ቀን 

ይህ መመሪያ ከ……. ቀን ……… ዓ.ም. ጀምሮ የፀና ይሆናል፡፡

ክብርት ጫልቱ ሳኒ

የኢ.ፌ.ዴ.ሪ የከተማና መሠረተ ልማት ሚኒስቴር ሚንስትር

